
Улсын Их Хурлын 2002 оны намрын ээлжит чуулганы 12 дугаар сарын 6-ны (Баасан гариг) өдрийн нэгдсэн хуралдаан 9 цаг 10 минутад эхлэв.


Хуралдааныг Улсын Их Хурлын дарга С.Төмөр-Очир нээж, ирц, хэлэлцэх асуудлыг танилцуулав.


Хуралдаанд ирвэл зохих 76 гишүүнээс 47 гишүүн ирж, 61.8 хувийн ирцтэй байв. Үүнд:


Чөлөөтэй: Ж.Бямбадорж, Ц.Нямдорж, Д.Лүндээжанцан, Н.Содномдорж, Ш.Гунгаадорж, Б.Эрдэнэбат, Л.Гүндалай, Х.Балсандорж, Ё.Баярсайхан, Н.Болормаа, Ц.Шийрэвдамба, Н.Энхбаяр, Ө.Энхтүвшин, С.Төмөр, Ш.Бадам, Н.Ганбямба, Д.Базарсад, Ч.Улаан, Т.Очирхүү, Д.Алтай, О.Сүрэн, Д.Сугар, Ц.Оюунбаатар, Ч.Раднаа

Өвчтэй: Э.Гомбожав, Б.Эрдэнэбилэгт, Д.Дэмбэрэлцэрэн, Р.Амарсайхан, Ц.Дашдорж


Нэг.Үнэт цаасны тухай хуулийн төсөл (анхны хэлэлцүүлэг)


Энэ асуудлыг хэлэлцэхэд Үнэт цаасны хорооны дарга С.Гүндэнбал, Монголбанкны тэргүүн дэд ерөнхийлөгч А.Батсүх, Үнэт цаасны хорооны хэлтсийн дарга н.Володя, УИХ-ын Тамгын газрын хуулийн зөвлөх С.Магнайсүрэн нарын бүрэлдэхүүнтэй ажлын хэсэг байлцав.


Уг хуулийн төслийг анхны хэлэлцүүлэгт бэлтгэсэн тухай Эдийн засгийн байнгын хорооны дүгнэлтийг УИХ-ын гишүүн Ц.Ням-Осор танилцуулав.


Танилцуулгатай холбогдуулан Улсын Их Хурлын гишүүдээс асуулт гарсангүй.


Хуулийн дараахь зүйл заалтуудаар санал хураалт явагдав.

1. Хуулийн төслийн нэрийг “Үнэт цаасны зах зээлийн тухай хууль” гэж өөрчлөн, хуулийн зорилт /1.1/-ыг дор дурдсанаар өөрчлөн найруулах.

“1.1. Энэ хуулийн зорилт нь үнэт цаасны зах зээлд үнэт цаас гаргах, бүртгэх, хадгалах, худалдах, арилжих, түүгээр гэрчлэгдсэн өмчлөх эрхийг шилжүүлэх, үнэт цаасны талаарх мэдээллийг хөрөнгө оруулагчид хүргэх, хөрөнгө оруулагчийн эрх ашгийг хамгаалах, үнэт цаас гаргагч болон үнэт цаасны зах зээлд оролцогч мэргэжлийн байгууллагын үйл ажиллагаанд хяналт тавихтай холбогдон үүсэх харилцааг зохицуулахад оршино.” УИХ-ын гишүүн А.Шагдарсүрэнгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 36

Татгалзсан 11

Бүгд 47

76.6 хувийн саналаар Байнгын хорооны санал дэмжигдлээ.

2. Төслийн 3.1.1-ийг дор дурдсанаар өөрчлөн найруулах.

 “3.1.1. ”үнэт цаас” гэж Засгийн газар болон бусад эрх бүхий этгээдээс гаргасан өрийн бичиг /бонд/, компанийн бүх төрлийн хувьцаа болон өрийн бичиг, компанийн гаргасан эсхүл гаргахаар санал болгож буй хувьцааг худалдах, худалдан авах эрхийн опцион, хөрөнгө оруулалтын сангийн хувьцаа, түүнчлэн Хорооноос энэ хуульд нийцүүлэн үнэт цаас гэж тодорхойлсон баримтыг;”  УИХ-ын гишүүн Ц.Ням-Осорын санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 34

Татгалзсан 9

Бүгд 43

79.1 хувийн саналаар Байнгын хорооны санал дэмжигдлээ.

3. Төслийн 3.1.3, 3.1.20, 3.1.27, 3.1.29-ийг тус тус хасах. 

“3.1.3. “үнэт цаас гаргагч” гэж энэ хуулийн хүрээнд үнэт цаасыг гаргасан болон гаргаж байгаа аливаа хуулийн этгээдийг;


3.1.20. “танилцуулга” гэж Хорооноос тогтоосон журмын дагуу үнэт цаас худалдан авахыг нийтэд санал болгох зорилгоор гаргасан баримт бичгийг;


3.1.27. ”нэгдмэл сонирхолтой этгээд” гэж өөрийн ашиг сонирхлын үүднээс тодорхой гэрээний үндсэн дээр хамтран, нээлттэй компанийн удирдлагын шийдвэрийг тодорхойлох боломж бүхий бүлэг этгээд /хувь хүн, хуулийн этгээд/ болон хуулиар тодорхойлсон бусад этгээдийг;

 3.1.29. ”Хөрөнгө оруулалтын гэрээ” гэж хуульд заасны дагуу ашиг олох зорилгоор хөрөнгө оруулалт хийж байгаа этгээдийн сонирхогч этгээдтэй байгуулах гэрээг;” УИХ-ын гишүүн Р.Содхүүгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 24

Татгалзсан 16

Бүгд 40

60.0 хувийн саналаар Байнгын хорооны санал дэмжигдлээ.

4.Төслийн 3.1.7, 3.1.28-ыг тус тус дор дурдсанаар өөрчлөн найруулах.

 
“3.1.7.”андеррайтерын үйл ажиллагаа” гэж үнэт цаас гаргагчтай байгуулсан гэрээний дагуу гаргаж буй үнэт цаасны тухай танилцуулга бэлтгэх, шинээр болон нэмж гаргаж байгаа үнэт цаасыг бүгдийг буюу түүний тодорхой хэсгийг худалдан авах, худалдах, эсхүл үнэт цаас гаргагчийн нэрийн өмнөөс үнэт цаасыг нь нийтэд санал болгон арилжих ажиллагааг;

3.1.28. ”үүсмэл үнэт цаас” гэж тодорхой үнэт цаастай холбоотой гаргасан түүнээс үнэ ханш нь хамаарч байдаг хувьцаа худалдах, худалдаж авах эрх олгосон опцион, энгийн хувьцаанаас бусад үнэт цаасыг тодорхой хугацааны дотор энгийн хувьцаанд хөрвүүлэх эрх олгодог бусад үнэт цаасыг;” УИХ-ын гишүүн Ц.Ням-Осорын санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 28

Татгалзсан 12

Бүгд 40

70.0 хувийн саналаар Байнгын хорооны санал дэмжигдлээ.

5. Төслийн 3.1.14, 3.1.15, 3.1.16, 3.1.17, 3.1.18, 3.1.19, 3.1.21, 3.1.23, 3.1.24, 3.1.25, 3.1.26, 3.1.30-ыг тус тус /хойно дурдсанаар/ өөрчлөн найруулж, “Хуулийн нэр томъёо” гэсэн 3 дугаар зүйлээс хасч, төслийн холбогдох зүйлүүдэд шилжүүлэн байршуулах.Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 31

Татгалзсан 9

Бүгд 40

77.5 хувийн саналаар Байнгын хорооны санал дэмжигдлээ.


6. Төслийн 3.1-д дараахь заалтууд нэмэх.

 
“хувьцаа” гэж компанид хөрөнгө оруулж, түүнийг үндэслэн хувь нийлүүлэгчдийн хуралд оролцож санал өгөх, ногдол ашиг авах, компанийг татан буулгасны дараа үлдсэн эд хөрөнгийг худалдан борлуулснаас олсон орлогоос хувь хүртэх болон хуулиар тогтоосон бусад эрхийг гэрчилсэн үнэт цаасыг;

”өрийн бичиг” гэж тодорхой хугацааны дараа үндсэн төлбөр болон хүүг мөнгөн, эсхүл тодорхой эд хөрөнгө, эд хөрөнгийн эрхийн хэлбэрээр эргүүлэн төлөх үүргийг гэрчилсэн үнэт цаасыг;”
УИХ-ын гишүүн Р.Содхүүгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 26

Татгалзсан 15

Бүгд 41

63.4 хувийн саналаар Байнгын хорооны санал дэмжигдлээ.


7. Төслийн 4.3, 4.6-г дор дурдсанаар өөрчлөн найруулах.

“4.3.Хороо нь өөрийн гишүүд болон хөрөнгө оруулагчийг мэдээллээр хангах, туслалцаа үзүүлэх, Хорооны үйл ажиллагааг хэвийн явуулах нөхцөлийг хангах чиг үүрэг бүхий ажлын албатай байна. Ажлын албаны үйл ажиллагааг Хорооны дүрмээр зохицуулна.

4.6.Хороо нь жил бүр Улсын Их Хуралд ажлаа тайлагнана.”  УИХ-ын гишүүн Ц.Ням-Осорын санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 32

Татгалзсан 10

Бүгд 42

76.2 хувийн саналаар Байнгын хорооны санал дэмжигдлээ.


8. Төслийн 4.9-ийг хасах.

“4.9.Хороо нь өөрийн хэвлэлтэй байж болно.”Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 33

Татгалзсан 8

Бүгд 41

80.5 хувийн саналаар Байнгын хорооны санал дэмжигдлээ.


9. Төслийн 5.1-ийг дор дурдсанаар өөрчлөн найруулах 

“5.1. Хорооны даргад Улсын Их Хурлын дарга, гишүүдэд санхүүгийн асуудал эрхэлсэн Засгийн газрын гишүүн, Монголбанкны ерөнхийлөгч тус бүр 1 хүнийг, Улсын Их Хурлын Эдийн засгийн байнгын хороо үлдэх 2 хүнийг нэр дэвшүүлж, Улсын Их Хурлаас 5 жилийн хугацаагаар томилно. Байнгын хорооноос санал болгох нэр дэвшигч нь үнэт цаас гаргагчдыг төлөөлсөн байна.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 30

Татгалзсан 11

Бүгд 41

73.2 хувийн саналаар Байнгын хорооны санал дэмжигдлээ.

10. Төслийн 7.1.10, 7.1.11, 7.1.14, 7.1.15-ыг тус тус дор дурдсанаар өөрчлөн найруулах 

 
“7.1.10. үнэт цаас гаргагч, үнэт цаас эзэмшигч болон үнэт цаасны зах зээлд оролцогч мэргэжлийн байгууллага хууль тогтоомж, Хорооноос тогтоосон журамд заасан мэдээллийг олон нийтэд хүргэж байгаа эсэхэд хяналт тавих,”

7.1.11. үнэт цаас гаргагч, үнэт цаасны зах зээлд оролцогч мэргэжлийн байгууллагын санхүүгийн тайлан, мэдээ, түүний тайлбар тодруулгад зайлшгүй тусгагдах үзүүлэлт, тайлан, мэдээний маягт хэрэглэх талаар журам тогтоож мөрдүүлэх;

 
7.1.14. хөрөнгө оруулагчдын эрх ашгийг хамгаалах үүднээс зөрчилтэй гэж үзсэн буюу арилжаанд оролцогч аль нэг талын хүсэлтийг үндэстэй гэж үзвэл тухайн үнэт цаасны арилжааг түр зогсоон шалгах, зөрчилтэй нь нотлогдвол түүний арилжааны хэлцлийг хүчингүй болгох;
7.1.15. үнэт цаасны зах зээлд оролцогч мэргэжлийн байгууллагаас тогтоосон үйлчилгээний хураамжийн хэмжээг бууруулахыг санал болгох, энэ саналыг хүлээж аваагүй тохиолдолд хураамжийн хувь хэмжээ тогтоосон шийдвэрийг хүчингүй болгох, энэ тухайгаа нийтэд мэдээлэх;” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 35

Татгалзсан 6

Бүгд 41

85.4 хувийн саналаар Байнгын хорооны санал дэмжигдлээ.

11. Төслийн 7.1.12, 7.1.13, 7.1.18, 7.1.19-ийг тус тус хасах. 

 
“7.1.12. Үнэт цаасны тухай хууль тогтоомж болон өөрийн шийдвэрийн биелэлтэд хяналт тавьж, холбогдох арга хэмжээ авах, хяналт шалгалтын дүнгийн талаар олон нийтэд мэдээлэх;”

7.1.13. Үнэт цаасны тухай хууль, холбогдох журмыг зөрчсөн нь тогтоогдсон этгээдийн хууль зөрчсөн үйлдлийг зогсоох, түүний үр дагаврыг арилгах арга хэмжээ авах,  иргэд, аж ахуйн нэгж, байгууллагад учруулсан хохирлыг арилгуулахаар шүүхэд хандах;

 
7.1.18. үнэт цаасны зах зээлд мэргэжлийн үйл ажиллагаа явуулдаг этгээд болон үнэт цаасны хяналтын багцыг эзэмшдэг этгээдийн зүгээс олон нийт, хөрөнгө оруулагчдын эрх ашгийн эсрэг үйл ажиллагаа явуулсан нь нотлогдвол үнэт цаасны хууль тогтоомжийн хүрээнд арга хэмжээ авах; 

7.1.19. үнэт цаасны зах зээлд оролцогч мэргэжлийн байгууллагад зарим эрх, үүргээ шилжүүлж болно. Энэ тухай хорооноос зохих шийдвэр гаргана.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 36

Татгалзсан 5

Бүгд 41

87.8 хувийн саналаар Байнгын хорооны санал дэмжигдлээ.


12. Төслийн 9.1.5, 9.1.8, 9.1.10-ыг тус тус хасах.

“9.1.5. Хорооны шийдвэрийн биелэлтэд хяналт тавих;

9.1.8. Улсын Их Хурлын байнгын хороо, Засгийн газар, холбогдох бусад байгууллагатай шууд харилцаж, Улсын Их Хурлын чуулган, Байнгын хороо, Засгийн газрын хуралдаанд Хорооны байр суурийг илэрхийлэх; 

9.1.10. Хууль тогтоомжид заасан бусад бүрэн эрх;” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 35

Татгалзсан 6

Бүгд 41

85.4 хувийн саналаар Байнгын хорооны санал дэмжигдлээ.


13. Төслийн 10 дугаар зүйлийг бүхэлд нь хасах. 

“10 дугаар зүйл. Хорооны ажлын албаны бүрэн эрх” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 33

Татгалзсан 8

Бүгд 41

80.5 хувийн саналаар Байнгын хорооны санал дэмжигдлээ.


14. Төслийн 11.2.1, 11.2.5, 11.2.7-г тус тус дор дурдсанаар өөрчлөн найруулах.

 
“11.2.1. үнэт цаасны талаархи хууль тогтоомжийн биелэлтэд хяналт тавих, шаардлагатай асуудлыг Хорооны хуралдаанд хэлэлцүүлэхээр оруулах;

 
11.2.5. үнэт цаасны тухай хууль тогтоомжийг зөрчсөн гэж үзсэн буюу зөрчсэн нь тогтоогдсон бол үнэт цаасны арилжааг түр зогсоох, үнэт цаасыг тусгаарлах;

 11.2.7. энэ хуулийн 11.2.6-д заасан шаардлагыг биелүүлээгүй үнэт цаасны тухай хууль тогтоомжийг зөрчсөн этгээдэд хууль тогтоомжид заасан хариуцлага хүлээлгэж, үйл ажиллагааг нь түр зогсоох, шаардлагатай гэж үзвэл тусгай зөвшөөрлийг түдгэлзүүлж, хүчингүй болгох саналыг Хороонд оруулж шийдвэрлүүлэх;” УИХ-ын гишүүн Р.Содхүүгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 34

Татгалзсан 7

Бүгд 41

82.9 хувийн саналаар Байнгын хорооны санал дэмжигдлээ.


15. Төслийн 11.2.2, 11.2.4-ийг тус тус хасах.


“11.2.2. хяналт шалгалт хийх обьектод нэвтрэн орох;

11.2.4. байгууллага, аж ахуйн нэгж, албан тушаалтан, иргэдийн хууль бус аргаар олсон орлого, эд хөрөнгийг акт үйлдэж улсын орлогод оруулах, мөн бусдад учруулсан хохирлыг нөхөн төлүүлэх асуудлыг холбогдох хууль тогтоомжийн дагуу шийдвэрлэх;” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 35

Татгалзсан 6

Бүгд 41

85.4 хувийн саналаар Байнгын хорооны санал дэмжигдлээ.


16. Төслийн 11.2.8-ын:

 “банк дахь харилцах дансанд хийгдэх гүйлгээг түр зогсоох асуудлаар шүүхэд хандах” гэснийг “төвлөрсөн хадгаламж дахь дансаар хийгдэх гүйлгээг түр зогсоох” гэж өөрчлөх.
УИХ-ын гишүүн Ц.Ням-Осорын санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 34

Татгалзсан 7

Бүгд 41

82.9 хувийн саналаар Байнгын хорооны санал дэмжигдлээ.


17. Төслийн 12 дугаар зүйлийг дор дурдсанаар өөрчлөн найруулах.

“12 дугаар зүйл. Үнэт цаасны зах зээлд оролцогч мэргэжлийн байгууллага, тэдгээрийн чиг үүрэг

12.1. Үнэт цаасны зах зээлд оролцогч мэргэжлийн байгууллага нь үнэт цаасны зах зээл дээр мэргэжлийн үйл ажиллагаа явуулах Хөрөнгийн бирж, Дилерүүдийн арилжааны төв, төлбөр тооцооны болон хадгаламжийн байгууллага, хамтын хөрөнгө оруулалтын байгууллага, хөрөнгө оруулалтын сан, брокер, дилер, андеррайтер, хөрөнгө оруулалтын менежментийн болон хөрөнгө оруулалтын зөвлөхийн үйл ажиллагаа эрхлэх компани байна.


12.2. Үнэт цаасны зах зээлд оролцогч мэргэжлийн байгууллага дараах нийтлэг чиг үүргийг хэрэгжүүлнэ:

 
12.2.1. үнэт цаасны гүйлгээний талаарх мэдээ, тайланг холбогдох аргачлал, маягтын дагуу гаргаж тогтоосон хугацаанд Хороонд хүргүүлэх;

12.2.2. бүртгэлийн хураамж, үнэт цаасны арилжаа, төлбөр тооцооны болон хадгаламжийн шимтгэл, гишүүний болон суудлын хураамж, бусад холбогдох үйлчилгээний хөлсийг тогтоож мөрдүүлэх;

 
12.2.3. хууль тогтоомжийн хүрээнд Хорооны зөвшөөрлөөр өөрийн үйл ажиллагааг зохицуулах журам, заавар гарган мөрдүүлэх; 

12.2.4. өөрийн гишүүн болон үнэт цаас гаргагч, бусад оролцогч этгээд, холбогдох хууль тогтоомжийг зөрчсөн тухай мэдээллийг тогтоосон журмын дагуу Хороонд хүргүүлэх, тухай бүр олон нийтэд мэдээлж байх;

12.2.5. хагас жилийн болон аудитын байгууллагаар баталгаажуулсан жилийн тайлан, тэнцлийг Нягтлан бодох бүртгэлийн тухай хуульд заасан хугацаанд гаргаж, Үнэт цаасны хороо, Хөрөнгийн биржид ирүүлэх буюу жилийн эцсийн тайлангийн хураангуйг хэвлэлд нийтэлж, хувь нийлүүлэгч болон нийтэд мэдээлж байх;

12.2.6. Хорооноос тогтоосон журмын дагуу үнэт цаасны дотоод мэдээлэл эзэмшигчийн бүртгэл хөтөлж, тэдгээрийн хуулиар хүлээсэн үүргийн биелэлтэд хяналт тавих;

12.2.7. үнэт цаастай холбогдсон үнэн зөв мэдээллийг сонирхогч этгээдэд шуурхай хүргэх;

12.2.8. үнэт цаасны арилжаа, эрх шилжүүлэхтэй холбогдсон гүйлгээг үнэнч шударга, ил тод хийх;

12.2.9 үнэт цаасны зах зээлийн үйл ажиллагааг боловсронгуй болгох асуудлаар санал боловсруулж Хороонд оруулах;

12.2.10. үнэт цаас гаргагчийн болон хөрөнгө оруулагчийн нийтлэг эрх ашгийг хамгаалах;

12.2.11. болзошгүй эрсдлээс хамгаалах сантай байх. Сангийн эх үүсвэр нь хувь нийлүүлэгчийн хөрөнгө болон үйл ажиллагааны ашиг байна. 

12.3. Энэ хуулийн 12.1-д заасан байгууллага нь даатгуулах замаар эрсдлээс хамгаалах арга хэмжээ авч болно.”
 Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 35

Татгалзсан 7

Бүгд 42

83.3 хувийн саналаар Байнгын хорооны санал дэмжигдлээ.


18. Төслийн 13 дугаар зүйлийг дор дурдсанаар өөрчлөн найруулах. 

“13 дугаар зүйл. Үнэт цаасны зах зээлд оролцогч мэргэжлийн байгууллагад тусгай зөвшөөрөл олгох
13.1. Энэ хуулийн 12.1-д заасан этгээдэд үнэт цаасны зах зээлд мэргэжлийн үйл ажиллагаа явуулах тусгай зөвшөөрлийг Хороо хуульд заасны дагуу олгоно.

13.2. Хорооноос Хөрөнгийн бирж, үнэт цаасны төлбөр тооцоо, хадгаламжийн байгууллага, Дилерүүдийн арилжааны төвд зөвшөөрөл олгохдоо тус бүр нэг байгууллага байхаар, эсхүл хавсран гүйцэтгэхээр зохицуулж болно.

13.3. Арилжааны банкинд үнэт цаасны зах зээлд үйл ажиллагаа эрхлэх зөвшөөрөл олгохдоо Монголбанктай, даатгалын болон тэтгэврийн санд зөвшөөрөл олгохдоо Санхүүгийн болон болон Нийгмийн асуудал эрхэлсэн төрийн захиргааны төв байгууллагатай тус тус зөвшилцөн шийдвэрлэнэ.

13.4. Энэ хуулийн 13.1-д заасан тусгай зөвшөөрөл авахдаа Аж ахуйн үйл ажиллагааны тусгай зөвшөөрлийн тухай хуульд зааснаас гадна дараах баримт, мэдээллийг хавсаргасан өргөдлийг Хороонд бичгээр гаргана:

13.6.1. хуулиар тогтоосон хувь нийлүүлсэн болон эргэлтийн хөрөнгийн доод хэмжээг хангасан байдал;

13.6.2. компанийн дүрмийн баталгаажуулсан хуулбар;

13.6.3. эхний 3 жилийн төлөвлөгдөж буй ашгийг тусгасан бизнес төлөвлөгөө;

13.6.4. төлбөр тооцооны болон хадгаламжийн байгууллагын тухайд Хөрөнгийн бирж  эсхүл Дилерүүдийн арилжааны төвийн арилжааны сүлжээтэй үйл ажиллагаагаа хэрхэн уялдуулах талаарх дэлгэрэнгүй танилцуулга;

13.6.5. хувь нийлүүлэгчийн төлбөрийн чадвар, банк санхүүгийн байгууллагад хугацаа хэтэрсэн зээлийн өргүй тухай тодорхойлолт;

13.6.6. эрсдлийн менежментийн төлөвлөгөө;

13.6.7. мэргэжил, мэргэшлийн дадлага туршлагатай боловсон хүчнээр хангагдсан байдал;

13.6.8. орон байр, техник, тоног төхөөрөмжийн хангалт,  цахим тоолуурын сүлжээнд холбогдсон байдал.” Эдийн засгийн байнгын хороо дэмжсэн. Цөөнх УИХ-ын гишүүн А.Шагдарсүрэн.

Улсын Их Хурлын гишүүн А.Шагдарсүрэн, Р.Содхүү нар санал хэлж, энэ саналыг хоёр янзаар хураалгахаар тогтов.

С.Төмөр-Очир:
-Байнгын хорооны саналыг дэмжье.

Зөвшөөрсөн 38

Татгалзсан 3

Бүгд 41

92.7 хувийн саналаар Байнгын хорооны санал дэмжигдлээ.

12.1 дэх заалтад байгаа “хөрөнгө оруулалтын зөвлөх, хөрөнгө оруулалтын менежментийн компани” хоёрыг энэ заалтаас хасах УИХ-ын гишүүн А.Шагдарсүрэнгийн санал. Байнгын хороо хасахгүй гэсэн саналтай байгаа. Байнгын хорооны саналыг дэмжье.

Дэмжсэн 30

Татгалзсан 11

Бүгд 41

73.2 хувийн саналаар Байнгын хорооны санал дэмжигдлээ.

19. Төсөлд дор дурдсан агуулгатай 14 дүгээр зүйл нэмэх.

“14 дүгээр зүйл. Үнэт цаасны арилжаа эрхлэх байгууллага 

14.1. Үнэт цаасны арилжаа эрхлэх байгууллага нь нийтэд санал болгон гаргасан үнэт цаасыг бүртгэх, арилжихтай холбогдсон үйл ажиллагаа эрхэлдэг компани бөгөөд Хөрөнгийн бирж, Дилерүүдийн арилжааны төвийн хэлбэрээр зохион байгуулагдана.

14.2. Энэ хуулийн 13-р зүйлд зааснаас гадна дараах шаардлагыг хангасан этгээдэд үнэт цаасны арилжаа эрхлэх тусгай зөвшөөрөл олгоно:

14.2.1. Хорооноос үнэт цаасны зах зээл дээр брокер, дилерийн үйл ажиллагаа эрхлэх тусгай зөвшөөрөл авсан 5-аас доошгүй гишүүнтэй байна. Нэг гишүүн нь Хөрөнгийн биржийн болон Дилерүүдийн арилжааны төвийн аль нэгнийх нь гишүүн байна.

14.2.2. үүсгэн байгуулагчийн баталсан дүрэмд дараах зүйлийг тусгасан байна:

14.2.2.а. гишүүн элсүүлэх журам, гишүүдэд тавигдах хөрөнгийн доод хэмжээний шаардлага, элсэлтийн болон жилийн хураамжийн хэмжээ, мэргэжлийн ажилтанд тавигдах шаардлага;

14.2.2.б. гишүүнээс хасах, хариуцлага оногдуулах үндэслэл, журам;

14.2.2.в. хууль, дүрэм, журмын хэрэгжилтийг хянах, хэрэгжүүлэх талаар авах арга хэмжээ;

14.2.2.г. харилцагч, хөрөнгө оруулагчийн эрх ашгийг хамгаалах арга хэмжээ. 

14.3. Үнэт цаасны арилжаа эрхлэх байгууллага нь энэ хуулийн 12 дугаар зүйлд зааснаас гадна дараахь чиг үүрэгтэй   байна:

14.3.1. өөрийн гишүүн болон олон нийтэд арилжаа явагдах цаг хугацаа, бирж дээр арилжихаар зөвшөөрөгдсөн үнэт цаасны жагсаалт, код, арилжааны үр дүн, түүнчлэн энэ хуульд заасан бусад мэдээллийг хүргэх замаар үнэт цаасны арилжааг ил тод, шударга явуулах;

14.3.2. гишүүн нь хууль тогтоомж, дүрэм, журам зөрчсөн үйл ажиллагаа явуулсан, харилцагчийг хууран мэхэлсэн, төөрөгдүүлсэн, хуурамч гүйлгээ хийсэн нь тогтоогдвол тэдэнд хууль тогтоомжид заасны дагуу хариуцлага ногдуулах, гишүүний эрхийг түдгэлзүүлэх, хасах арга хэмжээ авах;

14.3.3. үнэт цаасны арилжааны болон үнэ, ханшийн тухай мэдээллийг олон нийтэд хүргэх.

14.4. Үнэт цаасны арилжааг зохион байгуулахдаа дараах журмыг баримтална:

14.4.1. үнэт цаасыг худалдахад хамгийн бага үнээс, худалдан авахад хамгийн өндөр үнээс эхлэх;

14.4.2. үнэт цаасыг худалдах, худалдан авах захиалгыг хэрэгжүүлэх үед үнийн санал тэнцвэл захиалгын дарааллыг баримтлах.

14.5. Үнэт цаас худалдагч, худалдан авагч, хөрөнгө оруулагчийн эрх ашгийг хамгаалах зорилгоор үнэт цаасны улсын байцаагч болон эрх бүхий бусад этгээдээс шалгалт хийж гаргасан дүгнэлтийг үндэслэн, үнэт цаасны арилжааг Хороо түр зогсоох шийдвэр гаргана.

14.6. Энэ хуулийн 14.5-д заасан шийдвэр гаргасны дараах ажлын өдөрт багтаан түүнийг үндэслэл, тайлбарын хамт үнэт цаасны арилжаа эрхлэх байгууллагад хүргүүлнэ. Энэ тухай үнэт цаас гаргагчид мэдэгдэнэ. 

14.7. Хорооноос үнэт цаасны арилжааг түр зогсоох хугацаа нь нэг удаад 2 сараас хэтрэхгүй байна. Зөрчил арилсан гэж үзвэл Хороо арилжааг сэргээх тухай шийдвэрийг тухай бүр гаргана.”
УИХ-ын гишүүн Ц.Ням-Осорын санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 34

Татгалзсан 7

Бүгд 41

82.9 хувийн саналаар Байнгын хорооны санал дэмжигдлээ.

20. Төслийн 14 дүгээр зүйлийг дор дурдсанаар өөрчлөн найруулж, дугаарыг 15 болгох.

“15 дугаар зүйл. Хөрөнгийн бирж

15.1. Хөрөнгийн бирж нь үнэт цаасны арилжаа явуулах болон хуулиар хориглоогүй бусад ажил үйлчилгээ үзүүлдэг компани мөн.

15.2. Хөрөнгийн биржийн хувь нийлүүлсэн хөрөнгийг түүний гишүүн байгууллагууд бүрдүүлэх бөгөөд түүний хэмжээ 1,0 тэрбум төгрөгөөс доошгүй байна. 

15.3. Хөрөнгийн биржийн ажилтан нь үнэт цаасны зах зээлд оролцогч мэргэжлийн байгууллагын үүсгэн байгуулагч, хувь нийлүүлэгч байх, үнэт цаасны арилжаанд өөрийн нэрийн өмнөөс оролцохыг хориглоно.

15.4. Хөрөнгийн бирж нь энэ хуулийн 12, 14-р зүйлд зааснаас гадна дараах чиг үүрэгтэй байна:

15.4.1. гишүүн байгууллагад суудлын эрх олгох, тэдгээрийг төлөөлөн арилжаанд оролцох ажилтнуудыг бүртгэх;

15.4.2. Хөрөнгийн биржид суудалтай гишүүдийг арилжаа явуулах нөхцөлөөр бүрэн хангагдсан зориулалтын байр, тоног төхөөрөмж, мэдээллийн сүлжээгээр хангах;

15.4.3. Хөрөнгийн биржээр арилжаалагдаж буй үнэт цаасны үнэ ханшийг зохиомлоор нэг хэмжээнд барих, өсгөх, бууруулахаас хамгаалах;

15.4.4. Хөрөнгийн биржийн гишүүн, тэдний харилцагчийг мэдээллээр хангах;

15.4.5. гишүүн, ажилтны ёс зүйн хэм хэмжээг тогтоон мөрдүүлэх.

15.5. Хөрөнгийн биржийн арилжаанд зөвхөн суудлын эрхтэй гишүүн оролцох бөгөөд биржийн гишүүн бус этгээд зөвхөн биржийн гишүүнээр зуучлуулан арилжаанд оролцож болно.

15.6. Хөрөнгийн биржийн гишүүн зохих журмын дагуу суудлын эрхээ худалдаж, түрээсэлж болно. Суудлын эрхийг худалдаж авсан буюу түрээслэн авсан этгээд нь Хорооноос тусгай зөвшөөрөл авсан үнэт цаасны зах зээлд оролцогч мэргэжлийн байгууллага байна.” УИХ-ын гишүүн Р.Содхүүгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 36

Татгалзсан 5

Бүгд 41

87.8 хувийн саналаар Байнгын хорооны санал дэмжигдлээ.

21. Төслийн 15 дугаар зүйлийг дор дурдсанаар өөрчлөн найруулж, дугаарыг 16 болгох.

“16 дугаар зүйл. Үнэт цаасны дилерүүдийн арилжааны төв 

16.1. Үнэт цаасны дилерүүдийн арилжааны төв /Цаашид “Дилерүүдийн арилжааны төв” гэх/ нь үнэт цаасны зах зээлд оролцогч мэргэжлийн байгууллагуудаас бүрдсэн гишүүнчлэлтэй, үнэт цаасны арилжаа эрхлэх чиг үүрэг бүхий компани мөн.

16.2. Дилерүүдийн арилжааны төв хувь нийлүүлсэн хөрөнгийг түүний гишүүн байгууллагууд бүрдүүлэх ба хэмжээ нь 500 сая төгрөгөөс доошгүй байна.

16.3. Дилерүүдийн арилжааны төвийн гишүүдийн тоо 5-аас доошгүй байна.

16.4. Дилерүүдийн арилжааны төвд бүртгэлтэй үнэт цаасны арилжааг байршил харгалзахгүйгээр гишүүн байгууллагын эрх бүхий ажилтнууд цахим сүлжээгээр дамжуулан явуулна.

16.5. Сүлжээний найдвартай байдал, сүлжээ дэх мэдээллийн нууцлалын асуудлыг Дилерүүдийн арилжааны холбооны гүйцэтгэх удирдлага хариуцна.

16.6. Дилерүүдийн арилжааны төв нь арилжаанд хяналт тавих албатай байх бөгөөд уг алба нь Холбооны төв байранд байрлах цахим тооцооллын хэрэгслийг ашиглан сүлжээгээр явагдах арилжааг тогтмол хянана.

16.7. Дилерүүдийн арилжааны төв нь үнэт цаасны бүртгэл, арилжаа, арилжаанд хяналт тавих, арилжааны мэдээг олон нийтэд хүргэх, гишүүн байгууллагын үйл ажиллагааг зохицуулахтай холбогдох журмыг Хорооны зөвшөөрснөөр баталж мөрдөнө. 

16.8. Дилерүүдийн арилжааны төвд энэ хуулийн 15.4-д заасан чиг үүрэг нэгэн адил хамаарна.” УИХ-ын гишүүн Ц.Ням-Осорын санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 35

Татгалзсан 6

Бүгд 41

85.4 хувийн саналаар Байнгын хорооны санал дэмжигдлээ.

22. Төслийн 16 дугаар зүйлийг дор дурдсанаар өөрчлөн найруулж, дугаарыг 17 болгох.


“17 дугаар зүйл. Төлбөр тооцооны байгууллага

17.1. Үнэт цаасны төлбөр тооцооны байгууллага /Цаашид “Төлбөр тооцооны байгууллага” гэх/ нь үнэт цаасны арилжааны үр дүнд үүссэн төлбөрийг тодорхойлж, тооцоо хийх үйлчилгээг гэрээний үндсэн дээр эрхлэн гүйцэтгэдэг компани мөн.

17.2. Төлбөр тооцооны байгууллагын хувь нийлүүлсэн хөрөнгийг түүний гишүүн байгууллагууд бүрдүүлэх бөгөөд түүний хэмжээ нь 100 сая төгрөгөөс доошгүй байна. 

17.3. Төлбөр тооцооны байгууллага нь энэ хуулийн 12 дугаар зүйлд зааснаас гадна дараах чиг үүргийг хэрэгжүүлнэ:

17.3.1. арилжаа эрхлэх байгууллага, үнэт цаасны компаниас ирүүлсэн мэдээллийг тулган шалгаж, харилцагчийн хоорондын төлбөрийн үүргийг тодорхойлж, тооцоог хийж гүйцэтгэх, холбогдох баримтыг бүрдүүлэх;

17.3.2. үнэт цаасаар гэрчлэгдсэн өмчлөх эрх шилжсэнтэй холбогдох баримтыг хадгаламжийн байгууллагад шилжүүлэх;

17.3.3. эрсдэлийн сан байгуулах замаар болзошгүй эрсдэлээс хамгаалах, харилцагчийн төлбөрийн үүргийн биелэлтийг шуурхай хангах;

17.3.4. үнэт цаас гаргагчтай байгуулсан гэрээний үндсэн дээр үнэт цаастай холбогдолтой төлбөрийг зуучлан гүйцэтгэх.”УИХ-ын гишүүн Ц.Ням-Осорын санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 36

Татгалзсан 5

Бүгд 41

87.8 хувийн саналаар Байнгын хорооны санал дэмжигдлээ.

23. Төслийн 17 дугаар зүйлийг дор дурдсанаар өөрчлөн найруулж, дугаарыг 18 болгох.

“18 дугаар зүйл. Үнэт цаасны хадгаламжийн байгууллага
18.1. Үнэт цаасны хадгаламжийн байгууллага /Цаашид “Хадгаламжийн байгууллага” гэх/ нь үнэт цаасаар гэрчлэгдсэн өмчлөх эрх болон уг эрх бусдад шилжсэнийг бүртгэх, үнэт цаас хадгалах үйлчилгээ үзүүлдэг компани мөн.

18.2. Хадгаламжийн байгууллагын хувь нийлүүлсэн хөрөнгийг түүний гишүүн байгууллагууд бүрдүүлэх бөгөөд түүний хэмжээ нь 100 сая төгрөгнөөс доошгүй байна.

18.3. Хадгалагдаж буй хөрөнгийн бүрэн бүтэн байдлыг хангаагүйгээс учирсан хохирлыг хадгаламжийн байгууллага хариуцна.

18.4. Хадгаламжийн байгууллага энэ хуулийн 12 дугаар зүйлд зааснаас гадна дараах чиг үүргийг хэрэгжүүлнэ:

18.4.1. үнэт цаас шинээр гаргах болон үнэт цаасаар гэрчлэгдсэн өмчлөх эрхэд гарсан өөрчлөлтийг эрх бүхий этгээдээс ирүүлсэн хүсэлт, шийдвэрийг үндэслэн бүртгэх;

 
18.4.2. Төлбөр тооцооны байгууллага болон үйлчлүүлэгчээс хүлээн авсан баримтыг үндэслэн үнэт цаасаар гэрчлэгдсэн өмчлөх эрх шилжсэнийг бүртгэх;

 
18.4.3. Хороо, Хөрөнгийн бирж бусад эрх бүхий этгээд болон үнэт цаас гаргагчийн хүсэлтээр үнэт цаас эзэмшигчийн бүртгэлийн мэдээг үнэн зөв гаргаж өгөх;

18.5. Хадгаламжийн байгууллага нь Хорооноос олгосон зөвшөөрлийн үндсэн дээр төлбөр тооцооны үйлчилгээг хавсран эрхлэхээс бусад үйлчилгээ эрхлэхийг хориглоно.” УИХ-ын гишүүн Р.Содхүүгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 32

Татгалзсан 9

Бүгд 41

78.0 хувийн саналаар Байнгын хорооны санал дэмжигдлээ.


24. Төслийн 18.1, 18.4-ийг тус тус дор дурдсанаар өөрчлөн найруулах.

 “18.1. Хамтын хөрөнгө оруулалтын байгууллага нь үнэт цаасны зах зээлд даатгалын болон тэтгэврийн сангаас тусгай зориулалтаар төвлөрүүлсэн хөрөнгийн тодорхой хэсгээр, Хөрөнгө оруулалтын сан /цаашид “Сан” гэх/ нь хувь нийлүүлэгчээс төвлөрүүлсэн хөрөнгөөр хөрөнгө оруулалтын менежментийн компани, төлбөр тооцоо, хадгаламжийн байгууллагатай хийсэн гэрээний үндсэн дээр үнэт цаас худалдан авах, худалдах үйл ажиллагаа эрхэлдэг компани мөн.

18.4. Сан нь үнэт цаасаа бусдад худалдахаар байнга санал болгож, эрэлтийн хэмжээгээр гаргадаг бөгөөд үнэт цаасаа эргүүлэн худалдан авах үүрэг хүлээдэг буюу нээлттэй, үүсгэн байгуулагчаас тогтоосон хөрөнгийн хэмжээнд багтаан нийтэд санал болгох хэлбэрээр үнэт цаас гаргаж, зах зээлийн үнээр худалддаг, өөрийн гаргасан үнэт цаасыг эргүүлэн худалдан авах үүрэг хүлээдэггүй буюу хаалттай гэсэн хэлбэртэй байна.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 33

Татгалзсан 8

Бүгд 41

80.5 хувийн саналаар Байнгын хорооны санал дэмжигдлээ.

25. Төслийн 18.8, 18.10.6, 18.12-ыг тус тус хасах. 


“18.8. Сангийн хувьцаа эзэмшигчийн хурлыг нийт гаргасан хувьцааны 50-иас доошгүй хувийг эзэмшигчид оролцсон тохиолдолд хүчин төгөлдөр гэж үзнэ.” 


18.12. Энэ зүйлийн 18.10.7, 18.10.8 дахь заалтууд хамтын хөрөнгө оруулалтын байгууллагад нэгэн адил хамаарна.

18.10.6. хөрөнгө оруулалтын сангийн хяналтын зөвлөлд тухайн хөрөнгө оруулалтын сангийн менежер болон бусад ажилтнуудыг сонгох;” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 31

Татгалзсан 10

Бүгд 41

75.6 хувийн саналаар Байнгын хорооны санал дэмжигдлээ.


26. Төслийн 18.10-д дор дурдсан агуулгатай заалт нэмэх.

“18.10.9. Сангийн удирдлага нь хувийн ашиг сонирхлын үүднээс сангийн хөрөнгийг зарцуулах, удирдлагын зардлыг үндэслэлгүй хэтрүүлэх;” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 32

Татгалзсан 9

Бүгд 41

78.0 хувийн саналаар Байнгын хорооны санал дэмжигдлээ.

27. Төслийн 19.1, 19.2-ыг нэгтгэн, дор дурдсанаар өөрчлөн найруулах.

“19.1. Хөрөнгө оруулалтын менежментийн компани нь таваас дээшгүй хамтын хөрөнгө оруулалтын байгууллага болон Сантай гэрээ байгуулсны үндсэн дээр хөрөнгө оруулалтын менежментийн үйлчилгээ үзүүлдэг компани мөн.” УИХ-ын гишүүн Ц.Ням-Осорын санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 34

Татгалзсан 7

Бүгд 41

82.9 хувийн саналаар Байнгын хорооны санал дэмжигдлээ.

28. Төслийн 20 дугаар зүйлийг дор дурдсанаар өөрчлөн найруулж, дугаарыг 21 болгох.
“21 дүгээр зүйл. Брокер, дилерийн компани:

21.1. Брокер, дилерийн үйл ажиллагаа явуулах компанийн хувь нийлүүлсэн хөрөнгийн хэмжээ 50 сая төгрөгнөөс доошгүй байна. Брокер, дилерийн компани нь хэд хэдэн төрлийн үйл ажиллагааг хавсран эрхлэхээр зөвшөөрөл авсан бол хувь нийлүүлсэн хөрөнгийн хэмжээ нь тухайн үйл ажиллагааг эрхлэх этгээдэд энэ хуулиар тогтоосон хөрөнгийн хэмжээгээр нэмэгдэнэ.

21.2. Брокер, дилерийн компани нь үнэт цаасны арилжаа эрхлэх байгууллагын гишүүн байна. 

21.3. Брокер, дилерийн компани нь энэ хуулийн 12 дугаар зүйлд зааснаас гадна дараахь чиг үүргийг хэрэгжүүлнэ:

21.3.1. харилцагчийн дэлгэрэнгүй бүртгэл хөтлөх; 

21.3.2. харилцагчийн мөнгөн хөрөнгө, үнэт цаасыг зөвхөн тэдний захиалга, зөвшөөрлөөр арилжаанд оруулах;

21.3.3. үнэт цаасыг худалдах, худалдан авахдаа харилцагчийн захиалгыг бүрэн биелүүлсний дараа өөрийн болон нэгдмэл сонирхолтой этгээдийн захиалгыг биелүүлэх;

21.3.4. захиалгыг биелүүлэх явцад харилцагч болон брокер, дилер, тэдгээрийн нэгдмэл сонирхолтой этгээдийн хооронд сонирхлын зөрчил үүссэн бол энэ тухай харилцагчид нэн даруй мэдэгдэх.

21.4. Хороо брокер, дилерүүдийн мэргэжил, мэргэшлийн түвшин тогтоох болон аттестатчилах журам батлан мөрдүүлнэ.” УИХ-ын гишүүн Р.Содхүүгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 34

Татгалзсан 7

Бүгд 41

82.9 хувийн саналаар Байнгын хорооны санал дэмжигдлээ.

29. Төслийн 21 дүгээр зүйлийг дор дурдсанаар өөрчлөн найруулж, дугаарыг 22 болгох.

“22 дугаар зүйл. Андеррайтерийн үйл ажиллагаа 

22.1. Андеррайтерийн үйл ажиллагаа эрхлэх компани /Цаашид “Андеррайтер” гэх/-ийн хувь нийлүүлсэн хөрөнгийн хэмжээ 200 сая төгрөг, үүнээс мөнгөн болон түргэн борлогдох эргэлтийн хөрөнгө нь 100 сая төгрөгөөс доошгүй байна.

22.2. Андеррайтер нь энэ хуулийн 12 дугаар зүйлд заасан чиг үүргийг хэрэгжүүлэхээс гадна үнэт цаас гаргаж нийтэд санал болгох тухай танилцуулгад тусгасан болон түүнд хавсаргасан баримт, мэдээллийн үнэн зөв эсэхийг хянаж, мэдээлэл буруу байсныг илрүүлээгүйгээс учирсан хохирлыг хариуцах үүрэгтэй байна.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 36

Татгалзсан 5

Бүгд 41

87.8 хувийн саналаар Байнгын хорооны санал дэмжигдлээ.

30. Төслийн 22 дугаар зүйлийг дор дурдсанаар өөрчлөн найруулж, дугаарыг 23 болгох.

“23 дугаар зүйл. Хөрөнгө оруулалтын зөвлөх
23.1. Хөрөнгө оруулалтын зөвлөх нь Үнэт цаасны тухай хууль тогтоомжийн дагуу үнэт цаас гаргагч болон үнэт цаасны зах зээлд оролцогч мэргэжлийн байгууллагаас нийтийн хүртээл болгохоор заасан мэдээллийг цуглуулж, судалгаа, дүгнэлт хийх, хөрөнгө оруулагчид зөвлөлгөө өгөх үйл ажиллагаа эрхэлнэ. 

23.2. Хөрөнгө оруулалтын зөвлөхөөр ажиллахыг хүссэн компани нь үнэт цаасны зах зээлд мэргэжлийн үйл ажиллагаа явуулах зөвшөөрөл хүссэн өргөдлийг Хороонд гаргана. Өргөдөлд ямар байгууллагын нэрийн дор үйл ажиллагаа явуулах, зөвлөхөөр ажиллахыг хүсэгч этгээдийн боловсрол, мэргэжил, сүүлийн 3 жилийн хугацаанд эрхэлсэн ажил байдлын талаар болон Хорооноос заасан бусад холбогдох мэдээллийг тусгасан байна.

 23.3. Хөрөнгө оруулалтын зөвлөхийн эрх, үүрэг, ажиллах журмыг Хороо тогтооно.” УИХ-ын гишүүн Ц.Ням-Осорын санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 34

Татгалзсан 7

Бүгд 41

82.9 хувийн саналаар Байнгын хорооны санал дэмжигдлээ.


31. Төслийн 23.2-ын:

“Үнэт цаасны хороонд” гэснийг “Үнэт цаасны хороо болон Хөрөнгийн биржид” гэж өөрчлөх. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 30

Татгалзсан 11

Бүгд 41

73.2 хувийн саналаар Байнгын хорооны санал дэмжигдлээ.

32. Төслийн 24.3-ыг дор дурдсанаар өөрчлөн найруулах.


“24.3. Үнэт цаас гаргах тухай шийдвэрийг үнэт цаас шинээр болон нэмж гаргах тухай бүрт гаргана. Уг шийдвэрт энэ хуулийн 25 дугаар зүйлд заасан үнэт цаасны бүрдүүлбэрт заасан үзүүлэлтээс гадна дараахь зүйлийг тусгах буюу хавсаргана:

24.3.1. үнэт цаас эзэмшигчийн эрх, уг эрхийг хэрэгжүүлэх талаар үнэт цаас гаргагчийн хүлээх үүрэг;

24.3.2. үнэт цаасыг биет байдлаар гаргах тохиолдолд түүний загварын хуулбар.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 29

Татгалзсан 12

Бүгд 41

70.7 хувийн саналаар Байнгын хорооны санал дэмжигдлээ.

33. Төслийн 25.2-ыг дор дурдсанаар өөрчлөн найруулах.

“25.2. Үнэт цаас эзэмшигч хүсвэл түүний үнэт цаас өмчлөх эрхийг нотолсон гэрчилгээ олгоно.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 35

Татгалзсан 6

Бүгд 41

85.4 хувийн саналаар Байнгын хорооны санал дэмжигдлээ.


34. Төслийн 26 дугаар зүйлд дор дурдсан агуулгатай 2 дахь хэсэг нэмэх.

“26.2. Урьд нь нийтэд санал болгон гаргасан үнэт цаасыг нэмж гаргахдаа хаалттай худалдахаар шийдвэрлэсэн бол Хороонд бүртгүүлнэ.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 35

Татгалзсан 6

Бүгд 41

85.4 хувийн саналаар Байнгын хорооны санал дэмжигдлээ.


35. Төслийн 26.3.4 болон 26.3.7, 26.3.8-ыг нэгтгэж, тус тус дор дурдсанаар өөрчлөн найруулах.


“26.3.4. үнэт цаас гаргагчийн эрх бүхий албан тушаалтан нь уг үнэт цаас гаргагчийн үнэт цаасыг эзэмшдэг бол түүний хувь, хэмжээ;

26.3.7. үнэт цаас гаргагчийн аудитын байгууллагаар хянуулж баталгаажуулсан санхүүгийн тайлан, өр, зээлийн мэдээ;” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 34

Татгалзсан 7

Бүгд 41

82.9 хувийн саналаар Байнгын хорооны санал дэмжигдлээ.

36. Төслийн 26.3.5, 26.3.6, 26.3.10-ыг тус тус хасах.


“26.3.5. үнэт цаас гаргагч нь бусад хуулийн этгээдийн гаргасан нийт хувьцааны 5-аас дээш хувийг эзэмшдэг бол эдгээр хуулийн этгээдийн жагсаалт;”
26.3.6. үнэт цаас гаргагчийн салбар буюу төлөөлөгчийн газрын нэр, оршин байгаа хаяг, улсын бүртгэлийн дугаар, бүртгүүлсэн огноо, тэдгээрийн удирдлагын нэр.”
26.3.10. гаргах үнэт цаасны нэр, төрөл, тоо хэмжээ, нэрлэсэн үнэ, үнэт цаас гаргах тухай шийдвэр гаргасан эрх бүхий байгууллага, гаргах үнэт цаасыг худалдаж эхлэх, дуусах хугацаа, үнэт цаасны төлбөр хийх журам;” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 37

Татгалзсан 5

Бүгд 42

88.1 хувийн саналаар Байнгын хорооны санал дэмжигдлээ.

37. Төслийн 27 дугаар зүйлийг дор дурдсанаар өөрчлөн найруулж, дугаарыг 28 болгох.

“28 дугаар зүйл. Үнэт цаас гаргах тухай танилцуулгыг нийтэд мэдээлэх
28.1. Хороо нь үнэт цаас гаргах тухай танилцуулгыг нийтэд мэдээлэх тухай журам тогтооно.

28.2. Үнэт цаас гаргагч болон тухайн үнэт цаасыг зуучлан арилжих мэргэжлийн байгууллага нь үнэт цаасыг арилжихаас өмнө сонирхогч этгээдийг шаардлагатай мэдээлэлтэй танилцах боломжоор хангана.” УИХ-ын гишүүн Ц.Ням-Осорын санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 35

Татгалзсан 7

Бүгд 42

83.3 хувийн саналаар Байнгын хорооны санал дэмжигдлээ.

38. Төслийн 28 дугаар зүйлийг дор дурдсанаар өөрчлөн найруулж, дугаарыг 29 болгох.

“29 дүгээр зүйл. Үнэт цаасыг худалдах, тайлагнах
29.1. Үнэт цаасны зах зээл дээр зөвхөн Үнэт цаасны хороонд бүртгүүлсэн үнэт цаасыг арилжаална.

29.2. Үнэт цаас гаргагч этгээд үнэт цаасаа анхдагч зах зээл дээр шууд эсхүл андеррайтерт худалдаж болно. 

29.3. Үнэт цаасыг зээлээр худалдахыг хориглоно.

29.4. Хөрөнгө оруулалтын нээлттэй сангаас бусад үнэт цаас гаргагч нэгэнт худалдсан үнэт цаасаа хуулиар тогтоосноос бусад тохиолдолд эгүүлэн худалдан авах үүрэг хүлээхгүй.

29.5. Үнэт цаас гаргаж хуримтлуулсан хөрөнгийг танилцуулгад заасан зориулалтаар зарцуулна.

29.6. Үнэт цаасыг арилжаалж дууссанаас хойш 30 хоногийн дотор үнэт цаас гаргагч үнэт цаасны гүйлгээний тайланг Хороонд ирүүлнэ. Тайланд дараах мэдээллийг тусгасан байна:

29.6.1. үнэт цаасыг арилжаалж эхэлсэн, дууссан огноо,

29.6.2. арилжсан үнэт цаасны тоо ширхэг, арилжааны ханш,

29.6.3. үнэт цаасны арилжааны нийт орлого /төгрөг, валютаар, эд хөрөнгө болон эд хөрөнгийн эрхийн хэлбэр тус бүрээр/, төлбөр хийгдсэн байдал.

29.6.4. хэрвээ компанийн энгийн хувьцааг арилжаалсан бол хувьцааны 5 болон түүнээс дээш хувийг худалдан авч эзэмшсэн этгээдийн нэрс.

29.7. Хороо тайланг 14 хоногт багтаан хянаж, шаардлага хангасан гэж үзвэл тайланг бүртгэж авна.

29.8. Үнэт цаасыг бүртгүүлэх зөвшөөрөл олгосноос хойш 1 жилийн хугацаанд арилжаалаагүй бол бүртгүүлэх зөвшөөрлийг хүчингүй болгоно.” УИХ-ын гишүүн Ц.Ням-Осорын санал.Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 33

Татгалзсан 8

Бүгд 41

80.5 хувийн саналаар Байнгын хорооны санал дэмжигдлээ.


39. Төслийн 29.1.3, 29.1.4-ийг дор дурдсанаар өөрчлөн найруулах.


“29.1.3. үнэт цаас гаргагч нь хагас жилийн болон аудитын байгууллагаар баталгаажуулсан жилийн эцсийн санхүүгийн тайлан тэнцлийг Нягтлан бодох бүртгэлийн хуульд заасан хугацаанд гаргаж Хороо болон Хөрөнгийн биржид ирүүлнэ. Хорооноос тогтоосон журмын дагуу тайлангийн хураангуйг хэвлэлд нийтлэх буюу хувьцаа эзэмшигчид хүргэнэ.

29.1.4. үнэт цаас нь үнэт цаасны арилжаа эрхлэх байгууллагад бүртгэлтэй хувьцаат компани нь хувьцаа эзэмшигчдийн ээлжит хурлын материалыг гаргасан  шийдвэрийн  хамт Хороонд 6 дугаар сарын 1-ний дотор ээлжит бус хурлын материалыг хурал хуралдсанаас хойш 20 хоногийн дотор ирүүлнэ.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 36

Татгалзсан 5

Бүгд 41

87.8 хувийн саналаар Байнгын хорооны санал дэмжигдлээ.

40. Төслийн 30 дугаар зүйлийг дор дурдсанаар өөрчлөн найруулж, дугаарыг 31 болгох.

“31 дүгээр зүйл. Тендер санал
31.1. Тендер саналыг энэ хууль болон түүнд нийцүүлэн Хорооноос тогтоосон журмын дагуу гаргана.

31.2. Хувьцаат компанийн энгийн хувьцааны хяналтын багц буюу түүнээс дээш хувийг дангаараа, эсвэл нэгдмэл сонирхолтой этгээд бусад хувьцаа эзэмшигчдээс хувьцаа худалдан авахыг хүсэж тендер санал гаргах бөгөөд энэ тухайгаа Хороонд мэдэгдэж шийдвэр гаргуулна.

31.3. Тендер санал гаргагч нь компанийн хувьцааг худалдан авахыг хувь нийлүүлэгчдэд санал болгохдоо Компанийн тухай хуульд заасан журмыг баримтлана.

31.4. Тендер саналаа нийтэд сурталчлах мэдээлэлд дараах зүйлсийг тусгасан байна:

31.4.1. тендер санал гаргагчийн нэр;

31.4.2. тендер санал гаргагчийн эзэмшиж байгаа хувьцааны тоо хэмжээ, хувь;

31.4.3. хувьцаа худалдан авах хөрөнгийн эх үүсвэр (өөрийн, зээлийн);

31.4.4. компанийг хөгжүүлэх төсөл, санал.


31.5. Тендер саналын хүчинтэй байх доод хугацаа нь ажлын 60 хоног, дээд хугацаа нь 6 сар байна.


31.6. Тендер санал гаргагчийн хувьцаа худалдан авахаар санал болгож буй үнийг тухайн хувьцааны сүүлийн 52 долоо хоногийн дундаж ханш, тендер санал гаргагч тухайн хувьцааг худалдан авсан дээд ханш хоёрын аль өндрөөс доошгүй байхаар тогтооно. Харин тендер саналын үнэ нь уг хувьцааны нэрлэсэн үнээс доогуур байж болохгүй.
31.7. Үнэт цаас гаргагч тендер саналтай холбогдсон мэдээллийг сонирхогч бүх этгээдэд нэгэн адил хүргэх үүрэгтэй.

31.8. Тендер санал гаргагч нь Хороонд тендер санал зарлахыг хүссэн өргөдөл ирүүлсэн үед тухайн компанийн нийт хувьцааны 10-аас дээш хувийг эзэмшиж байгаа тендер санал зарлаагүй бусад этгээдэд болон компанийн удирдлагад албан ёсоор мэдэгдэнэ.” УИХ-ын гишүүн Ц.Ням-Осорын санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 38

Татгалзсан 3

Бүгд 41

92.7 хувийн саналаар Байнгын хорооны санал дэмжигдлээ.

41. Төслийн 31.1, 31.3-ыг тус тус дор дурдсанаар өөрчлөн найруулах.
“31.1. Компанийн нийтэд санал болгож гаргасан хувьцааны 5 буюу түүнээс дээш хувийг худалдан авсан этгээд энэхүү үнэт цаасыг худалдан авснаасаа хойш ажлын 5 хоногийн дотор Хороонд мэдэгдэх үүрэгтэй.

31.3. Компанийн нийтэд санал болгон гаргасан хувьцааны 5 хувь болон хяналтын багцыг худалдан авснаа бүртгүүлэх тухай журмыг Хороо тогтооно. Дээр заасан хувь 5 хувиар нэмэгдсэн тохиолдол бүрт мэдэгдлээ шинээр Хороонд ирүүлж байна.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 37

Татгалзсан 3

Бүгд 40

92.5 хувийн саналаар Байнгын хорооны санал дэмжигдлээ.

42. Төслийн 33.1-д дор дурдсан агуулгатай хэсэг нэмэх.

“33.1.7. үнэт цаасыг бүртгэх тухай Хорооны шийдвэр гарахаас өмнө үнэт цаасыг нийтэд санал болгох, сурталчлахыг хориглоно.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр.

Дэмжсэн 35

Татгалзсан 5

Бүгд 40

87.5 хувийн саналаар Байнгын хорооны санал дэмжигдлээ.


43. Төслийн 33.2, 33.3-ыг нэгтгэж, дор дурдсанаар өөрчлөн найруулах.

“32.3. Үнэт цаас гаргагч, түүнтэй гэрээ байгуулсан андеррайтер, хөрөнгө оруулалтын зөвлөх компанийн эрх бүхий албан тушаалтнаас авсан үнэт цаас гаргах, компанийг өөрчлөн байгуулах төлөвлөгөөний талаарх нийтэд мэдээлэгдээгүй мэдээллийг ашиглан хууль бус ашиг олохыг хориглоно.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 37

Татгалзсан 3

Бүгд 40

92.5 хувийн саналаар Байнгын хорооны санал дэмжигдлээ.

44. Төслийн 34 дүгээр зүйлийг дор дурдсанаар өөрчлөн найруулж, дугаарыг 35 болгох.


“35 дугаар зүйл. Дотоод мэдээллийн нууцыг хадгалах 
35.1. Дотоод мэдээлэл эзэмшигчид үнэт цаас гаргаж байгаа компанийн удирдлага болон эрхэлж байгаа ажил, албан тушаалын дагуу үнэт цаас гаргагчийн талаар нийтэд тараагдаагүй мэдээлэл эзэмшигч, түүнчлэн Хорооноос дотоод мэдээлэл эзэмшигчээр тогтоосон этгээд хамаарна. 

35.2. Хороо нь дотоод мэдээлэл болон дотоод мэдээлэл эзэмшигчийн үйл ажиллагааны талаар журам тогтоон мөрдүүлнэ. 

35.3. Дотоод мэдээлэл эзэмшигч нь түүнийг ашиглан үнэт цаасны арилжаанд оролцох, ашиг олох зорилгоор бусдад дамжуулах болон мэдээлэхийг хориглоно.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 32

Татгалзсан 8

Бүгд 40

80.0 хувийн саналаар Байнгын хорооны санал дэмжигдлээ.
45. Төслийн 35.2-ыг хасах.

“35.2. Хөрөнгө оруулагчидтай хийсэн гэрээний нөхцөл нь хөрөнгө оруулагчдын эрх ашгийг хамгаалах талаар хууль тогтоомжийг зөрчсөн, эсхүл тэдний эрхийг хязгаарласан тохиолдолд уг гэрээ хүчин төгөлдөр бус байна.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 37

Татгалзсан 3

Бүгд 40

92.5 хувийн саналаар Байнгын хорооны санал дэмжигдлээ.
46. Төслийн 36.2.3, 36.2.4-ийг дор дурдсанаар өөрчлөн найруулах:

“36.2.3. ажилтан нь мэргэжлийн үйл ажиллагаатай холбоотойгоор арга хэмжээ авагдсан, хариуцлага, шийтгэл хүлээсэн тухай мэдээлэл;

36.2.4. үнэт цаасны арилжаа эрхлэх байгууллагаас гаргасан сүүлийн зургаан сарын үнэт цаасны арилжааны үнэ ханш болон арилжааны тухай мэдээлэл;” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 37

Татгалзсан 3

Бүгд 40

92.5 хувийн саналаар Байнгын хорооны санал дэмжигдлээ.

47. Төслийн 39 дүгээр зүйлийг хасах.

“39 дүгээр зүйл. Маргаан хянан шийдвэрлэх
39.1. Үнэт цаасны гүйлгээний талаарх маргааныг шүүх хянан шийдвэрлэнэ.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Дэмжсэн 36

Татгалзсан 4

Бүгд 40

90.0 хувийн саналаар Байнгын хорооны санал дэмжигдлээ.

Үнэт цаасны тухай хуулийн төслийг бүхэлд нь эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.


Уг асуудлыг 10 цаг 20 минутад хэлэлцэж дуусав.


Улсын Их Хурлын дарга С.Төмөр-Очир Монгол Улс, Бүгд Найрамдах Ардчилсан Солонгос Ард Улс хоорондын Найрсаг харилцаа, хамтын ажиллагааны тухай Гэрээг соёрхон батлах, Стамбул хотноо байгуулсан Барааг түр хугацаагаар оруулах тухай Конвенц, түүний Бараа тээврийн хэрэгслийг түр оруулах бичиг баримтын тухай хавсралт А, Үзэсгэлэн,  яармаг, уулзалт болон бусад төстэй үйл ажиллагааны үеэр үзүүлэх, ашиглах барааг түр оруулах тухай хавсралт В1, Мэргэжлийн багаж төхөөрөмжийг түр оруулах тухай хавсралт В2, Боловсрол, шинжлэх ухаан, соёлын зориулалттай барааг түр оруулах тухай хавсралт В5-д Монгол Улс нэгдэн орсныг соёрхон батлах, Монгол Улс, Бүгд Найрамдах Ардчилсан Солонгос Ард Улс хооронд байгуулсан гэрээ, хэлэлцээрийн үйлчлэлийн тухай Протоколыг соёрхон батлах, Амьтан ургамал, тэдгээрийн гаралтай түүхий эд бүтээгдэхүүнийг улсын хилээр нэвтрүүлэх үеийн хорио цээрийн хяналт шалгалтын тухай хууль, Ургамал хамгааллын тухай хуульд өөрчлөлт оруулах тухай хууль, Малын удмын сан, эрүүл мэндийг хамгаалах тухай хуульд өөрчлөлт оруулах тухай, Мансууруулах эм, сэтгэцэд нөлөөт бодисын эргэлтэд хяналт тавих тухай хуулийн төслүүдийн эцсийн найруулгыг уншиж танилцуулав.


Эцсийн найруулгатай холбогдуулан санал хэлэх гишүүд байхгүй байв.


Улсын Их Хурлын гишүүд дээрх хуулиудын эцсийн найруулгыг сонсов.


Уг асуудлыг 10 цаг 25 минутад хэлэлцэж дуусав.


Хоёр.Төрийн болон орон нутгийн өмчийн тухай хуульд нэмэлт оруулах тухай хуулийн төсөл (хэлэлцэх эсэх)


Энэ асуудлыг хэлэлцэхэд УИХ-ын Тамгын газрын хуулийн ахлах зөвлөх Б.Балган, Эдийн засгийн байнгын хорооны референт Д.Отгон нар байлцав.


Хуулийн төслийн талаарх төсөл санаачлагчийн илтгэлийг Улсын Их Хурлын гишүүн С.Оюун танилцуулав.


Танилцуулгатай холбогдуулан УИХ-ын гишүүдээс асуулт гарсангүй.


Хуулийн төслийн талаарх Эдийн засгийн байнгын хорооны дүгнэлтийг Улсын Их Хурлын гишүүн Б.Чадраа танилцуулав.


С.Төмөр-Очир:
-Байнгын хорооны саналаар хуулийн төслийг хэлэлцэх шаардлагагүй гэсэн саналыг дэмжье.


Зөвшөөрсөн 33


Татгалзсан 10


Бүгд 43


76.7 хувийн саналаар Байнгын хорооны санал дэмжигдлээ.


Хуулийн төслийг хэлэлцэх шаардлагагүй гэж үзсэн учраас Хуулийн төслийг буцаах тухай УИХ-ын тогтоолын төслийг батлая.


Зөвшөөрсөн 36


Татгалзсан 6


Бүгд 42


85.7 хувийн саналаар хуулийн төсөл буцаах тухай УИХ-ын тогтоол батлагдлаа.


Уг асуудлыг 10 цаг 35 минутад хэлэлцэж дуусав.


Гурав.Банк бус санхүүгийн үйл ажиллагааны тухай хуулийн төсөл (анхны хэлэлцүүлэг)


Энэ асуудлыг хэлэлцэхэд Монголбанкны тэргүүн дэд ерөнхийлөгч А.Батсүх, Хяналт шалгалтын газрын дарга Л.Чимгээ, хуулийн хэлтсийн захирал Г.Эрдэнэбаяр, Санхүү, эдийн засгийн яамны мэргэжилтэн М.Түвшинжаргал, УИХ-ын Тамгын газрын хуулийн ахлах зөвлөх Б.Балган, Эдийн засгийн байнгын хорооны референт Д.Отгон нарын бүрэлдэхүүнтэй ажлын хэсэг байлцав.


Хуулийн төслийг анхны хэлэлцүүлэгт бэлтгэсэн тухай Эдийн засгийн байнгын хорооны дүгнэлтийг Улсын Их Хурлын гишүүн Ч.Авдай танилцуулав.


Танилцуулгатай холбогдуулан УИХ-ын гишүүдээс асуулт гарсангүй.


Хуулийн төслийн дараахь, зүйл заалтуудаар санал хураалт явагдав.

С.Төмөр-Очир:
-1.Төслийн 2 дугаар зүйлийн “ Компанийн тухай хууль” гэсний дараа “Банкны тухай хууль, Аж ахуйн үйл ажиллагааны тусгай зөвшөөрлийн тухай” гэж нэмэх; Ажлын хэсгийн санал. Эдийн засгийн байнгын  хороо дэмжсэн. Эдийн засгийн байнгын хорооны саналыг дэмжье.

Зөвшөөрсөн 31

Татгалзсан 11

Бүгд 42

73.8 хувийн саналаар Байнгын хорооны санал дэмжигдлээ.

 2.Төслийн 3.2-оос “банк бус” гэснийг хасах; УИХ-ын гишүүн А.Базархүүгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Зөвшөөрсөн 28

Татгалзсан 12

Бүгд 40

70.0 хувийн саналаар Байнгын хорооны санал дэмжигдлээ.

 
3.Төслийн 4.1.1-ийг дараахь байдлаар өөрчлөн найруулах:

“4.1.1. “Банк бус санхүүгийн үйл ажиллагаа”  гэж Монголбанкнаас тусгай зөвшөөрөл авсан аж ахуйн нэгжээс эрхэлж байгаа энэ хуулийн 6.1-д заасан үйлчилгээг”; Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Зөвшөөрсөн 35

Татгалзсан 5

Бүгд 40

87.5 хувийн саналаар Байнгын хорооны санал дэмжигдлээ.

 
4.Төслийн 4.1.2-ийг  дараахь байдлаар өөрчлөн найруулах:

 “4.1.2.“Факторингийн үйлчилгээ” гэж зээлдүүлэгч буюу үүрэг гүйцэтгүүлэгчээс мөнгөн төлбөрийн үүргийг шаардах эрхээ гуравдагч этгээдэд бүхэлд нь худалдах (шилжүүлэх), энэхүү эрхийг хүлээн авагч нь эрхээ хэрэгжүүлэх болон үүсэн гарах үр дагаврыг бүрэн хариуцах үйл ажиллагааг” Эдийн засгийн байнгын хорооны санал. Эдийн засгийн байнгын хорооны саналыг дэмжье.

Зөвшөөрсөн 28

Татгалзсан 12

Бүгд 40

70.0 хувийн саналаар Байнгын хорооны санал дэмжигдлээ.

 
5.Төслийн 4.1-т дараахь агуулгатай заалт нэмэх:

 “4.1.4 Төлбөрийн баталгаа гаргах” гэж Иргэний хуулийн 457дугаар зүйлд заасныг ойлгоно.”;Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Зөвшөөрсөн 33

Татгалзсан 7

Бүгд 40

82.5 хувийн саналаар Байнгын хорооны санал дэмжигдлээ.

 
6.Төслийн 4.1.5-ыг дараахь байдлаар өөрчлөн найруулах:

“4.1.5 “Цахим төлбөр тооцоо, мөнгөн гуйвуулгын үйлчилгээ” гэж бусдын мөнгөн хөрөнгийг банкин дахь өөрийн харилцах дансаар дамжуулан гуйвуулах, эсхүл интернет, автомат тоног төхөөрөмж, цахим төлбөр тооцооны хэрэгсэл ашиглаж, төлбөр тооцоог нь гүйцэтгэх ажиллагааг”; Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Зөвшөөрсөн 33

Татгалзсан 7

Бүгд 40

82.5 хувийн саналаар Байнгын хорооны санал дэмжигдлээ.

7.Төслийн 4.1.6-г дараахь байдлаар өөрчлөн найруулах:

“4.1.6. “Гадаад валютын гүйлгээ” гэж гадаад валютыг худалдах, худалдан авах, түүгээр зээл олгох, баталгаа гаргах үйл ажиллагааг “; УИХ-ын гишүүн А.Базархүүгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Зөвшөөрсөн 30

Татгалзсан 10

Бүгд 40

75.0 хувийн саналаар Байнгын хорооны санал дэмжигдлээ.

 
8.Төслийн 4.1.9-ийг  дараахь байдлаар өөрчлөн найруулах:

“4.1.9. ”Банк бус санхүүгийн үйл ажиллагаа эрхлэх этгээд” гэж энэ хуулийн    5.1-д заасан этгээдийг; Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Зөвшөөрсөн 32

Татгалзсан 8

Бүгд 40

80.0 хувийн саналаар Байнгын хорооны санал дэмжигдлээ.

9.Төслийн 4.1.11, 4..1.12-ыг хасах;Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Зөвшөөрсөн 32

Татгалзсан 8

Бүгд 40

80.0 хувийн саналаар Байнгын хорооны санал дэмжигдлээ.

10.Төслийн Хоёрдугаар бүлгийн нэрийг 

Хоёрдугаар бүлэг“ Банк бус санхүүгийн үйл ажиллагаа эрхлэх” гэж өөрчлөх; Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Зөвшөөрсөн 30

Татгалзсан 10

Бүгд 40

75.0 хувийн саналаар Байнгын хорооны санал дэмжигдлээ.

 
11.Төслийн 5 дугаар зүйлийг дараахь байдлаар өөрчлөн найруулах:

“5 дугаар зүйл. Банк бус санхүүгийн үйл ажиллагаа эрхлэх 

этгээдийг үүсгэн байгуулах 

5.1.Банк бус санхүүгийн үйл ажиллагаа эрхлэх хуулийн этгээдийг Компанийн тухай хуульд заасны дагуу үүсгэн байгуулна.”;УИХ-ын гишүүн А.Базархүүгийн санал .Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Зөвшөөрсөн 31

Татгалзсан 10

Бүгд 41

75.6 хувийн саналаар Байнгын хорооны санал дэмжигдлээ.

12.Төслийн 2 дугаар бүлэгт дараахь агуулгатай шинэ зүйл нэмэх:

“6 дугаар зүйл. Банк бус санхүүгийн үйл ажиллагаа эрхлэх
6.1.Банк бус санхүүгийн үйл ажиллагааг Монголбанкнаас олгосон тусгай зөвшөөрлийн дагуу Монгол Улсын хуулийн этгээд, Засгийн газар хоорондын хэлэлцээрээр зөвшөөрөгдсөн гадаад улсын хуулийн этгээд эрхэлж болно. 

6.2.Улсын төсвөөс санхүүждэг хуулийн этгээд, шашны  болон улс төрийн байгууллага, төрийн бус байгууллага, Иргэний хуулийн 36.2-т заасан сан банк бус санхүүгийн үйл ажиллагаа эрхлэхийг хориглоно.”;УИХ-ын гишүүн Ц.Дамиран,  Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Зөвшөөрсөн 32

Татгалзсан 9

Бүгд 41

78.0 хувийн саналаар Байнгын хорооны санал дэмжигдлээ.

 
13.Төслийн 6.1-ийг  дараахь байдлаар өөрчлөн найруулах:

“6.1.Банк бус санхүүгийн үйл ажиллагаа гэж дараахь үйл ажиллагааг ойлгоно.”; Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Зөвшөөрсөн 35

Татгалзсан 6

Бүгд 41

85.4 хувийн саналаар Байнгын хорооны санал дэмжигдлээ.

14.Төслийн 7.1.4, 7.1.8-аас  “сүүлийн гурван жилийг” гэснийг хасах; УИХ-ын гишүүн А.Базархүү, ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Зөвшөөрсөн 31

Татгалзсан 10

Бүгд 41

75.6 хувийн саналаар Байнгын хорооны санал дэмжигдлээ.

15.Төслийн 7.2, 7.3 -ыг нэгтгэн дараахь байдлаар өөрчлөн найруулах:

“7.2. Энэ зүйлийн 1 дэх хэсэгт заасны дагуу бүрдүүлж өгсөн баримт бичгийг дутуу буюу тодорхой бус гэж үзвэл, Монголбанк үүсгэн байгуулагч, хувь нийлүүлэгч, банк бус санхүүгийн байгууллагын удирдлагатай холбоотой асуудлаар холбогдох байгууллагаас лавлагаа авч болно.”; Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Зөвшөөрсөн 34

Татгалзсан 7

Бүгд 41

82.9 хувийн саналаар Байнгын хорооны санал дэмжигдлээ.

16.Төслийн 8 дугаар зүйлийн нэрийг “Банк бус санхүүгийн үйл ажиллагаа эрхлэх  тусгай зөвшөөрөл” гэж өөрчлөх; Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Зөвшөөрсөн 35

Татгалзсан 5

Бүгд 40

87.5 хувийн саналаар Байнгын хорооны санал дэмжигдлээ.

17.Төслийн 8.1-ийн “30” гэсний өмнө “ажлын” гэж нэмэх; УИХ-ын гишүүн А.Базархүү, ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Зөвшөөрсөн 35

Татгалзсан 5

Бүгд 40

87.5 хувийн саналаар Байнгын хорооны санал дэмжигдлээ.

18.Төслийн 8.1.1-ийн “ өөрийн хөрөнгө нь” гэснийг “дүрмийн сан нь”  гэж өөрчлөх; Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Зөвшөөрсөн 34

Татгалзсан 6

Бүгд 40

85.0 хувийн саналаар Байнгын хорооны санал дэмжигдлээ.

19.Төслийн  8.1.5-ыг хасах;Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Зөвшөөрсөн 34

Татгалзсан 6

Бүгд 41

85.0 хувийн саналаар Байнгын хорооны санал дэмжигдлээ.

 
20.Төслийн 8.4-ийг дараахь байдлаар өөрчлөн найруулах:

“ 8.4 Банк бус санхүүгийн үйл ажиллагаа эрхлэх этгээд нь өөрийн салбар, төлөөлөгчийн газар, нэгжийг Монголбанкны зөвшөөрөлтэйгээр нээнэ.”; Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Зөвшөөрсөн 35

Татгалзсан 5

Бүгд 40

87.5 хувийн саналаар Байнгын хорооны санал дэмжигдлээ.

 21.Төслийн 9 дүгээр зүйлийг хасах;Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Зөвшөөрсөн 29

Татгалзсан 11

Бүгд 40

72.5 хувийн саналаар Байнгын хорооны санал дэмжигдлээ.

 
22.Төслийн 12, 13-р зүйлүүдийг  нэгтгэн дараахь байдлаар өөрчлөн найруулах:
“12 дугаар зүйл. Банк бус санхүүгийн үйл ажиллагаа эрхлэх 

этгээдэд хориглох зүйл
 
12.1 Банк бус санхүүгийн байгууллага дараахь үйл ажиллагаа эрхлэхийг хориглоно:

12.1.1 тусгай зөвшөөрөлд зааснаас өөр үйл ажиллагаа эрхлэх;

12.1.2. өөрийн үйл ажиллагааны талаар буруу ташаа зар  сурталчилгаа хийх, мэдээлэл өгөх;

12.1.3. иргэн, хуулийн этгээдээс хадгаламж авах, хадгаламжийн данс нээх; 

12.1.4. чек, карт, вексель зэрэг төлбөрийн хэрэгслээр хадгаламж авах;

12.1.5 банк бус санхүүгийн байгууллагын тайлан тэнцэлд тусгаагүй эх үүсвэрийг өөрийн үйл ажиллагаанд ашиглах”
12.2.Зээлийн барьцаалсан эд хөрөнгийг зээл төлүүлэх зорилгоор эзэмших, худалдаж борлуулах үйл ажиллагаа 12.1.1-д  хамаарахгүй.

12.3 Банк бус санхүүгийн байгууллага,түүний харилцагч болон гуравдагч этгээд нууц гэж үзсэн аливаа мэдээллийг Банкны тухай хуулийн 7 дугаар зүйлийн 2-т зааснаас бусад тохиолдолд гаргаж өгөх, задлах, ашиглахыг банк бус санхүүгийн байгууллагын хувь нийлүүлэгч, төлөөлөн удирдах зөвлөлийн дарга, гишүүн, гүйцэтгэх захирал, ажилтанд хориглоно.”; УИХ-ын гишүүн Ж.Наранцацралт, Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Зөвшөөрсөн 31

Татгалзсан 9

Бүгд 40

77.5 хувийн саналаар Байнгын хорооны санал дэмжигдлээ.

 
23.Төслийн 14, 15, 16 дугаар зүйлүүдийг нэгтгэж дараахь байдлаар өөрчлөн найруулах:

“14 дүгээр зүйл. Банк бус санхүүгийн үйл ажиллагаа эрхлэхэд
 тавигдах шаардлага

14.1.Банк бус санхүүгийн байгууллагаас нэг зээлдэгч болон холбогдох этгээдэд олгох зээл, зээлтэй адилтган тооцох бусад актив хөрөнгө, төлбөрийн  баталгааны нийлбэр дүн нь тухайн банк бус санхүүгийн байгууллагын өөрийн хөрөнгийн  30 хувиас хэтэрч болохгүй. 

14.2.Банк бус санхүүгийн байгууллагаас гаргах төлбөрийн баталгааны  нийт дүн нь тухайн банк бус санхүүгийн байгууллагын өөрийн хөрөнгийн 70 хувиас илүүгүй байна.

14.3.Тухайн банк бус санхүүгийн байгууллагын хувь нийлүүлэгч, төлөөлөн удирдах зөвлөлийн дарга, гишүүн, гүйцэтгэх захирал, бусад ажилтан болон Банкны тухай хуулийн  3.2.1-д заасан этгээдэд олгох зээл, зээлтэй адилтган тооцох бусад актив хөрөнгө, баталгааны дээд хэмжээ нь банк бус санхүүгийн байгууллагын өөрийн хөрөнгийн 10 хувиас, тэдгээрийн нийлбэр дүн нь өөрийн хөрөнгийн 25 хувиас тус тус хэтэрч болохгүй бөгөөд ийнхүү олгохдоо дараахь шаардлагыг баримтална: 

 
14.3.1. банк бус санхүүгийн байгууллагын дүрмийн санд оруулсан хөрөнгийг барьцаалан зээл олгохгүй байх; 


14.3.2. олгосон зээлийн төлөгдөх хугацаа нь зургаагаас дээш сараар хэтэрсэн бол тухайн этгээд банк бус санхүүгийн байгууллагын удирдах үйл ажиллагаанд аливаа хэлбэрээр оролцохыг хориглох. 

14.4 Нөөцийн сан, төлбөр түргэн гүйцэтгэх чадвар, өөрийн хөрөнгийн хүрэлцээ, зээл төлөгдөхөд учирч болзошгүй алдагдлаас хамгаалах сан, гадаад валютын болон бусад зохистой харьцааны шалгуур үзүүлэлтийг Монголбанкнаас тогтоосон журмын дагуу хангаж биелүүлнэ.

14.5 Төлөөлөн удирдах зөвлөлийн дарга, гишүүн, гүйцэтгэх захирал дараахь шалгуурыг хангасан байна:

14.5.1 зээлийн гэрээ буюу баталгаагаар хүлээсэн хугацаа хэтэрсэн аливаа өргүй;

14.5.2. ял шийтгэлгүй;

14.5.3. ёс зүйн болон бизнесийн нэр хүнд нь банк бус санхүүгийн байгууллагыг  удирдахад харшлахгүй байх.

14.6. Банк бус санхүүгийн үйл ажиллагаа эрхлэх этгээдийн гүйцэтгэх удирдлага нь банк санхүүгийн мэргэжилтэй тухайн салбарт ажилласан, туршлагатай байна.”; УИХ-ын гишүүн Ж.Наранцацралт, Д.Түмэндэмбэрэл, ажлын хэсгийн санал. Эдийн засгийн байнгын хороо дэмжсэн. Энэ зүйлийн 14.6-гийн талаар УИХ-ын гишүүн Д.Түмэндэмбэрэл цөөнх болсон.


14.6 дахь заалтаас бусад байнгын хорооны саналыг дэмжье.


Зөвшөөрсөн 36


Татгалзсан 4


Бүгд 40


90.0 хувийн саналаар Байнгын хорооны санал дэмжигдлээ.


Улсын Их Хурлын гишүүн Д.Түмэндэмбэрэл, А.Базархүү нар санал хэлэв.


С.Төмөр-Очир:
-14.6 дахь заалтаар байнгын хорооны саналыг дэмжье.


Зөвшөөрсөн 33


Татгалзсан 7


Бүгд 40


82.5 хувийн саналаар Байнгын хорооны санал дэмжигдлээ. 


Хуралдаан 11.00-11.50 цагт завсарлав.


Санал хураалт үргэлжилж  24.Төслийн Дөрөвдүгээр бүлгийн нэрийг
Дөрөвдүгээр бүлэг “Өөрийн хөрөнгө, санхүүгийн тайлан” гэж өөрчлөх; Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Зөвшөөрсөн 27

Татгалзсан 17

Бүгд 44

61.4 хувийн саналаар Байнгын хорооны санал дэмжигдлээ.

25.Төслийн 17.3, 17.5, 17.6-г хасах; Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Зөвшөөрсөн 31

Татгалзсан 9

Бүгд 40

77.5 хувийн саналаар Байнгын хорооны санал дэмжигдлээ.

26.Төслийн 18, 19 дүгээр зүйлүүдийг нэгтгэн дараахь байдлаар өөрчлөн найруулах: 

“18 дугаар зүйл.  Санхүүгийн тайлан, түүнийг нийтэд мэдээлэх” 

18.1.Банк бус санхүүгийн байгууллагын санхүүгийн тайлан тэнцэл нь орлого, зарлагын болон мөнгөн хөрөнгийн хөдлөлийн тайлан, тайлбар, тодруулгаас бүрдэнэ.


18.2.Банк бус санхүүгийн байгууллагын санхүүгийн тайлангийн үзүүлэлтүүд нь олон улсын жишгийг үндэслэн Монголбанкнаас тогтоосон нягтлан бодох бүртгэлийн зарчимд нийцсэн байна.


18.3 Банк бус санхүүгийн байгууллага нь санхүүгийн тайлангаа улирал, жилээр гаргаж Монголбанкинд хүргүүлнэ. Банк бус санхүүгийн байгууллагын санхүүгийн тайлантай холбогдсон нэмэлт, нотлох баримтыг Монголбанк шаардах эрхтэй.

18.4 Банк бус санхүүгийн үйл ажиллагаа эрхлэх этгээд нь аудитаар баталгаажуулсан тухайн жилийн санхүүгийн тайланг дараа жилийн 1 дүгээр улиралд багтаан нийтэд мэдээлнэ.

18.5 Монголбанк нь банк бус санхүүгийн үйл ажиллагаа эрхлэх этгээдээс нийтэлсэн санхүүгийн тайлан, мэдээлэл нь зохих журмыг баримтлаагүй, буруу, ташаа, алдаатай бол залруулахыг шаардана.“; Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье.

Зөвшөөрсөн 27

Татгалзсан 13

Бүгд 40

67.5 хувийн саналаар Байнгын хорооны санал дэмжигдлээ.


Улсын Их Хурлын гишүүн Н.Гэрэлсүрэн, А.Базархүү нар санал хэлэв.


Өглөөний нэгдсэн хуралдаан 11 цаг 55 минутад завсарлав.


Оройн нэгдсэн хуралдаан 15 цаг 15 минутад эхэлж, ирвэл зохих 76 гишүүнээс 40 гишүүн ирж, 52.6 хувийн ирцтэй байв. Үүнд:


Чөлөөтэй: Ж.Бямбадорж, Ц.Нямдорж, Д.Лүндээжанцан, Н.Содномдорж, Ш.Гунгаадорж, Б.Эрдэнэбат, Л.Гүндалай, Х.Балсандорж, Ё.Баярсайхан, Н.Болормаа, Ц.Шийрэвдамба, Н.Энхбаяр, Ө.Энхтүвшин, С.Төмөр, Ш.Бадам, Н.Ганбямба, Д.Базарсад, Ч.Улаан, Т.Очирхүү, Д.Алтай, О.Сүрэн, Д.Сугар, Ц.Оюунбаатар, Ч.Раднаа, Н.Баяртсайхан, П.Жасрай, П.Нямдаваа, Ж.Наранцацралт, С.Оюун, Д.Арвин, Р.Содхүү

Өвчтэй: Э.Гомбожав, Б.Эрдэнэбилэгт, Д.Дэмбэрэлцэрэн, Р.Амарсайхан, Ц.Дашдорж


Дөрөв.Засгийн газрын мэдээлэл (Хүнс, хөдөө аж ахуйн сайд Д.Насанжаргал “Монголын хөдөө аж ахуйн өнөөгийн байдал, цаашдын бодлого чиг хандлага)


Энэ асуудлыг хэлэлцэхэд Төрийн нарийн бичгийн дарга П.Дамдиндорж, Төрийн захиргааны удирдлагын газрын дарга Д.Жанцанхорол, Сайдын зөвлөх Д.Буянхишиг, Мэдээлэл, хяналт-шинжилгээ, үнэлгээний газрындарга Д.Бат-Эрдэнэ, Стратегийн төлөвлөлт, бодлогын газрын орлогч дарга И.Ханымхан, Бодлого төлөвлөлтийн хэлтсийн дарга Ч.Пунцагсүрэн, Хүнсний хэлтсийн дарга С.Цэцгээ, Газар тариалан, техник, технологийн хэлтсийн дарга Б.Бурмаа, Хөдөө аж ахуйн сангийн хэлтсийн дарга Ч.Пэрэнлэй, Хүнсний аюулгүй байдал, ХАА-н улсын хяналтын албаны дарга Н.Батсуурь, Улсын нөөцийн газрын дарга Ж.Бямбаноров, Улсын мал эмнэлгийн газрын орлогч дарга П.Доржсүрэн, ХАА-н үйлдвэрлэлийн шинжлэх ухаан, ололт нэвтрүүлэх төвийн захирал Д.Раднаарагчаа нарын бүрэлдэхүүнтэй ажлын хэсэг байлцав.


Мэдээллийг Хүнс, хөдөө аж ахуйн сайд Д.Насанжаргал хийв.


Мэдээлэлтэй холбогдуулан Улсын Их Хурлын гишүүн Л.Одончимэд, Н.Ганбямба, С.Батболд, Н.Гэрэлсүрэн, Р.Цогтбаатар, Б.Өвгөнхүү, Д.Оюунхорол, Л.Даваацэдэв нарын асуусан асуултад ажлын хэсгээс Д.Насанжаргал, Ж.Бямбаноров, Д.Буянхишиг, Н.Батсуурь, П.Доржсүрэн,П.Дамдиндорж, Ч.Пунцагсүрэн нар хариулт өгөв.


10.45-10.50 цагт Хөвсгөл аймгийн Арбулаг сумын сонгогчдын төлөөлөгчид, Төв аймгийн Баянжаргалан сумын Засаг даргын Тамгын газрын ажилчид, 11.30-11.55 цагт Хэвлэлийн хүрээлэнгийн дэргэдэх Сэтгүүл зүйн дээд курсын оюутан, багш нар Улсын Их Хурлын чуулганы үйл ажиллагаатай танилцав. (Нэрсийг хавсаргав)


Энэ өдрийн хуралдаан 17 цаг 10 минутад өндөрлөв.


ТАНИЛЦСАН:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА




Д.БАТБААТАР


ТОВЧ ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА






Ц.НАРАНТУЯА

УЛСЫН ИХ ХУРЛЫН 2002 ОНЫ НАМРЫН ЭЭЛЖИТ

ЧУУЛГАНЫ 12 ДУГААР САРЫН 6-НЫ ӨДРИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

С.Төмөр-Очир:
-Ирц 40 гишүүн ирж, 52.6 хувийн ирцтэй байна. Ингээд УИХ-ын чуулганы 12-р сарын 6-ны өдрийн нэгдсэн хуралдаан нээснийг мэдэгдье. Өнөөдрийн нэгдсэн хуралдаанаар дараахь асуудлуудыг хэлэлцэхээр төлөвлөж байна. 


Үнэт цаасны тухай хуулийн төсөл анхны хэлэлцүүлэг

Төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн төсөл хэлэлцэх эсэх

Банк бус санхүүгийн үйл ажиллагааны тухай хуулийн төсөл анхны хэлэлцүүлэг

Засгийн газрын мэдээллийн цагаар Хүнс, хөдөө аж ахуйн сайд Насанжаргал Монголын хөдөө аж ахуйн өнөөгийн байдал цаашдын бодлого, чиг хандлага гэсэн сэдвээр мэдээлэл хийхээр төлөвлөж байна. 


Ингээд эхнийхээ хэлэлцэх асуудалд оръё. Ажлын хэсгийнхнийг урья. Үнэт цаасны тухай хуулийн төслийн анхны хэлэлцүүлгийг явуулна.Хуулийн төслийн талаар Эдийн засгийн байнгын хорооны дүгнэлтийг сонсоё. Эдийн засгийн байнгын хорооны дүгнэлтийг УИХ-ын гишүүн Ням-Осор танилцуулна.


Ц.Ням-Осор:
-Улсын Их Хурлын дарга, эрхэм гишүүд ээ,


Үнэт цаасны тухай хуулийн шинэчилсэн найруулгын төслийг хэлэлцэх эсэх асуудлыг УИХ-ын 2002 оны хаврын чуулганаар хэлэлцэн чуулганаар шийдвэрлэж, анхны хэлэлцүүлэгт бэлтгүүлэхээр шилжүүлсний дагуу тус байнгын хороо ажиллаж, хэлэлцэх эсэх асуудлыг шийдвэрлэх үед Улсын Их Хурлын гишүүдээс гаргасан санал шүүмжлэл, Азийн хөгжлийн банкны зөвлөхүүд болон холбогдох мэргэжлийн байгууллагуудын саналыг нэг бүрчлэн судлан үзэж, төсөлд тусгах, төслийн зүйл заалтуудын давхардал, зөрчлийг арилгах, хүчин төгөлдөр үйлчилж буй хууль тогтоомжуудад нийлүүлэх талаар ихээхэн анхаарч, УИХ-ын нэгдсэн хуралдааны анхны хэлэлцүүлэгт бэлтгэлээ.


Үнэт цаасны зах зээл нь Монгол Улсын банкны системтэй эн зэрэгцүүлж ач холбогдол бүхий санхүүгийн системийн нэг томоохон хэсэг болох хөрөнгийн зах зээлийн зохицуулах боломжийг бүрдүүлж байгаагаараа онцлогтой юм. Хуулийн шинэчилсэн найруулгын төслийн гол зорилго нь үнэт цаасны зах зээлд оролцогч мэргэжлийн байгууллагуудыг ашгийн төлөө байгууллага болгон хувиргах механизм бий болгох, эрх хэмжээг нь тодруулж хариуцлагыг нь нэмэгдүүлэх, хөрөнгө оруулалтын сан, даатгалын компани болон тэтгэврийн сан зэрэг байгууллагуудыг хөрөнгийн зах зээлд оролцох нөхцлийг бүрдүүлэх, жижиг хөрөнгө оруулагчдын эрх ашгийг хамгаалах механизмыг тодорхой болгох, үнэт цаасны зах зээлийн эрх зүйн орчинг бусад хууль эрх зүйн актуудтай уялдуулан боловсронгуй болгоход чиглэсэн юм.


Байнгын хорооноос уг хуулийн төслийг анхны хэлэлцүүлэгт бэлтгэх явцад Үнэт цаасны хуулийг дагаж мөрдөж эхэлснээс хойш бий болсон зарим шинэ харилцааны зохицуулалтыг нэмж тусгах, тэрчлэн хуулийн заалтуудын агуулгыг өргөтгөх, мэргэжлийн байгууллагуудын чиг үүргийг тодотгосон найруулгын чанартай өөрчлөлтүүд нэлээд оруулсан бөгөөд энэ хуулийн үзэл баримтлал, агуулгыг өөрчлөөгүй, харин гүнзгийрүүлсэн тодотгосон болно. Хуулийн төслийн зохицуулалтын нэг гол хэсэг бол үнэт цаасны зах зээлд оролцогч мэргэжлийн байгууллагуудад Үнэт цаасны хорооноос тусгай зөвшөөрөл олгох, хянах асуудал байдаг билээ. Энэ асуудлаарх хуулийн төслийн зохицуулалтыг Байнгын хорооны гишүүд бүрэн дэмжсэн тул Аж ахуйн үйл ажиллагааны тусгай зөвшөөрлийн тухай хуульд зарим өөрчлөлт, тодруулга оруулах асуудлыг УИХ-ын чуулганы хуралдааны дэгд заасны дагуу ажлын хэсгийн зарим гишүүд санаачлан хамтад нь хэлэлцүүлэхээр оруулж байна. Энэ асуудлаар УИХ-ын гишүүн Шагдарсүрэн цөөнх болсон болно. 


Байнгын хорооноос гарсан зарчмын зөрүүтэй саналын томъёоллыг та бүхэнд тараасан болно. 


Улсын Их Хурлын эрхэм гишүүд та бүхнийг байнгын хорооноос гаргасан зарчмын зөрүүтэй саналыг хэлэлцэн шийдвэрлэж өгөхийг хүсье.  Анхаарал тавьсанд баярлалаа.


С.Төмөр-Очир:
-Байнгын хорооны дүгнэлттэй холбогдуулан асуулт асуух гишүүд байна уу? Алга байна. Одоо байнгын хорооноос гаргасан зарчмын зөрүүтэй саналуудаар санал хураалт явуулна. Ажлын хэсэг Монголбанкны тэргүүн дэд ерөнхийлөгч Батсүх, Үнэт цаасны хорооны дарга Гүндэнбал, Үнэт цаасны хорооны хэлтсийн дарга Володя, Монголбанкнаас Лхагвасүрэн ирсэн байна. Ингээд зарчмын зөрүүтэй саналуудаар санал хураалт явуулъя. Их олон санал байгаа, манайхан анхааралтай байгаарай.

1. Хуулийн төслийн нэрийг “Үнэт цаасны зах зээлийн тухай хууль” гэж өөрчлөн, хуулийн зорилт /1.1/-ыг дор дурдсанаар өөрчлөн найруулах.

“1.1. Энэ хуулийн зорилт нь үнэт цаасны зах зээлд үнэт цаас гаргах, бүртгэх, хадгалах, худалдах, арилжих, түүгээр гэрчлэгдсэн өмчлөх эрхийг шилжүүлэх, үнэт цаасны талаарх мэдээллийг хөрөнгө оруулагчид хүргэх, хөрөнгө оруулагчийн эрх ашгийг хамгаалах, үнэт цаас гаргагч болон үнэт цаасны зах зээлд оролцогч мэргэжлийн байгууллагын үйл ажиллагаанд хяналт тавихтай холбогдон үүсэх харилцааг зохицуулахад оршино.” УИХ-ын гишүүн А.Шагдарсүрэнгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 36

Татгалзсан 11

Бүгд 47

76.6 хувийн саналаар Байнгын хорооны санал дэмжигдлээ.

2. Төслийн 3.1.1-ийг дор дурдсанаар өөрчлөн найруулах.

 “3.1.1. ”үнэт цаас” гэж Засгийн газар болон бусад эрх бүхий этгээдээс гаргасан өрийн бичиг /бонд/, компанийн бүх төрлийн хувьцаа болон өрийн бичиг, компанийн гаргасан эсхүл гаргахаар санал болгож буй хувьцааг худалдах, худалдан авах эрхийн опцион, хөрөнгө оруулалтын сангийн хувьцаа, түүнчлэн Хорооноос энэ хуульд нийцүүлэн үнэт цаас гэж тодорхойлсон баримтыг;”  УИХ-ын гишүүн Ц.Ням-Осорын санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 34

Татгалзсан 9

Бүгд 43

79.1 хувийн саналаар Байнгын хорооны санал дэмжигдлээ.

3. Төслийн 3.1.3, 3.1.20, 3.1.27, 3.1.29-ийг тус тус хасах. 

“3.1.3. “үнэт цаас гаргагч” гэж энэ хуулийн хүрээнд үнэт цаасыг гаргасан болон гаргаж байгаа аливаа хуулийн этгээдийг;


3.1.20. “танилцуулга” гэж Хорооноос тогтоосон журмын дагуу үнэт цаас худалдан авахыг нийтэд санал болгох зорилгоор гаргасан баримт бичгийг;


3.1.27. ”нэгдмэл сонирхолтой этгээд” гэж өөрийн ашиг сонирхлын үүднээс тодорхой гэрээний үндсэн дээр хамтран, нээлттэй компанийн удирдлагын шийдвэрийг тодорхойлох боломж бүхий бүлэг этгээд /хувь хүн, хуулийн этгээд/ болон хуулиар тодорхойлсон бусад этгээдийг;

 3.1.29. ”Хөрөнгө оруулалтын гэрээ” гэж хуульд заасны дагуу ашиг олох зорилгоор хөрөнгө оруулалт хийж байгаа этгээдийн сонирхогч этгээдтэй байгуулах гэрээг;” УИХ-ын гишүүн Р.Содхүүгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 24

Татгалзсан 16

Бүгд 40

60.0 хувийн саналаар Байнгын хорооны санал дэмжигдлээ.

4.Төслийн 3.1.7, 3.1.28-ыг тус тус дор дурдсанаар өөрчлөн найруулах.

 
“3.1.7.”андеррайтерын үйл ажиллагаа” гэж үнэт цаас гаргагчтай байгуулсан гэрээний дагуу гаргаж буй үнэт цаасны тухай танилцуулга бэлтгэх, шинээр болон нэмж гаргаж байгаа үнэт цаасыг бүгдийг буюу түүний тодорхой хэсгийг худалдан авах, худалдах, эсхүл үнэт цаас гаргагчийн нэрийн өмнөөс үнэт цаасыг нь нийтэд санал болгон арилжих ажиллагааг;

3.1.28. ”үүсмэл үнэт цаас” гэж тодорхой үнэт цаастай холбоотой гаргасан түүнээс үнэ ханш нь хамаарч байдаг хувьцаа худалдах, худалдаж авах эрх олгосон опцион, энгийн хувьцаанаас бусад үнэт цаасыг тодорхой хугацааны дотор энгийн хувьцаанд хөрвүүлэх эрх олгодог бусад үнэт цаасыг;” УИХ-ын гишүүн Ц.Ням-Осорын санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 28

Татгалзсан 12

Бүгд 40

70.0 хувийн саналаар Байнгын хорооны санал дэмжигдлээ.

5. Төслийн 3.1.14, 3.1.15, 3.1.16, 3.1.17, 3.1.18, 3.1.19, 3.1.21, 3.1.23, 3.1.24, 3.1.25, 3.1.26, 3.1.30-ыг тус тус /хойно дурдсанаар/ өөрчлөн найруулж, “Хуулийн нэр томьёо” гэсэн 3 дугаар зүйлээс хасч, төслийн холбогдох зүйлүүдэд шилжүүлэн байршуулах.Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 31

Татгалзсан 9

Бүгд 40

77.5 хувийн саналаар Байнгын хорооны санал дэмжигдлээ.


6. Төслийн 3.1-д дараахь заалтууд нэмэх.

 
“хувьцаа” гэж компанид хөрөнгө оруулж, түүнийг үндэслэн хувь нийлүүлэгчдийн хуралд оролцож санал өгөх, ногдол ашиг авах, компанийг татан буулгасны дараа үлдсэн эд хөрөнгийг худалдан борлуулснаас олсон орлогоос хувь хүртэх болон хуулиар тогтоосон бусад эрхийг гэрчилсэн үнэт цаасыг;

”өрийн бичиг” гэж тодорхой хугацааны дараа үндсэн төлбөр болон хүүг мөнгөн, эсхүл тодорхой эд хөрөнгө, эд хөрөнгийн эрхийн хэлбэрээр эргүүлэн төлөх үүргийг гэрчилсэн үнэт цаасыг;”
УИХ-ын гишүүн Р.Содхүүгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 26

Татгалзсан 15

Бүгд 41

63.4 хувийн саналаар Байнгын хорооны санал дэмжигдлээ.


7. Төслийн 4.3, 4.6-г дор дурдсанаар өөрчлөн найруулах.

“4.3.Хороо нь өөрийн гишүүд болон хөрөнгө оруулагчийг мэдээллээр хангах, туслалцаа үзүүлэх, Хорооны үйл ажиллагааг хэвийн явуулах нөхцөлийг хангах чиг үүрэг бүхий ажлын албатай байна. Ажлын албаны үйл ажиллагааг Хорооны дүрмээр зохицуулна.

4.6.Хороо нь жил бүр Улсын Их Хуралд ажлаа тайлагнана.”  УИХ-ын гишүүн Ц.Ням-Осорын санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 32

Татгалзсан 10

Бүгд 42

76.2 хувийн саналаар Байнгын хорооны санал дэмжигдлээ.


8. Төслийн 4.9-ийг хасах.

“4.9.Хороо нь өөрийн хэвлэлтэй байж болно.”Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 33

Татгалзсан 8

Бүгд 41

80.5 хувийн саналаар Байнгын хорооны санал дэмжигдлээ.


9. Төслийн 5.1-ийг дор дурдсанаар өөрчлөн найруулах 

“5.1. Хорооны даргад Улсын Их Хурлын дарга, гишүүдэд санхүүгийн асуудал эрхэлсэн Засгийн газрын гишүүн, Монгол банкны ерөнхийлөгч тус бүр 1 хүнийг, Улсын Их Хурлын Эдийн засгийн байнгын хороо үлдэх 2 хүнийг нэр дэвшүүлж, Улсын Их Хурлаас 5 жилийн хугацаагаар томилно. Байнгын хорооноос санал болгох нэр дэвшигч нь үнэт цаас гаргагчдыг төлөөлсөн байна.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 30

Татгалзсан 11

Бүгд 41

73.2 хувийн саналаар Байнгын хорооны санал дэмжигдлээ.

10. Төслийн 7.1.10, 7.1.11, 7.1.14, 7.1.15-ыг тус тус дор дурдсанаар өөрчлөн найруулах 

 
“7.1.10. үнэт цаас гаргагч, үнэт цаас эзэмшигч болон үнэт цаасны зах зээлд оролцогч мэргэжлийн байгууллага хууль тогтоомж, Хорооноос тогтоосон журамд заасан мэдээллийг олон нийтэд хүргэж байгаа эсэхэд хяналт тавих,”

7.1.11. үнэт цаас гаргагч, үнэт цаасны зах зээлд оролцогч мэргэжлийн байгууллагын санхүүгийн тайлан, мэдээ, түүний тайлбар тодруулгад зайлшгүй тусгагдах үзүүлэлт, тайлан, мэдээний маягт хэрэглэх талаар журам тогтоож мөрдүүлэх;

 
7.1.14. хөрөнгө оруулагчдын эрх ашгийг хамгаалах үүднээс зөрчилтэй гэж үзсэн буюу арилжаанд оролцогч аль нэг талын хүсэлтийг үндэстэй гэж үзвэл тухайн үнэт цаасны арилжааг түр зогсоон шалгах, зөрчилтэй нь нотлогдвол түүний арилжааны хэлцлийг хүчингүй болгох;
7.1.15. үнэт цаасны зах зээлд оролцогч мэргэжлийн байгууллагаас тогтоосон үйлчилгээний хураамжийн хэмжээг бууруулахыг санал болгох, энэ саналыг хүлээж аваагүй тохиолдолд хураамжийн хувь хэмжээ тогтоосон шийдвэрийг хүчингүй болгох, энэ тухайгаа нийтэд мэдээлэх;” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 35

Татгалзсан 6

Бүгд 41

85.4 хувийн саналаар Байнгын хорооны санал дэмжигдлээ.

11. Төслийн 7.1.12, 7.1.13, 7.1.18, 7.1.19-ийг тус тус хасах. 

 
“7.1.12. Үнэт цаасны тухай хууль тогтоомж болон өөрийн шийдвэрийн биелэлтэд хяналт тавьж, холбогдох арга хэмжээ авах, хяналт шалгалтын дүнгийн талаар олон нийтэд мэдээлэх;”

7.1.13. Үнэт цаасны тухай хууль, холбогдох журмыг зөрчсөн нь тогтоогдсон этгээдийн хууль зөрчсөн үйлдлийг зогсоох, түүний үр дагаврыг арилгах арга хэмжээ авах,  иргэд, аж ахуйн нэгж, байгууллагад учруулсан хохирлыг арилгуулахаар шүүхэд хандах;

 
7.1.18. үнэт цаасны зах зээлд мэргэжлийн үйл ажиллагаа явуулдаг этгээд болон үнэт цаасны хяналтын багцыг эзэмшдэг этгээдийн зүгээс олон нийт, хөрөнгө оруулагчдын эрх ашгийн эсрэг үйл ажиллагаа явуулсан нь нотлогдвол үнэт цаасны хууль тогтоомжийн хүрээнд арга хэмжээ авах; 

7.1.19. үнэт цаасны зах зээлд оролцогч мэргэжлийн байгууллагад зарим эрх, үүргээ шилжүүлж болно. Энэ тухай хорооноос зохих шийдвэр гаргана.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 36

Татгалзсан 5

Бүгд 41

87.8 хувийн саналаар Байнгын хорооны санал дэмжигдлээ.


12. Төслийн 9.1.5, 9.1.8, 9.1.10-ыг тус тус хасах.

“9.1.5. Хорооны шийдвэрийн биелэлтэд хяналт тавих;

9.1.8. Улсын Их Хурлын байнгын хороо, Засгийн газар, холбогдох бусад байгууллагатай шууд харилцаж, Улсын Их Хурлын чуулган, Байнгын хороо, Засгийн газрын хуралдаанд Хорооны байр суурийг илэрхийлэх; 

9.1.10. Хууль тогтоомжид заасан бусад бүрэн эрх;” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 35

Татгалзсан 6

Бүгд 41

85.4 хувийн саналаар Байнгын хорооны санал дэмжигдлээ.


13. Төслийн 10 дугаар зүйлийг бүхэлд нь хасах. 

“10 дугаар зүйл. Хорооны ажлын албаны бүрэн эрх” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 33

Татгалзсан 8

Бүгд 41

80.5 хувийн саналаар Байнгын хорооны санал дэмжигдлээ.


14. Төслийн 11.2.1, 11.2.5, 11.2.7-г тус тус дор дурдсанаар өөрчлөн найруулах.

 
“11.2.1. үнэт цаасны талаархи хууль тогтоомжийн биелэлтэд хяналт тавих, шаардлагатай асуудлыг Хорооны хуралдаанд хэлэлцүүлэхээр оруулах;

 
11.2.5. үнэт цаасны тухай хууль тогтоомжийг зөрчсөн гэж үзсэн буюу зөрчсөн нь тогтоогдсон бол үнэт цаасны арилжааг түр зогсоох, үнэт цаасыг тусгаарлах;

 11.2.7. энэ хуулийн 11.2.6-д заасан шаардлагыг биелүүлээгүй үнэт цаасны тухай хууль тогтоомжийг зөрчсөн этгээдэд хууль тогтоомжид заасан хариуцлага хүлээлгэж, үйл ажиллагааг нь түр зогсоох, шаардлагатай гэж үзвэл тусгай зөвшөөрлийг түдгэлзүүлж, хүчингүй болгох саналыг Хороонд оруулж шийдвэрлүүлэх;” УИХ-ын гишүүн Р.Содхүүгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 34

Татгалзсан 7

Бүгд 41

82.9 хувийн саналаар Байнгын хорооны санал дэмжигдлээ.


15. Төслийн 11.2.2, 11.2.4-ийг тус тус хасах.


“11.2.2. хяналт шалгалт хийх обьектод нэвтрэн орох;

11.2.4. байгууллага, аж ахуйн нэгж, албан тушаалтан, иргэдийн хууль бус аргаар олсон орлого, эд хөрөнгийг акт үйлдэж улсын орлогод оруулах, мөн бусдад учруулсан хохирлыг нөхөн төлүүлэх асуудлыг холбогдох хууль тогтоомжийн дагуу шийдвэрлэх;” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 35

Татгалзсан 6

Бүгд 41

85.4 хувийн саналаар Байнгын хорооны санал дэмжигдлээ.


16. Төслийн 11.2.8-ын:

 “банк дахь харилцах дансанд хийгдэх гүйлгээг түр зогсоох асуудлаар шүүхэд хандах” гэснийг “төвлөрсөн хадгаламж дахь дансаар хийгдэх гүйлгээг түр зогсоох” гэж өөрчлөх.
УИХ-ын гишүүн Ц.Ням-Осорын санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 34

Татгалзсан 7

Бүгд 41

82.9 хувийн саналаар Байнгын хорооны санал дэмжигдлээ.


17. Төслийн 12 дугаар зүйлийг дор дурдсанаар өөрчлөн найруулах.

“12 дугаар зүйл. Үнэт цаасны зах зээлд оролцогч мэргэжлийн байгууллага, тэдгээрийн чиг үүрэг

12.1. Үнэт цаасны зах зээлд оролцогч мэргэжлийн байгууллага нь үнэт цаасны зах зээл дээр мэргэжлийн үйл ажиллагаа явуулах Хөрөнгийн бирж, Дилерүүдийн арилжааны төв, төлбөр тооцооны болон хадгаламжийн байгууллага, хамтын хөрөнгө оруулалтын байгууллага, хөрөнгө оруулалтын сан, брокер, дилер, андеррайтер, хөрөнгө оруулалтын менежментийн болон хөрөнгө оруулалтын зөвлөхийн үйл ажиллагаа эрхлэх компани байна.


12.2. Үнэт цаасны зах зээлд оролцогч мэргэжлийн байгууллага дараах нийтлэг чиг үүргийг хэргжүүлнэ:

 
12.2.1. үнэт цаасны гүйлгээний талаарх мэдээ, тайланг холбогдох аргачлал, маягтын дагуу гаргаж тогтоосон хугацаанд Хороонд хүргүүлэх;

12.2.2. бүртгэлийн хураамж, үнэт цаасны арилжаа, төлбөр тооцооны болон хадгаламжийн шимтгэл, гишүүний болон суудлын хураамж, бусад холбогдох үйлчилгээний хөлсийг тогтоож мөрдүүлэх;

 
12.2.3. хууль тогтоомжийн хүрээнд Хорооны зөвшөөрлөөр өөрийн үйл ажиллагааг зохицуулах журам, заавар гарган мөрдүүлэх; 

12.2.4. өөрийн гишүүн болон үнэт цаас гаргагч, бусад оролцогч этгээд, холбогдох хууль тогтоомжийг зөрчсөн тухай мэдээллийг тогтоосон журмын дагуу Хороонд хүргүүлэх, тухай бүр олон нийтэд мэдээлж байх;

12.2.5. хагас жилийн болон аудитын байгууллагаар баталгаажуулсан жилийн тайлан, тэнцлийг Нягтлан бодох бүртгэлийн тухай хуульд заасан хугацаанд гаргаж, Үнэт цаасны хороо, Хөрөнгийн биржид ирүүлэх буюу жилийн эцсийн тайлангийн хураангуйг хэвлэлд нийтэлж, хувь нийлүүлэгч болон нийтэд мэдээлж байх;

12.2.6. Хорооноос тогтоосон журмын дагуу үнэт цаасны дотоод мэдээлэл эзэмшигчийн бүртгэл хөтөлж, тэдгээрийн хуулиар хүлээсэн үүргийн биелэлтэд хяналт тавих;

12.2.7. үнэт цаастай холбогдсон үнэн зөв мэдээллийг сонирхогч этгээдэд шуурхай хүргэх;

12.2.8. үнэт цаасны арилжаа, эрх шилжүүлэхтэй холбогдсон гүйлгээг үнэнч шударга, ил тод хийх;

12.2.9 үнэт цаасны зах зээлийн үйл ажиллагааг боловсронгуй болгох асуудлаар санал боловсруулж Хороонд оруулах;

12.2.10. үнэт цаас гаргагчийн болон хөрөнгө оруулагчийн нийтлэг эрх ашгийг хамгаалах;

12.2.11. болзошгүй эрсдлээс хамгаалах сантай байх. Сангийн эх үүсвэр нь хувь нийлүүлэгчийн хөрөнгө болон үйл ажиллагааны ашиг байна. 

12.3. Энэ хуулийн 12.1-д заасан байгууллага нь даатгуулах замаар эрсдлээс хамгаалах арга хэмжээ авч болно.”
 Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 35

Татгалзсан 7

Бүгд 42

83.3 хувийн саналаар Байнгын хорооны санал дэмжигдлээ.


18. Төслийн 13 дугаар зүйлийг дор дурдсанаар өөрчлөн найруулах. 

“13 дугаар зүйл. Үнэт цаасны зах зээлд оролцогч мэргэжлийн байгууллагад тусгай зөвшөөрөл олгох
13.1. Энэ хуулийн 12.1-д заасан этгээдэд үнэт цаасны зах зээлд мэргэжлийн үйл ажиллагаа явуулах тусгай зөвшөөрлийг Хороо хуульд заасны дагуу олгоно.

13.2. Хорооноос Хөрөнгийн бирж, үнэт цаасны төлбөр тооцоо, хадгаламжийн байгууллага, Дилерүүдийн арилжааны төвд зөвшөөрөл олгохдоо тус бүр нэг байгууллага байхаар, эсхүл хавсран гүйцэтгэхээр зохицуулж болно.

13.3. Арилжааны банкинд үнэт цаасны зах зээлд үйл ажиллагаа эрхлэх зөвшөөрөл олгохдоо Монголбанктай, даатгалын болон тэтгэврийн санд зөвшөөрөл олгохдоо Санхүүгийн болон болон Нийгмийн асуудал эрхэлсэн төрийн захиргааны төв байгууллагатай тус тус зөвшилцөн шийдвэрлэнэ.

13.4. Энэ хуулийн 13.1-д заасан тусгай зөвшөөрөл авахдаа Аж ахуйн үйл ажиллагааны тусгай зөвшөөрлийн тухай хуульд зааснаас гадна дараах баримт, мэдээллийг хавсаргасан өргөдлийг Хороонд бичгээр гаргана:

13.6.1. хуулиар тогтоосон хувь нийлүүлсэн болон эргэлтийн хөрөнгийн доод хэмжээг хангасан байдал;

13.6.2. компанийн дүрмийн баталгаажуулсан хуулбар;

13.6.3. эхний 3 жилийн төлөвлөгдөж буй ашгийг тусгасан бизнес төлөвлөгөө;

13.6.4. төлбөр тооцооны болон хадгаламжийн байгууллагын тухайд Хөрөнгийн бирж  эсхүл Дилерүүдийн арилжааны төвийн арилжааны сүлжээтэй үйл ажиллагаагаа хэрхэн уялдуулах талаарх дэлгэрэнгүй танилцуулга;

13.6.5. хувь нийлүүлэгчийн төлбөрийн чадвар, банк санхүүгийн байгууллагад хугацаа хэтэрсэн зээлийн өргүй тухай тодорхойлолт;

13.6.6. эрсдлийн менежментийн төлөвлөгөө;

13.6.7. мэргэжил, мэргэшлийн дадлага туршлагатай боловсон хүчнээр хангагдсан байдал;

13.6.8. орон байр, техник, тоног төхөөрөмжийн хангалт,  цахим тоолуурын сүлжээнд холбогдсон байдал.” Эдийн засгийн байнгын хороо дэмжсэн. Цөөнх УИХ-ын гишүүн А.Шагдарсүрэн.

А.Шагдарсүрэн:
-Сүүлийн 2-т нь заавал тусгай зөвшөөрөл өгөх шаардлагагүй юмаа гэж үзэж байгаа юм. Хөрөнгө оруулалтын менежментийн компани, хөрөнгө оруулалтын зөвлөхийн товчоо ч гэдэг юмуу, компани гэдэг хоёр бол заавал тусгай зөвшөөрлөөр байгуулагдах шаардлагагүй. Энэ хөрөнгө оруулалт үнэт цаасны компаниуд, энд оролцогчид бол хэнээс зөвлөгөө авах нь тэдний асуудал гэж ингэж бодож байгаа юм. Ийм учраас сүүлийн 2 нь 12.1-д заасан хөрөнгө оруулалтын менежмент, хөрөнгө оруулалтын зөвлөх гэдэг хоёр дээр тусгай зөвшөөрөл олгохыг боливол яасан юм бэ гэсэн саналтай байгаа юм.

С.Төмөр-Очир:
-Шагдарсүрэн гишүүний саналыг авна гэхээр бүхэлдээ биш юм байна шүү дээ. Хэсэгчилсэн болох гээд байна. Уг нь Байнгын хороо оруулж ирэхдээ…
А.Шагдарсүрэн:
-Тэр хоёроос бусдад нь гэж заамаар байгаа юм л даа.

С.Төмөр-Очир:
-Байнгын хороо оруулж ирэхдээ Шагдарсүрэн гишүүнийг цөөнх гэсэн мөртлөө бүр нэлэнхүйд нь цөөнх болсон юм шиг бичсэн байна. Би одоо санал хураалгана гэхээр эсвэл энийг чинь тусгай зөвшөөрөл олгох гэдгийг нэмнэ гэснийг хасна гэхээр хагас нь хасагдахгүй байна шүү дээ. Тэгэхээр энийг Байнгын хороо дүгнэлт хэн уншсан билээ. Ням-Осороо энийг чинь бүтнээр нь хураалгаж болохгүй болчихоод байна. Хоёр хувааж л хураалгах нь. Нэг хэсгийг нь Шагдарсүрэн гуай орохыг дэмжиж байгаа юм байна. Сүүлийн 2-ыг нь энд заавал зөвшөөрөл хэрэггүй гэсэн юм байна шүү дээ. Тэгэхээр би хоёр хувааж хураахгүй бол болохгүй юм байна. Тэгэхээр яаж хураалгах вэ? Шагдарсүрэн гуай сүүлийн аль хоёрыг нь хэрэггүй гээд байгаа юм бэ?

С.Төмөр-Очир:
-12.1-д заасан этгээд Үнэт цаасны зах зээлд мэргэжлийн үйл ажиллагаа явуулах тусгай зөвшөөрлийг хороо хуульд заасны дагуу олгоно гэдгийг.

12.1-д байгаа юмыг цөмийг нь биш хагасыг нь хэлэх гээд байна. 12.1 ингэж байна. Үнэт цаасны зах зээлд оролцогч мэргэжлийн байгууллага этгээд нь хөрөнгийн бирж, брокер, диллерийн арилжаа эрхлэгчийн товчоо, үнэт цаасны төлбөр тооцооны болон хадгаламжийн байгууллага, үнэт цаасны брокер дилер, андеррайтерийн компани хамтын хөрөнгө оруулалтын байгууллага, хөрөнгө оруулалтын сан, хөрөнгө оруулалтын менежментийн компани, хөрөнгө оруулалтын зөвлөх зэрэг байгууллагууд байна гэж байна.

Хөрөнгө оруулалтын зөвлөх, хөрөнгө оруулалтын менежментийн компани хоёр гэсэн юм байна. Ажлын хэсгээ би хоёр хуваагаад хураалаа. Шагдарсүрэн гуайн санал учраас Шагдарсүрэн гуайг дэмжиж байгаа нэг хүнээр хэлүүлнэ, эсэргүүцэж байгаа нэг хүнээр хэлүүлнэ. Нэгэнт цөөнх болчихсон учраас саналаа би хоёр хуваах гээд байна шүү дээ. 

Ц.Ням-Осор:
-10 хэдэн компаниас 2-ыг эсэргүүцээд байгаа юм. Хөрөнгө оруулалтын менежментийн компани, хөрөнгө оруулалтын зөвлөх компани хоёрыг заавал тусгай зөвшөөрөл өгөх шаардлагагүй гээд байгаа юм.

С.Төмөр-Очир:
-Содхүү гишүүн аль талд үг хэлэх гэж байна.

Р.Содхүү: -Эсрэг ч юу байхав дээ Улсын Их Хуралдаа хандаж үг хэлэх гэж байна.

С.Төмөр-Очир:
-Энд үг хэлж байгаа бүх улсууд л УИХ-даа хандаж үг хэлж байгаа шүү дээ. 

Р.Содхүү:
-Шагдарсүрэн гишүүнийг эсэргүүцэж байгаа агуулга бишээ. Энийг санал өгөх гишүүд анхааралтай хандаач гэж үзэж байгаа юм. Хөрөнгө оруулалтын менежмент, хөрөнгө оруулалтын зөвлөх гэдэг чинь тодорхой тусгай зөвшөөрлийн хэмжээнд хүрч боловсорч, тэр хэмжээнд хөрөнгө оруулалтын менежмент хийх, тэр хэмжээний хөрөнгө оруулалтын зөвлөх хийх, хөрөнгийн зах зээл дээр үйл ажиллагаа явуулах боломж гарч ирж байгаа юм. Тийм учраас тэрэн дээр л бид нар хөрөнгө оруулалтын, хөрөнгийн зах зээл дээр үйл ажиллагаа явуулж байгаа тусгай зөвшөөрлүүдийн хүрээнд хөрөнгө оруулалтын менежментийнх буюу зөвлөхийнхийг хамтад нь байлгах нь зүйтэй гэсэн энэ саналаар л хуулийнхаа концепцийг авч явж байгаа юм. Тийм учраас энэ дээр дэмжиж өгөөчээ гэж хүсч байна.

С.Төмөр-Очир:
-Манайхан цөмөөрөө анхааралтай байгаарай. Би ингэж санал хураах гэж байна. Хөрөнгө оруулалтын менежментийн компани, хөрөнгө оруулалтын зөвлөх хоёрыг нь хасаад, энэнд юу гэхээр зөвшөөрөл олгох нь зүйтэй гээд 13-р зүйлийг хураалгах гэж байна. Дараагаар нь Шагдарсүрэн гишүүний цөөнх болж байгаа дээр бас нэг хураалгана. Тэгээд Шагдарсүрэн гишүүнийх цөөнх болсон юм дэмжигдэхгүй бол энүүгээрээ цаашаа яваад өгнө. Дараагийн хэлэлцүүлгийн үед. Дэмжигдэхгүй болохоор хоёр өөр юм болчихоод байгаа байхгүй юу. Нямдаваа гишүүнийх ойлгомжтой, яагаад гэвэл энэ бол дэмжигдчих учраас ингээд явчихна. Дэмжигдэхгүй нарийн ньюанс гарч ирэх юм бол Шагдарсүрэн гуай би урд талынх нь хэсгийг дэмжиж байсан, сүүлийнх нь хэсэг ингээд хоёр өөр болчих гээд байгаа байхгүй юу.

Энэ дэмжигдэх нь ойлгомжтой. Дэмжигдэхгүй болчих юм бол Шагдарсүрэн дэмжиж байгаа юм давхар уначих гээд байгаа байхгүй юу. Тийм учраас ингээд ойлголоо. Эдийн засгийн байнгын хорооны саналаар Шагдарсүрэн гуайн дэмжиж байгаа хэсэг буюу 12.1-ийн сүүлийн хоёрыг оролцуулахгүйгээр бусдыг нь лиценз олгоё гэж байгааг дэмжье гэсэн, Эдийн засгийн айнгын хороо бол энийг дэмжиж байгаа шүү дээ. Тэгэхээр Эдийн засгийн байнгын хороо бол бүхэлд нь дэмжиж байгаа. Шагдарсүрэн гуай сүүлийн 2-т нь цөөнх болоод өмнөх хэсгийг нь дэмжиж байгаа шүү дээ. Тэгэхээр одоо бол Шагдарсүрэн гуайн дэмжиж байгаа, Байнгын хороо дэмжиж байгаа хоёрыг хураалгах гээд байна шүү дээ. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 38

Татгалзсан 3

Бүгд 41

92.7 хувийн саналаар Байнгын хорооны санал дэмжигдлээ.

Одоо сүүлийн хоёроор нь Шагдарсүрэн гуай цөөнх болж байгаа, байнгын хороо дэмжиж байгаа. Байнгын хорооны саналыг дэмжье гэдгээр санал хураалт явуулъя.

Дэмжсэн 30

Татгалзсан 11

Бүгд 41

73.2 хувийн саналаар Байнгын хорооны санал дэмжигдлээ.

19. Төсөлд дор дурдсан агуулгатай 14 дүгээр зүйл нэмэх.

“14 дүгээр зүйл. Үнэт цаасны арилжаа эрхлэх байгууллага 

14.1. Үнэт цаасны арилжаа эрхлэх байгууллага нь нийтэд санал болгон гаргасан үнэт цаасыг бүртгэх, арилжихтай холбогдсон үйл ажиллагаа эрхэлдэг компани бөгөөд Хөрөнгийн бирж, Дилерүүдийн арилжааны төвийн хэлбэрээр зохион байгуулагдана.

14.2. Энэ хуулийн 13-р зүйлд зааснаас гадна дараах шаардлагыг хангасан этгээдэд үнэт цаасны арилжаа эрхлэх тусгай зөвшөөрөл олгоно:

14.2.1. Хорооноос үнэт цаасны зах зээл дээр брокер, дилерийн үйл ажиллагаа эрхлэх тусгай зөвшөөрөл авсан 5-аас доошгүй гишүүнтэй байна. Нэг гишүүн нь Хөрөнгийн биржийн болон Дилерүүдийн арилжааны төвийн аль нэгнийх нь гишүүн байна.

14.2.2. үүсгэн байгуулагчийн баталсан дүрэмд дараах зүйлийг тусгасан байна:

14.2.2.а. гишүүн элсүүлэх журам, гишүүдэд тавигдах хөрөнгийн доод хэмжээний шаардлага, элсэлтийн болон жилийн хураамжийн хэмжээ, мэргэжлийн ажилтанд тавигдах шаардлага;

14.2.2.б. гишүүнээс хасах, хариуцлага оногдуулах үндэслэл, журам;

14.2.2.в. хууль, дүрэм, журмын хэрэгжилтийг хянах, хэрэгжүүлэх талаар авах арга хэмжээ;

14.2.2.г. харилцагч, хөрөнгө оруулагчийн эрх ашгийг хамгаалах арга хэмжээ. 

14.3. Үнэт цаасны арилжаа эрхлэх байгууллага нь энэ хуулийн 12 дугаар зүйлд зааснаас гадна дараахь чиг үүрэгтэй   байна:

14.3.1. өөрийн гишүүн болон олон нийтэд арилжаа явагдах цаг хугацаа, бирж дээр арилжихаар зөвшөөрөгдсөн үнэт цаасны жагсаалт, код, арилжааны үр дүн, түүнчлэн энэ хуульд заасан бусад мэдээллийг хүргэх замаар үнэт цаасны арилжааг ил тод, шударга явуулах;

14.3.2. гишүүн нь хууль тогтоомж, дүрэм, журам зөрчсөн үйл ажиллагаа явуулсан, харилцагчийг хууран мэхэлсэн, төөрөгдүүлсэн, хуурамч гүйлгээ хийсэн нь тогтоогдвол тэдэнд хууль тогтоомжид заасны дагуу хариуцлага ногдуулах, гишүүний эрхийг түдгэлзүүлэх, хасах арга хэмжээ авах;

14.3.3. үнэт цаасны арилжааны болон үнэ, ханшийн тухай мэдээллийг олон нийтэд хүргэх.

14.4. Үнэт цаасны арилжааг зохион байгуулахдаа дараах журмыг баримтална:

14.4.1. үнэт цаасыг худалдахад хамгийн бага үнээс, худалдан авахад хамгийн өндөр үнээс эхлэх;

14.4.2. үнэт цаасыг худалдах, худалдан авах захиалгыг хэрэгжүүлэх үед үнийн санал тэнцвэл захиалгын дарааллыг баримтлах.

14.5. Үнэт цаас худалдагч, худалдан авагч, хөрөнгө оруулагчийн эрх ашгийг хамгаалах зорилгоор үнэт цаасны улсын байцаагч болон эрх бүхий бусад этгээдээс шалгалт хийж гаргасан дүгнэлтийг үндэслэн, үнэт цаасны арилжааг Хороо түр зогсоох шийдвэр гаргана.

14.6. Энэ хуулийн 14.5-д заасан шийдвэр гаргасны дараах ажлын өдөрт багтаан түүнийг үндэслэл, тайлбарын хамт үнэт цаасны арилжаа эрхлэх байгууллагад хүргүүлнэ. Энэ тухай үнэт цаас гаргагчид мэдэгдэнэ. 

14.7. Хорооноос үнэт цаасны арилжааг түр зогсоох хугацаа нь нэг удаад 2 сараас хэтрэхгүй байна. Зөрчил арилсан гэж үзвэл Хороо арилжааг сэргээх тухай шийдвэрийг тухай бүр гаргана.”
УИХ-ын гишүүн Ц.Ням-Осорын санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 34

Татгалзсан 7

Бүгд 41

82.9 хувийн саналаар Байнгын хорооны санал дэмжигдлээ.

20. Төслийн 14 дүгээр зүйлийг дор дурдсанаар өөрчлөн найруулж, дугаарыг 15 болгох.

“15 дугаар зүйл. Хөрөнгийн бирж

15.1. Хөрөнгийн бирж нь үнэт цаасны арилжаа явуулах болон хуулиар хориглоогүй бусад ажил үйлчилгээ үзүүлдэг компани мөн.

15.2. Хөрөнгийн биржийн хувь нийлүүлсэн хөрөнгийг түүний гишүүн байгууллагууд бүрдүүлэх бөгөөд түүний хэмжээ 1,0 тэрбум төгрөгөөс доошгүй байна. 

15.3. Хөрөнгийн биржийн ажилтан нь үнэт цаасны зах зээлд оролцогч мэргэжлийн байгууллагын үүсгэн байгуулагч, хувь нийлүүлэгч байх, үнэт цаасны арилжаанд өөрийн нэрийн өмнөөс оролцохыг хориглоно.

15.4. Хөрөнгийн бирж нь энэ хуулийн 12, 14-р зүйлд зааснаас гадна дараах чиг үүрэгтэй байна:

15.4.1. гишүүн байгууллагад суудлын эрх олгох, тэдгээрийг төлөөлөн арилжаанд оролцох ажилтнуудыг бүртгэх;

15.4.2. Хөрөнгийн биржид суудалтай гишүүдийг арилжаа явуулах нөхцөлөөр бүрэн хангагдсан зориулалтын байр, тоног төхөөрөмж, мэдээллийн сүлжээгээр хангах;

15.4.3. Хөрөнгийн биржээр арилжаалагдаж буй үнэт цаасны үнэ ханшийг зохиомлоор нэг хэмжээнд барих, өсгөх, бууруулахаас хамгаалах;

15.4.4. Хөрөнгийн биржийн гишүүн, тэдний харилцагчийг мэдээллээр хангах;

15.4.5. гишүүн, ажилтны ёс зүйн хэм хэмжээг тогтоон мөрдүүлэх.

15.5. Хөрөнгийн биржийн арилжаанд зөвхөн суудлын эрхтэй гишүүн оролцох бөгөөд биржийн гишүүн бус этгээд зөвхөн биржийн гишүүнээр зуучлуулан арилжаанд оролцож болно.

15.6. Хөрөнгийн биржийн гишүүн зохих журмын дагуу суудлын эрхээ худалдаж, түрээсэлж болно. Суудлын эрхийг худалдаж авсан буюу түрээслэн авсан этгээд нь Хорооноос тусгай зөвшөөрөл авсан үнэт цаасны зах зээлд оролцогч мэргэжлийн байгууллага байна.” УИХ-ын гишүүн Р.Содхүүгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 36

Татгалзсан 5

Бүгд 41

87.8 хувийн саналаар Байнгын хорооны санал дэмжигдлээ.

21. Төслийн 15 дугаар зүйлийг дор дурдсанаар өөрчлөн найруулж, дугаарыг 16 болгох.

“16 дугаар зүйл. Үнэт цаасны дилерүүдийн арилжааны төв 

16.1. Үнэт цаасны дилерүүдийн арилжааны төв /Цаашид “Дилерүүдийн арилжааны төв” гэх/ нь үнэт цаасны зах зээлд оролцогч мэргэжлийн байгууллагуудаас бүрдсэн гишүүнчлэлтэй, үнэт цаасны арилжаа эрхлэх чиг үүрэг бүхий компани мөн.

16.2. Дилерүүдийн арилжааны төв хувь нийлүүлсэн хөрөнгийг түүний гишүүн байгууллагууд бүрдүүлэх ба хэмжээ нь 500 сая төгрөгөөс доошгүй байна.

16.3. Дилерүүдийн арилжааны төвийн гишүүдийн тоо 5-аас доошгүй байна.

16.4. Дилерүүдийн арилжааны төвд бүртгэлтэй үнэт цаасны арилжааг байршил харгалзахгүйгээр гишүүн байгууллагын эрх бүхий ажилтнууд цахим сүлжээгээр дамжуулан явуулна.

16.5. Сүлжээний найдвартай байдал, сүлжээ дэх мэдээллийн нууцлалын асуудлыг Дилерүүдийн арилжааны холбооны гүйцэтгэх удирдлага хариуцна.

16.6. Дилерүүдийн арилжааны төв нь арилжаанд хяналт тавих албатай байх бөгөөд уг алба нь Холбооны төв байранд байрлах цахим тооцооллын хэрэгслийг ашиглан сүлжээгээр явагдах арилжааг тогтмол хянана.

16.7. Дилерүүдийн арилжааны төв нь үнэт цаасны бүртгэл, арилжаа, арилжаанд хяналт тавих, арилжааны мэдээг олон нийтэд хүргэх, гишүүн байгууллагын үйл ажиллагааг зохицуулахтай холбогдох журмыг Хорооны зөвшөөрснөөр баталж мөрдөнө. 

16.8. Дилерүүдийн арилжааны төвд энэ хуулийн 15.4-д заасан чиг үүрэг нэгэн адил хамаарна.” УИХ-ын гишүүн Ц.Ням-Осорын санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 35

Татгалзсан 6

Бүгд 41

85.4 хувийн саналаар Байнгын хорооны санал дэмжигдлээ.

22. Төслийн 16 дугаар зүйлийг дор дурдсанаар өөрчлөн найруулж, дугаарыг 17 болгох.


“17 дугаар зүйл. Төлбөр тооцооны байгууллага
17.1. Үнэт цаасны төлбөр тооцооны байгууллага /Цаашид “Төлбөр тооцооны байгууллага” гэх/ нь үнэт цаасны арилжааны үр дүнд үүссэн төлбөрийг тодорхойлж, тооцоо хийх үйлчилгээг гэрээний үндсэн дээр эрхлэн гүйцэтгэдэг компани мөн.

17.2. Төлбөр тооцооны байгууллагын хувь нийлүүлсэн хөрөнгийг түүний гишүүн байгууллагууд бүрдүүлэх бөгөөд түүний хэмжээ нь 100 сая төгрөгөөс доошгүй байна. 

17.3. Төлбөр тооцооны байгууллага нь энэ хуулийн 12 дугаар зүйлд зааснаас гадна дараах чиг үүргийг хэрэгжүүлнэ:

17.3.1. арилжаа эрхлэх байгууллага, үнэт цаасны компаниас ирүүлсэн мэдээллийг тулган шалгаж, харилцагчийн хоорондын төлбөрийн үүргийг тодорхойлж, тооцоог хийж гүйцэтгэх, холбогдох баримтыг бүрдүүлэх;

17.3.2. үнэт цаасаар гэрчлэгдсэн өмчлөх эрх шилжсэнтэй холбогдох баримтыг хадгаламжийн байгууллагад шилжүүлэх;

17.3.3. эрсдэлийн сан байгуулах замаар болзошгүй эрсдэлээс хамгаалах, харилцагчийн төлбөрийн үүргийн биелэлтийг шуурхай хангах;

17.3.4. үнэт цаас гаргагчтай байгуулсан гэрээний үндсэн дээр үнэт цаастай холбогдолттой төлбөрийг зуучлан гүйцэтгэх.”УИХ-ын гишүүн Ц.Ням-Осорын санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 36

Татгалзсан 5

Бүгд 41

87.8 хувийн саналаар Байнгын хорооны санал дэмжигдлээ.

23. Төслийн 17 дугаар зүйлийг дор дурдсанаар өөрчлөн найруулж, дугаарыг 18 болгох.

“18 дугаар зүйл. Үнэт цаасны хадгаламжийн байгууллага
18.1. Үнэт цаасны хадгаламжийн байгууллага /Цаашид “Хадгаламжийн байгууллага” гэх/ нь үнэт цаасаар гэрчлэгдсэн өмчлөх эрх болон уг эрх бусдад шилжсэнийг бүртгэх, үнэт цаас хадгалах үйлчилгээ үзүүлдэг компани мөн.

18.2. Хадгаламжийн байгууллагын хувь нийлүүлсэн хөрөнгийг түүний гишүүн байгууллагууд бүрдүүлэх бөгөөд түүний хэмжээ нь 100 сая төгрөгнөөс доошгүй байна.

18.3. Хадгалагдаж буй хөрөнгийн бүрэн бүтэн байдлыг хангаагүйгээс учирсан хохирлыг хадгаламжийн байгууллага хариуцна.

18.4. Хадгаламжийн байгууллага энэ хуулийн 12 дугаар зүйлд зааснаас гадна дараах чиг үүргийг хэрэгжүүлнэ:

18.4.1. үнэт цаас шинээр гаргах болон үнэт цаасаар гэрчлэгдсэн өмчлөх эрхэд гарсан өөрчлөлтийг эрх бүхий этгээдээс ирүүлсэн хүсэлт, шийдвэрийг үндэслэн бүртгэх;

 
18.4.2. Төлбөр тооцооны байгууллага болон үйлчлүүлэгчээс хүлээн авсан баримтыг үндэслэн үнэт цаасаар гэрчлэгдсэн өмчлөх эрх шилжсэнийг бүртгэх;

 
18.4.3. Хороо, Хөрөнгийн бирж бусад эрх бүхий этгээд болон үнэт цаас гаргагчийн хүсэлтээр үнэт цаас эзэмшигчийн бүртгэлийн мэдээг үнэн зөв гаргаж өгөх;

18.5. Хадгаламжийн байгууллага нь Хорооноос олгосон зөвшөөрлийн үндсэн дээр төлбөр тооцооны үйлчилгээг хавсран эрхлэхээс бусад үйлчилгээ эрхлэхийг хориглоно.” УИХ-ын гишүүн Р.Содхүүгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 32

Татгалзсан 9

Бүгд 41

78.0 хувийн саналаар Байнгын хорооны санал дэмжигдлээ.


24. Төслийн 18.1, 18.4-ийг тус тус дор дурдсанаар өөрчлөн найруулах.

 “18.1. Хамтын хөрөнгө оруулалтын байгууллага нь үнэт цаасны зах зээлд даатгалын болон тэтгэврийн сангаас тусгай зориулалтаар төвлөрүүлсэн хөрөнгийн тодорхой хэсгээр, Хөрөнгө оруулалтын сан /цаашид “Сан” гэх/ нь хувь нийлүүлэгчээс төвлөрүүлсэн хөрөнгөөр хөрөнгө оруулалтын менежментийн компани, төлбөр тооцоо, хадгаламжийн байгууллагатай хийсэн гэрээний үндсэн дээр үнэт цаас худалдан авах, худалдах үйл ажиллагаа эрхэлдэг компани мөн.

18.4. Сан нь үнэт цаасаа бусдад худалдахаар байнга санал болгож, эрэлтийн хэмжээгээр гаргадаг бөгөөд үнэт цаасаа эргүүлэн худалдан авах үүрэг хүлээдэг буюу нээлттэй, үүсгэн байгуулагчаас тогтоосон хөрөнгийн хэмжээнд багтаан нийтэд санал болгох хэлбэрээр үнэт цаас гаргаж, зах зээлийн үнээр худалддаг, өөрийн гаргасан үнэт цаасыг эргүүлэн худалдан авах үүрэг хүлээдэггүй буюу хаалттай гэсэн хэлбэртэй байна.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 33

Татгалзсан 8

Бүгд 41

80.5 хувийн саналаар Байнгын хорооны санал дэмжигдлээ.

25. Төслийн 18.8, 18.10.6, 18.12-ыг тус тус хасах. 


“18.8. Сангийн хувьцаа эзэмшигчийн хурлыг нийт гаргасан хувьцааны 50-иас доошгүй хувийг эзэмшигчид оролцсон тохиолдолд хүчин төгөлдөр гэж үзнэ.” 


18.12. Энэ зүйлийн 18.10.7, 18.10.8 дахь заалтууд хамтын хөрөнгө оруулалтын байгууллагад нэгэн адил хамаарна.

18.10.6. хөрөнгө оруулалтын сангийн хяналтын зөвлөлд тухайн хөрөнгө оруулалтын сангийн менежер болон бусад ажилтнуудыг сонгох;” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 31

Татгалзсан 10

Бүгд 41

75.6 хувийн саналаар Байнгын хорооны санал дэмжигдлээ.


26. Төслийн 18.10-д дор дурдсан агуулгатай заалт нэмэх.

“18.10.9. Сангийн удирдлага нь хувийн ашиг сонирхлын үүднээс сангийн хөрөнгийг зарцуулах, удирдлагын зардлыг үндэслэлгүй хэтрүүлэх;” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 32

Татгалзсан 9

Бүгд 41

78.0 хувийн саналаар Байнгын хорооны санал дэмжигдлээ.

27. Төслийн 19.1, 19.2-ыг нэгтгэн, дор дурдсанаар өөрчлөн найруулах.

“19.1. Хөрөнгө оруулалтын менежментийн компани нь таваас дээшгүй хамтын хөрөнгө оруулалтын байгууллага болон Сантай гэрээ байгуулсны үндсэн дээр хөрөнгө оруулалтын менежментийн үйлчилгээ үзүүлдэг компани мөн.” УИХ-ын гишүүн Ц.Ням-Осорын санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 34

Татгалзсан 7

Бүгд 41

82.9 хувийн саналаар Байнгын хорооны санал дэмжигдлээ.

28. Төслийн 20 дугаар зүйлийг дор дурдсанаар өөрчлөн найруулж, дугаарыг 21 болгох.
“21 дүгээр зүйл. Брокер, дилерийн компани:

21.1. Брокер, дилерийн үйл ажиллагаа явуулах компанийн хувь нийлүүлсэн хөрөнгийн хэмжээ 50 сая төгрөгнөөс доошгүй байна. Брокер, дилерийн компани нь хэд хэдэн төрлийн үйл ажиллагааг хавсран эрхлэхээр зөвшөөрөл авсан бол хувь нийлүүлсэн хөрөнгийн хэмжээ нь тухайн үйл ажиллагааг эрхлэх этгээдэд энэ хуулиар тогтоосон хөрөнгийн хэмжээгээр нэмэгдэнэ.

21.2. Брокер, дилерийн компани нь үнэт цаасны арилжаа эрхлэх байгууллагын гишүүн байна. 

21.3. Брокер, дилерийн компани нь энэ хуулийн 12 дугаар зүйлд зааснаас гадна дараахь чиг үүргийг хэрэгжүүлнэ:

21.3.1. харилцагчийн дэлгэрэнгүй бүртгэл хөтлөх; 

21.3.2. харилцагчийн мөнгөн хөрөнгө, үнэт цаасыг зөвхөн тэдний захиалга, зөвшөөрлөөр арилжаанд оруулах;

21.3.3. үнэт цаасыг худалдах, худалдан авахдаа харилцагчийн захиалгыг бүрэн биелүүлсний дараа өөрийн болон нэгдмэл сонирхолтой этгээдийн захиалгыг биелүүлэх;

21.3.4. захиалгыг биелүүлэх явцад харилцагч болон брокер, дилер, тэдгээрийн нэгдмэл сонирхолтой этгээдийн хооронд сонирхлын зөрчил үүссэн бол энэ тухай харилцагчид нэн даруй мэдэгдэх.

21.4. Хороо брокер, дилерүүдийн мэргэжил, мэргэшлийн түвшин тогтоох болон аттестатчилах журам батлан мөрдүүлнэ.” УИХ-ын гишүүн Р.Содхүүгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 34

Татгалзсан 7

Бүгд 41

82.9 хувийн саналаар Байнгын хорооны санал дэмжигдлээ.

29. Төслийн 21 дүгээр зүйлийг дор дурдсанаар өөрчлөн найруулж, дугаарыг 22 болгох.

“22 дугаар зүйл. Андеррайтерийн үйл ажиллагаа 

22.1. Андеррайтерийн үйл ажиллагаа эрхлэх компани /Цаашид “Андеррайтер” гэх/-ийн хувь нийлүүлсэн хөрөнгийн хэмжээ 200 сая төгрөг, үүнээс мөнгөн болон түргэн борлогдох эргэлтийн хөрөнгө нь 100 сая төгрөгөөс доошгүй байна.

22.2. Андеррайтер нь энэ хуулийн 12 дугаар зүйлд заасан чиг үүргийг хэрэгжүүлэхээс гадна үнэт цаас гаргаж нийтэд санал болгох тухай танилцуулгад тусгасан болон түүнд хавсаргасан баримт, мэдээллийн үнэн зөв эсэхийг хянаж, мэдээлэл буруу байсныг илрүүлээгүйгээс учирсан хохирлыг хариуцах үүрэгтэй байна.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 36

Татгалзсан 5

Бүгд 41

87.8 хувийн саналаар Байнгын хорооны санал дэмжигдлээ.

30. Төслийн 22 дугаар зүйлийг дор дурдсанаар өөрчлөн найруулж, дугаарыг 23 болгох.

“23 дугаар зүйл. Хөрөнгө оруулалтын зөвлөх
23.1. Хөрөнгө оруулалтын зөвлөх нь Үнэт цаасны тухай хууль тогтоомжийн дагуу үнэт цаас гаргагч болон үнэт цаасны зах зээлд оролцогч мэргэжлийн байгууллагаас нийтийн хүртээл болгохоор заасан мэдээллийг цуглуулж, судалгаа, дүгнэлт хийх, хөрөнгө оруулагчид зөвлөлгөө өгөх үйл ажиллагаа эрхэлнэ. 

23.2. Хөрөнгө оруулалтын зөвлөхөөр ажиллахыг хүссэн компани нь үнэт цаасны зах зээлд мэргэжлийн үйл ажиллагаа явуулах зөвшөөрөл хүссэн өргөдлийг Хороонд гаргана. Өргөдөлд ямар байгууллагын нэрийн дор үйл ажиллагаа явуулах, зөвлөхөөр ажиллахыг хүсэгч этгээдийн боловсрол, мэргэжил, сүүлийн 3 жилийн хугацаанд эрхэлсэн ажил байдлын талаар болон Хорооноос заасан бусад холбогдох мэдээллийг тусгасан байна.

 23.3. Хөрөнгө оруулалтын зөвлөхийн эрх, үүрэг, ажиллах журмыг Хороо тогтооно.” УИХ-ын гишүүн Ц.Ням-Осорын санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 34

Татгалзсан 7

Бүгд 41

82.9 хувийн саналаар Байнгын хорооны санал дэмжигдлээ.


31. Төслийн 23.2-ын:

“Үнэт цаасны хороонд” гэснийг “Үнэт цаасны хороо болон Хөрөнгийн биржид” гэж өөрчлөх. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 30

Татгалзсан 11

Бүгд 41

73.2 хувийн саналаар Байнгын хорооны санал дэмжигдлээ.

32. Төслийн 24.3-ыг дор дурдсанаар өөрчлөн найруулах.


“24.3. Үнэт цаас гаргах тухай шийдвэрийг үнэт цаас шинээр болон нэмж гаргах тухай бүрт гаргана. Уг шийдвэрт энэ хуулийн 25 дугаар зүйлд заасан үнэт цаасны бүрдүүлбэрт заасан үзүүлэлтээс гадна дараахь зүйлийг тусгах буюу хавсаргана:

24.3.1. үнэт цаас эзэмшигчийн эрх, уг эрхийг хэрэгжүүлэх талаар үнэт цаас гаргагчийн хүлээх үүрэг;

24.3.2. үнэт цаасыг биет байдлаар гаргах тохиолдолд түүний загварын хуулбар.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 29

Татгалзсан 12

Бүгд 41

70.7 хувийн саналаар Байнгын хорооны санал дэмжигдлээ.

33. Төслийн 25.2-ыг дор дурдсанаар өөрчлөн найруулах.

“25.2. Үнэт цаас эзэмшигч хүсвэл түүний үнэт цаас өмчлөх эрхийг нотолсон гэрчилгээ олгоно.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 35

Татгалзсан 6

Бүгд 41

85.4 хувийн саналаар Байнгын хорооны санал дэмжигдлээ.


34. Төслийн 26 дугаар зүйлд дор дурдсан агуулгатай 2 дахь хэсэг нэмэх.

“26.2. Урьд нь нийтэд санал болгон гаргасан үнэт цаасыг нэмж гаргахдаа хаалттай худалдахаар шийдвэрлэсэн бол Хороонд бүртгүүлнэ.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 35

Татгалзсан 6

Бүгд 41

85.4 хувийн саналаар Байнгын хорооны санал дэмжигдлээ.


35. Төслийн 26.3.4 болон 26.3.7, 26.3.8-ыг нэгтгэж, тус тус дор дурдсанаар өөрчлөн найруулах.


“26.3.4. үнэт цаас гаргагчийн эрх бүхий албан тушаалтан нь уг үнэт цаас гаргагчийн үнэт цаасыг эзэмшдэг бол түүний хувь, хэмжээ;

26.3.7. үнэт цаас гаргагчийн аудитын байгууллагаар хянуулж баталгаажуулсан санхүүгийн тайлан, өр, зээлийн мэдээ;” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 34

Татгалзсан 7

Бүгд 41

82.9 хувийн саналаар Байнгын хорооны санал дэмжигдлээ.

36. Төслийн 26.3.5, 26.3.6, 26.3.10-ыг тус тус хасах.


“26.3.5. үнэт цаас гаргагч нь бусад хуулийн этгээдийн гаргасан нийт хувьцааны 5-аас дээш хувийг эзэмшдэг бол эдгээр хуулийн этгээдийн жагсаалт;”
26.3.6. үнэт цаас гаргагчийн салбар буюу төлөөлөгчийн газрын нэр, оршин байгаа хаяг, улсын бүртгэлийн дугаар, бүртгүүлсэн огноо, тэдгээрийн удирдлагын нэр.”

26.3.10. гаргах үнэт цаасны нэр, төрөл, тоо хэмжээ, нэрлэсэн үнэ, үнэт цаас гаргах тухай шийдвэр гаргасан эрх бүхий байгууллага, гаргах үнэт цаасыг худалдаж эхлэх, дуусах хугацаа, үнэт цаасны төлбөр хийх журам;” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 37

Татгалзсан 5

Бүгд 42

88.1 хувийн саналаар Байнгын хорооны санал дэмжигдлээ.

37. Төслийн 27 дугаар зүйлийг дор дурдсанаар өөрчлөн найруулж, дугаарыг 28 болгох.

“28 дугаар зүйл. Үнэт цаас гаргах тухай танилцуулгыг нийтэд мэдээлэх
28.1. Хороо нь үнэт цаас гаргах тухай танилцуулгыг нийтэд мэдээлэх тухай журам тогтооно.

28.2. Үнэт цаас гаргагч болон тухайн үнэт цаасыг зуучлан арилжих мэргэжлийн байгууллага нь үнэт цаасыг арилжихаас өмнө сонирхогч этгээдийг шаардлагатай мэдээлэлтэй танилцах боломжоор хангана.” УИХ-ын гишүүн Ц.Ням-Осорын санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 35

Татгалзсан 7

Бүгд 42

83.3 хувийн саналаар Байнгын хорооны санал дэмжигдлээ.

38. Төслийн 28 дугаар зүйлийг дор дурдсанаар өөрчлөн найруулж, дугаарыг 29 болгох.

“29 дүгээр зүйл. Үнэт цаасыг худалдах, тайлагнах
29.1. Үнэт цаасны зах зээл дээр зөвхөн Үнэт цаасны хороонд бүртгүүлсэн үнэт цаасыг арилжаална.

29.2. Үнэт цаас гаргагч этгээд үнэт цаасаа анхдагч зах зээл дээр шууд эсхүл андеррайтерт худалдаж болно. 

29.3. Үнэт цаасыг зээлээр худалдахыг хориглоно.

29.4. Хөрөнгө оруулалтын нээлттэй сангаас бусад үнэт цаас гаргагч нэгэнт худалдсан үнэт цаасаа хуулиар тогтоосноос бусад тохиолдолд эгүүлэн худалдан авах үүрэг хүлээхгүй.

29.5. Үнэт цаас гаргаж хуримтлуулсан хөрөнгийг танилцуулгад заасан зориулалтаар зарцуулна.

29.6. Үнэт цаасыг арилжаалж дууссанаас хойш 30 хоногийн дотор үнэт цаас гаргагч үнэт цаасны гүйлгээний тайланг Хороонд ирүүлнэ. Тайланд дараах мэдээллийг тусгасан байна:

29.6.1. үнэт цаасыг арилжаалж эхэлсэн, дууссан огноо,

29.6.2. арилжсан үнэт цаасны тоо ширхэг, арилжааны ханш,

29.6.3. үнэт цаасны арилжааны нийт орлого /төгрөг, валютаар, эд хөрөнгө болон эд хөрөнгийн эрхийн хэлбэр тус бүрээр/, төлбөр хийгдсэн байдал.

29.6.4. хэрвээ компанийн энгийн хувьцааг арилжаалсан бол хувьцааны 5 болон түүнээс дээш хувийг худалдан авч эзэмшсэн этгээдийн нэрс.

29.7. Хороо тайланг 14 хоногт багтаан хянаж, шаардлага хангасан гэж үзвэл тайланг бүртгэж авна.

29.8. Үнэт цаасыг бүртгүүлэх зөвшөөрөл олгосноос хойш 1 жилийн хугацаанд арилжаалаагүй бол бүртгүүлэх зөвшөөрлийг хүчингүй болгоно.” УИХ-ын гишүүн Ц.Ням-Осорын санал.Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 33

Татгалзсан 8

Бүгд 41

80.5 хувийн саналаар Байнгын хорооны санал дэмжигдлээ.


39. Төслийн 29.1.3, 29.1.4-ийг дор дурдсанаар өөрчлөн найруулах.


“29.1.3. үнэт цаас гаргагч нь хагас жилийн болон аудитын байгууллагаар баталгаажуулсан жилийн эцсийн санхүүгийн тайлан тэнцлийг Нягтлан бодох бүртгэлийн хуульд заасан хугацаанд гаргаж Хороо болон Хөрөнгийн биржид ирүүлнэ. Хорооноос тогтоосон журмын дагуу тайлангийн хураангуйг хэвлэлд нийтлэх буюу хувьцаа эзэмшигчид хүргэнэ.

29.1.4. үнэт цаас нь үнэт цаасны арилжаа эрхлэх байгууллагад бүртгэлтэй хувьцаат компани нь хувьцаа эзэмшигчдийн ээлжит хурлын материалыг гаргасан  шийдвэрийн  хамт Хороонд 6 дугаар сарын 1-ний дотор ээлжит бус хурлын материалыг хурал хуралдсанаас хойш 20 хоногийн дотор ирүүлнэ.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 36

Татгалзсан 5

Бүгд 41

87.8 хувийн саналаар Байнгын хорооны санал дэмжигдлээ.

40. Төслийн 30 дугаар зүйлийг дор дурдсанаар өөрчлөн найруулж, дугаарыг 31 болгох.

“31 дүгээр зүйл. Тендер санал
31.1. Тендер саналыг энэ хууль болон түүнд нийцүүлэн Хорооноос тогтоосон журмын дагуу гаргана.

31.2. Хувьцаат компанийн энгийн хувьцааны хяналтын багц буюу түүнээс дээш хувийг дангаараа, эсвэл нэгдмэл сонирхолтой этгээд бусад хувьцаа эзэмшигчдээс хувьцаа худалдан авахыг хүсэж тендер санал гаргах бөгөөд энэ тухайгаа Хороонд мэдэгдэж шийдвэр гаргуулна.

31.3. Тендер санал гаргагч нь компанийн хувьцааг худалдан авахыг хувь нийлүүлэгчдэд  санал  болгохдоо Компанийн тухай хуульд заасан журмыг баримтлана.

31.4. Тендер саналаа нийтэд сурталчлах мэдээлэлд дараах зүйлсийг тусгасан байна:

31.4.1. тендер санал гаргагчийн нэр;

31.4.2. тендер санал гаргагчийн эзэмшиж байгаа хувьцааны тоо хэмжээ, хувь;

31.4.3. хувьцаа худалдан авах хөрөнгийн эх үүсвэр (өөрийн, зээлийн);

31.4.4. компанийг хөгжүүлэх төсөл, санал.


31.5. Тендер саналын хүчинтэй байх доод хугацаа нь ажлын 60 хоног, дээд хугацаа нь 6 сар байна.


31.6. Тендер санал гаргагчийн хувьцаа худалдан авахаар санал болгож буй үнийг тухайн хувьцааны сүүлийн 52 долоо хоногийн дундаж ханш, тендер санал гаргагч тухайн хувьцааг худалдан авсан дээд ханш хоёрын аль өндрөөс доошгүй байхаар тогтооно. Харин тендер саналын үнэ нь уг хувьцааны нэрлэсэн үнээс доогуур байж болохгүй.
31.7. Үнэт цаас гаргагч тендер саналтай холбогдсон мэдээллийг сонирхогч бүх этгээдэд нэгэн адил хүргэх үүрэгтэй.

31.8. Тендер санал гаргагч нь Хороонд тендер санал зарлахыг хүссэн өргөдөл ирүүлсэн үед тухайн компанийн нийт хувьцааны 10-аас дээш хувийг эзэмшиж байгаа тендер санал зарлаагүй бусад этгээдэд болон компанийн удирдлагад албан ёсоор мэдэгдэнэ.” УИХ-ын гишүүн Ц.Ням-Осорын санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 38

Татгалзсан 3

Бүгд 41

92.7 хувийн саналаар Байнгын хорооны санал дэмжигдлээ.

41. Төслийн 31.1, 31.3-ыг тус тус дор дурдсанаар өөрчлөн найруулах.
“31.1. Компанийн нийтэд санал болгож гаргасан хувьцааны 5 буюу түүнээс дээш хувийг худалдан авсан этгээд энэхүү үнэт цаасыг худалдан авснаасаа хойш ажлын 5 хоногийн дотор Хороонд мэдэгдэх үүрэгтэй.

31.3. Компанийн нийтэд санал болгон гаргасан хувьцааны 5 хувь болон хяналтын багцыг худалдан авснаа бүртгүүлэх тухай журмыг Хороо тогтооно. Дээр заасан хувь 5 хувиар нэмэгдсэн тохиолдол бүрт мэдэгдлээ шинээр Хороонд ирүүлж байна.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 37

Татгалзсан 3

Бүгд 40

92.5 хувийн саналаар Байнгын хорооны санал дэмжигдлээ.

42. Төслийн 33.1-д дор дурдсан агуулгатай хэсэг нэмэх.

“33.1.7. үнэт цаасыг бүртгэх тухай Хорооны шийдвэр гарахаас өмнө үнэт цаасыг нийтэд санал болгох, сурталчлахыг хориглоно.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 35

Татгалзсан 5

Бүгд 40

87.5 хувийн саналаар Байнгын хорооны санал дэмжигдлээ.


43. Төслийн 33.2, 33.3-ыг нэгтгэж, дор дурдсанаар өөрчлөн найруулах.

“32.3. Үнэт цаас гаргагч, түүнтэй гэрээ байгуулсан андеррайтер, хөрөнгө оруулалтын зөвлөх компанийн эрх бүхий албан тушаалтнаас авсан үнэт цаас гаргах, компанийг өөрчлөн байгуулах төлөвлөгөөний талаарх нийтэд мэдээлэгдээгүй мэдээллийг ашиглан хууль бус ашиг олохыг хориглоно.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 37

Татгалзсан 3

Бүгд 40

92.5 хувийн саналаар Байнгын хорооны санал дэмжигдлээ.

44. Төслийн 34 дүгээр зүйлийг дор дурдсанаар өөрчлөн найруулж, дугаарыг 35 болгох.


“35 дугаар зүйл. Дотоод мэдээлэлийн нууцыг хадгалах 
35.1. Дотоод мэдээлэл эзэмшигчид үнэт цаас гаргаж байгаа компанийн удирдлага болон эрхэлж байгаа ажил, албан тушаалын дагуу үнэт цаас гаргагчийн талаар нийтэд тараагдаагүй мэдээлэл эзэмшигч, түүнчлэн Хорооноос дотоод мэдээлэл эзэмшигчээр тогтоосон этгээд хамаарна. 

35.2. Хороо нь дотоод мэдээлэл болон дотоод мэдээлэл эзэмшигчийн үйл ажиллагааны талаар журам тогтоон мөрдүүлнэ. 

35.3. Дотоод мэдээлэл эзэмшигч нь түүнийг ашиглан үнэт цаасны арилжаанд оролцох, ашиг олох зорилгоор бусдад дамжуулах болон мэдээлэхийг хориглоно.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 32

Татгалзсан 8

Бүгд 40

80.0 хувийн саналаар Байнгын хорооны санал дэмжигдлээ.
45. Төслийн 35.2-ыг хасах.

“35.2. Хөрөнгө оруулагчидтай хийсэн гэрээний нөхцөл нь хөрөнгө оруулагчдын эрх ашгийг хамгаалах талаар хууль тогтоомжийг зөрчсөн, эсхүл тэдний эрхийг хязгаарласан тохиолдолд уг гэрээ хүчин төгөлдөр бус байна.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 37

Татгалзсан 3

Бүгд 40

92.5 хувийн саналаар Байнгын хорооны санал дэмжигдлээ.
46. Төслийн 36.2.3, 36.2.4-ийг дор дурдсанаар өөрчлөн найруулах:

“36.2.3. ажилтан нь мэргэжлийн үйл ажиллагаатай холбоотойгоор арга хэмжээ авагдсан, хариуцлага, шийтгэл хүлээсэн тухай мэдээлэл;

36.2.4. үнэт цаасны арилжаа эрхлэх байгууллагаас гаргасан сүүлийн зургаан сарын үнэт цаасны арилжааны үнэ ханш болон арилжааны тухай мэдээлэл;” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 37

Татгалзсан 3

Бүгд 40

92.5 хувийн саналаар Байнгын хорооны санал дэмжигдлээ.

47. Төслийн 39 дүгээр зүйлийг хасах.

“39 дүгээр зүйл. Маргаан хянан шийдвэрлэх
39.1. Үнэт цаасны гүйлгээний талаарх маргааныг шүүх хянан шийдвэрлэнэ.” Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Дэмжсэн 36

Татгалзсан 4

Бүгд 40

90.0 хувийн саналаар Байнгын хорооны санал дэмжигдлээ.

Ингээд зарчмын зөрүүтэй саналуудаар санал хурааж дууслаа. Ингээд Үнэт цаасны тухай хуулийн төслийг бүхэлд нь эцсийн хэлэлцүүлэгт бэлтгэхээр Эдийн засгийн байнгын хороонд шилжүүллээ.


Дараагийн хэлэлцэх асуудалдаа оръё. Төрийн болон орон нутгийн өмчийн тухай хуульд нэмэлт оруулах тухай хуулийн төслийн талаар хууль санаачлагчийн илтгэлийг сонсоё. Их Хурлын түүхэнд ийм олон санал хураалгасан түүх байхгүй байх шүү.Тэгээд ийм их урт. Их өвөрмөц хууль байна. Өргөн барьсан хуулиасаа илүү олон санал хураалгасан. 


Энэ хооронд эцсийн найруулга танилцуулъя. Гэрээ соёрхон батлах тухай гээд та нарт тарсан байгаа. Ардчилсан Солонгос улстай найрсаг харилцаа, хамтын ажиллагаа өчигдрийн баталсан хууль байна. Энэ дээр саналтай гишүүн байна уу? Алга байна. Эцсийн найруулга сонслоо.


Конвенц соёрхон батлах тухай гээд өчигдрийн Стамбул хотод байгуулсан барааны тухай. Энэ дээр саналтай гишүүн байна уу? Алга байна. Эцсийн найруулга сонслоо.


Протокол соёрхон батлах тухай Ардчилсан Солонгостой. Энэ дээр саналтай гишүүн байна уу? Алга байна. Эцсийн найруулга сонслоо.


Амьтан ургамал, тэдгээрийн гаралтай түүхий эд бүтээгдэхүүнийг улсын хилээр нэвтрүүлэх үеийн хорио цээрийн хяналт шалгалтын тухай хууль. Энэ дээр саналтай гишүүн байна уу? Алга байна. Эцсийн найруулга сонслоо.


Ургамал хамгааллын тухай хуульд өөрчлөлт оруулах тухай хуулийн эцсийн найруулга байна. Энэ дээр саналтай гишүүн байна уу? Алга байна. Эцсийн найруулга сонслоо.


Малын удмын сан эрүүл мэндийг хамгаалах тухай хуульд өөрчлөлт оруулах тухай хуулийн эцсийн найруулга тарсан. Энэ дээр саналтай гишүүн байна уу? Алга байна. Эцсийн найруулга сонслоо.


Мансууруулах эм, сэтгэцэд нөлөөт бодисын эргэлтэд хяналт тавих тухай хуулийн эцсийн найруулга тарсан. Энэ дээр саналтай гишүүн байна уу? Алга байна. Эцсийн найруулга сонслоо.


Эцсийн найруулгыг сонсож байхад гишүүд анхаарч баймаар юм байна лээ шүү. Өчигдөр эцсийн найруулга сонссон мөртлөө Засгийн газрын орж ирсэн хуулиас тэр тухай огт яригдаагүй мөртлөө, яг эцсийн найруулга уншаад ёсчлохдоо тоо хаяад хийлгэчихсэн, тэр нь ерөнхийлөгчид оччихсон, Төрийн мэдээлэл  сэтгүүлээр бас хэвлэгдчихсэн. Тийм юм болсон байна лээ. Тийм учраас манай Тамгын газар их анхаарч байх хэрэгтэй, дээр нь юу гэхээр гишүүд бас ялангуяа хууль санаачилж оруулсан юмуу, ажлын хэсэг дээр ажилласан гишүүд анхаарч байх хэрэгтэй юм байна лээ шүү. Олон хүүхэд эхэд хүүхдэд нь тэтгэвэр олгодог чинь 16 хүртэл олгодог шүү дээ. 16-г хаячихсан, одоо юу гэхээр ээж нь амьд байвал 50-тай ч байсан авч болохоор тийм юм болоод явчихсан байна лээ. Тэгээд тэр чинь харахад инээдтэй юм шиг мөртлөө тэр хууль чинь хэрэгжинэ гэх юм бол хичнээн тэрбум төгрөгний юм гарна шүү дээ. Тийм учраас тийм юмнуудыг манайхан ялангуяа Тамгын газар, ажлын хэсэгт орсон гишүүд эцсийн найруулга дээрээ их анхаарч байгаарай.


Ингээд хэлэлцэх асуудалдаа оръё. Төрийн болон орон нутгийн өмчийн тухай хуульд нэмэлт оруулах тухай хуулийн төслийн талаар хууль санаачлагчийн илтгэлийг сонсоё. Илтгэлийг УИХ-ын гишүүн Оюун танилцуулна.


С.Оюун:
-Улсын Их Хурлын дарга, эрхэм гишүүд ээ,


Сүүлийн жилүүдэд төрийн өмч хөрөнгийг ашиглан тухайн байгууллага өөрийнхөө тухай ач холбогдол багатай сурталчилгааг сонин хэвлэл, мэдээллийн хэрэгслээр байнга явуулах болов. Төсвийн болон төрийн өмчит байгууллагуудаас сонин болон хэвлэл, мэдээллийн бусад хэрэгслээр өөрсдийн зар сурталчилгааг нийтлүүлэхэд зарцуулсан зардлын талаар Монгол Улсын төрийн хянан шалгах хорооноос 2001 онд явуулсан судалгаа, мөн өөрсдийн зүгээс явуулсан судалгаанаас үндэслэн Төрийн болон орон нутгийн өмчийн тухай хуульд өөрчлөлт оруулах нь зүйтэй гэж үзлээ.


Зөвхөн сүүлийн хагас жилийн хугацаанд гэдэг нь энэ хууль 3 сард өргөн баригдсан, тэгэхээр өмнөх 6 сарыг хэлж байгаа юм. Сүүлийн хагас жилийн хугацаанд засгийн эрх барьж байгаа намын хэвлэл болох Үнэн сонинд төсвийн болон төрийн өмчит байгууллагууд өөрийн тухай сурталчилгааг гаргах нь эрс ихэссэн байна. Тухайлбал Үнэн сонинд 1 сард дундажаар 3.9 сая төгрөгийн сурталчилгаа гаргадаг байна. Төсвийн мөнгөнөөс. Зөвхөн өнгөрсөн 4 сар энэ нь 2001 оны 11 сарын 3-наас 2002 оны 3 сарын 7-ны хооронд тус сонинд Санхүү, эдийн засгийн яам, Төв аймаг, Дархан-Уул аймгийн Хонгор сумын Иргэдийн төлөөлөгчдийн хурал, үл хөдлөх эд хөрөнгийн бүртгэлийн газар Сүхбаатар дүүргийн татварын хэлтэс, Зэвсэгт хүчний клиникийн эмнэлэг зэрэг төсөвт болон төрийн өмчит байгууллагууд давхардсан тоогоор 101 байгууллагаас нийтдээ 16 сая төгрөгийн сурталчилгааг энэхүү 4 сард нийтлүүлсэн байна.


Ингэхдээ зарим байгууллагад нэлээд олон удаа өөрсдийгөө сурталчилжээ. Жишээ нь, НИК 13 удаа 2.6 сая төгрөгөөр, МИАТ компани 12 удаа 1.2 сая төгрөгөөр, яамдууд 8 удаа 1.3 сая төгрөгөөр, аймгууд 6 удаа 1.2 сая төгрөгийн сурталчилгааг тус тус нийтлүүлсэн байна. Харин захиалагч хавьгүй олонтой Зууны мэдээ, Өдрийн сонин зэрэг сонинд дээрх хугацаанд саяны нэрлэсэн байгууллагууд ердөө л 35-200 мянган төгрөгний сурталчилгааг нийтлүүлсэн байна. Энэ байдлаас үзэхэд тухайн байгууллагууд өөрийгөө сурталчлахдаа гол нь биш, харин засгийн эрх барьж байгаа намын хэвлэлийг санхүүгийн хувьд ивээн тэтгэж дэмжих зорилго нь илүү давамгайлж байна гэж дүгнэхэд хүрч байна.


Байдал энэ янзаар үргэлжилбэл аливаа нам засгийн эрх барих хугацаандаа төсвийн болон төрийн өмчийн олон арван, 4 жилийн хугацаанд тооцвол 192 сая төгрөгөөр өөрийн харьяаны хэвлэл, мэдээллийн хэрэгслийн ивээн тэтгүүлэх тооцоо гарч байна. Энэ төрийн хөрөнгөөр намын хэвлэлийг санхүүжүүлж байгаагийн далд хэлбэр болж төрийн байгууллагын, улмаар төрийн албан тушаалтны ёс зүйд нийцэхгүй асуудал болж байна гэж үзлээ.


Иймд дээрх үндэслэлээр төрийн болон орон нутгийн өмчийн тухай хуулийн 14-р зүйлийн 1 дэх хэсэгт заасан төрийн байгууллага, албан газар, 15-р зүйлд заасан төрийн өмчит үйлдвэрийн газар, өөрийн байгууллагынхаа тухай зар сурталчилгааг тухайн үед засгийн эрх барьж байгаа улс төрийн намын хэвлэлд төлбөртэйгээр нийтлүүлэхийг хориглоно гэсэн заалтыг төрийн болон орон нутгийн өмчийн тухай хуулийн 30-р зүйлийн 4 дэх хэсэг болгон шинээр нэмж, мөн зүйлийн 4 дэх хэсгийн дугаарыг 5 гэж өөрчлөн холбогдох хуулийн төслийг боловсрууллаа. Анхаарал тавьсанд баярлалаа.


С.Төмөр-Очир:
-Илтгэлтэй холбогдуулж асуулт асуух гишүүн байна уу? Алга байна. Одоо хуулийн төслийн талаар Эдийн засгийн байнгын хорооны дүгнэлтийг сонсоё. Эдийн засгийн байнгын хорооны дүгнэлтийг УИХ-ын гишүүн Чадраа танилцуулна.


Б.Чадраа:
-Улсын Их Хурлын дарга, эрхэм гишүүд ээ,


Монгол Улсын Их Хурлын гишүүний эрх зүйн байдлын тухай хуулийн 7.1-д заасан бүрэн эрхийнхээ дагуу УИХ-ын гишүүн Оюун Төрийн болон орон нутгийн өмчийн тухай хуульд төрийн өмчит үйлдвэрийн газар, өөрийн байгууллагынхаа тухай зар сурталчилгааг тухайн үед Засгийн эрх барьж буй улс төрийн намын хэвлэлд төлбөртэйгээр нийтлүүлэхийг хориглоно гэсэн заалт нэмэх тухай хуулийн төслийг 2002 оны 4-р сарын 26-ны өдөр Улсын Их Хуралд өргөн мэдүүлсэн байна.


Төрийн өмчит үйлдвэрийн газар, төрийн байгууллага, албан газар, төрийн болон төсвийн хөрөнгийг ашиглан ач холбогдол багатай зар сурталчилгаа явуулж байгаа нь засгийн эрх барьж буй намын хэвлэл, мэдээллийн байгууллагыг санхүүгийн хувьд дэмжихэд чиглэгдэж байна. Энэ байдлыг хязгаарлах эрх зүйн зохицуулалт хийх шаардлагатай гэж төсөл санаачлагч үзсэн байна.


Төслийг хэлэлцэх, эсэх асуудлыг 2002 оны 12-р сарын 3-ны өдөр Эдийн засгийн байнгын хороо авч хэлэлцээд УИХ-ын нэгдсэн хуралдаанд оруулж хэлэлцүүлэхээр шийдвэрлэсэн болно. Гэхдээ уг хуулийн төслөөр зохицуулах гэж буй харьцаа нь одоо мөрдөгдөж байгаа хууль тогтоомжийн хүрээнд нэгэнт шийдэгдсэн тул төсөл санаачлагчид нь буцаах нь зүйтэй гэж Байнгын хорооны хуралдаанд оролцсон гишүүдийн олонхи үзсэн юм. Төсөлтэй холбогдуулан асуудлыг судалж үзэхэд нэгд, төрийн өмчит хуулийн этгээд нь аж ахуйн тооцоонд тулгуурлан үйл ажиллагаагаа явуулдаг байгууллагынх нь хувьд тэднийг бизнес сурталчилгаа явуулахыг төрөөс хязгаарлах нь зохисгүй юм. Төсөл нь төрийн болон орон нутгийн өмчийн тухай хуулийн 16-р зүйлд заасан аж ахуйн тооцоотой үйлдвэрийн газрын эд хөрөнгийн эрхийг хязгаарлаж байгаа. Нөгөө талаас уг хуулийн зохицуулах хүрээний асуудал биш гэж үзэхээр байна.


Хоёрт, Монгол Улсын Засгийн газар 2002 оны 9-р сард гаргасан 200 тоот тогтоолдоо яам, Засгийн газрын агентлаг, төсөвт байгууллагууд, төв орон нутгийн хэвлэл, мэдээллийн хэрэгслээр дамжуулан төсвийн хөрөнгөөр олон нийтэд зайлшгүй мэдээлэх албан ёсны шийдвэр болон хууль тогтоомж хэрэгжүүлэхтэй холбогдсон мэдээллээс бусад өөрийн байгууллага, хамт олныг сурталчлах, танилцуулга явуулах, телевизийн шоу уралдаан тэмцээн зохион байгуулахыг хориглох гэж заажээ.


Эдгээрээс үзэхэд хуулийн төслийн үзэл санаа хэрэгжих эрх зүйн зохицуулалт бүрдсэн гэж үзэж болохоор байна. 


Эрхэм гишүүд ээ, хэлэлцэн шийдвэрлэж өгөхийг хүсье. Анхаарал тавьсанд баярлалаа.


С.Төмөр-Очир:
-Ингээд байнгын хорооны дүгнэлтээр санал хураалт явуулъя. Байнгын хорооны саналаар хуулийн төслийг хэлэлцэх шаардлагагүй гэсэн томъёоллоор санал хураалт явуулъя.


Зөвшөөрсөн 33


Татгалзсан 10


Бүгд 43


76.7 хувийн саналаар Байнгын хорооны санал дэмжигдлээ.


Нэгэнт хуулийн төслийг хэлэлцэх шаардлагагүй гэж үзсэн учраас хуулийн төслийг буцаах тухай УИХ-ын тогтоолын төсөл та нарт тараагдсан байгаа. Энэ төслийг батлая гэдгээр санал хураалт явуулъя.


Зөвшөөрсөн 36


Татгалзсан 6


Бүгд 42


85.7 хувийн саналаар хуулийн төсөл буцаах тухай УИХ-ын тогтоол батлагдлаа.


Дараагийнхаа хэлэлцэх асуудалд оръё. Банк бус санхүүгийн үйл ажилалгааны тухай хуулийн төслийн анхны хэлэлцүүлгийг явуулъя. Ажлын хэсгийнхнийг урьж байна.


Ажлын хэсэгт Монголбанкны дэд ерөнхийлөгч Батсүх, бусад улсуудын нэрийг хэлнэ.Ингээд асуудалдаа оръё. Хуулийн төслийн талаар Эдийн засгийн байнгын хорооны дүгнэлтийг сонсоё. Эдийн засгийн байнгын хорооны дүгнэлтийг УИХ-ын гишүүн Авдай танилцуулна.


Ч.Авдай:
-Улсын Их Хурлын дарга, эрхэм гишүүд ээ,


Улсын Их Хурлын гишүүн Н.Гэрэлсүрэн нарын өргөн мэдүүлсэн Банк бус санхүүгийн үйл ажиллагааны тухай хуулийн төслийг хэлэлцэх эсэх асуудлыг 2002 оны 11-р сарын 21-ний өдөр УИХ-ын нэгдсэн хуралдаанаар хэлэлцээд УИХ-ын Эдийн засгийн байнгын хороонд анхны хэлэлцүүлэгт бэлтгүүлэхээр шилжүүлсэн билээ. Хуулийн төслийг байнгын хороо 2002 оны 12-р сарын 5-ны өдөр хэлэлцээд дараахь дүгнэлтийг гаргалаа. 


Байнгын хорооноос хуулийн төслийг боловсронгуй болгох үүднээс төслийг Иргэний хууль, Банкны тухай хууль,Компанийн тухай хууль, Нэгдсэн төсвийн тухай хууль, Төсвийн байгууллагын удирдлага, санхүүжилтийн тухай хууль, Аж ахуйн үйл ажиллагааны тусгай зөвшөөрлийн тухай хууль, Аудитын тухай хууль гэх мэт холбогдох хуулиудтай нийцүүлэх. Банк бус санхүүгийн байгууллагыг байгуулж ажиллахад бий болох хүндрэл чирэгдлийг багасгах, тус салбарын үйл ажиллагаанд ахиц дэвшил гаргах боломжийг бүрдүүлэх гэсэн чиглэлүүдийг баримтлан ажилласан болно.


Банк бус, санхүүгийн үйл ажиллагааны тухай хуулийн төсөлтэй холбогдуулан нэмэлт өөрчлөлт оруулахаар өргөн барьсан Төрийн бус байгууллагын тухай хуульд нэмэлт, өөрчлөлт оруулах тухай, Төсвийн тухай хуульд нэмэлт, өөрчлөлт оруулах тухай, Эрүүгийн хуульд нэмэлт өөрчлөлт оруулах тухай хуулийн төслүүдийг хууль санаачлагч нь татан авсан тул хамтатган хэлэлцэх шаардлагагүй гэж үзлээ.


Улсын Их Хурлын эрхэм гишүүд ээ, 


Байнгын хорооны гишүүдийн олонхиор дэмжигдсэн зарчмын зөрүүтэй саналын томъёоллыг та бүхэнд хүргүүлсэн тул хэлэлцэн шийдвэрлэж өгөхийг хүсье. Анхаарал тавьсанд баярлалаа.


С.Төмөр-Очир:
-Одоо асуух асуулт байхгүй биз дээ. Зарчмын зөрүүтэй саналуудаар санал хураалт явуулъя.

1.Төслийн 2 дугаар зүйлийн “ Компанийн тухай хууль” гэсний дараа “Банкны тухай хууль, Аж ахуйн үйл ажиллагааны тусгай зөвшөөрлийн тухай” гэж нэмэх; Ажлын хэсгийн санал. Эдийн засгийн байнгын  хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 31

Татгалзсан 11

Бүгд 42

дэмжигдлээ.

 2.Төслийн 3.2-оос “банк бус” гэснийг хасах; УИХ-ын гишүүн А.Базархүүгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 28

Татгалзсан 12

Бүгд 40

70.0 хувийн саналаар Байнгын хорооны санал дэмжигдлээ.

 
3.Төслийн 4.1.1-ийг дараахь байдлаар өөрчлөн найруулах:

“4.1.1. “Банк бус санхүүгийн үйл ажиллагаа”  гэж Монголбанкнаас тусгай зөвшөөрөл авсан аж ахуйн нэгжээс эрхэлж байгаа энэ хуулийн 6.1-д заасан үйлчилгээг”; Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 35

Татгалзсан 5

Бүгд 40

87.5 хувийн саналаар Байнгын хорооны санал дэмжигдлээ.

 
4.Төслийн 4.1.2-ийг  дараахь байдлаар өөрчлөн найруулах:

 “4.1.2.“Факторингийн үйлчилгээ” гэж зээлдүүлэгч буюу үүрэг гүйцэтгүүлэгчээс мөнгөн төлбөрийн үүргийг шаардах эрхээ гуравдагч этгээдэд бүхэлд нь худалдах (шилжүүлэх), энэхүү эрхийг хүлээн авагч нь эрхээ хэрэгжүүлэх болон үүсэн гарах үр дагаврыг бүрэн хариуцах үйл ажиллагааг” Эдийн засгийн байнгын хорооны санал. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 28

Татгалзсан 12

Бүгд 40

70.0 хувийн саналаар Байнгын хорооны санал дэмжигдлээ.

 
5.Төслийн 4.1-т дараахь агуулгатай заалт нэмэх:

 “4.1.4 Төлбөрийн баталгаа гаргах” гэж Иргэний хуулийн 457дугаар зүйлд заасныг ойлгоно.”;Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 33

Татгалзсан 7

Бүгд 40

82.5 хувийн саналаар Байнгын хорооны санал дэмжигдлээ.

 
6.Төслийн 4.1.5-ыг дараахь байдлаар өөрчлөн найруулах:

“4.1.5 “Цахим төлбөр тооцоо, мөнгөн гуйвуулгын үйлчилгээ” гэж бусдын мөнгөн хөрөнгийг банкин дахь өөрийн харилцах дансаар дамжуулан гуйвуулах, эсхүл интернет, автомат тоног төхөөрөмж, цахим төлбөр тооцооны хэрэгсэл ашиглаж, төлбөр тооцоог нь гүйцэтгэх ажиллагааг”; Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 33

Татгалзсан 7

Бүгд 40

82.5 хувийн саналаар Байнгын хорооны санал дэмжигдлээ.

7.Төслийн 4.1.6-г дараахь байдлаар өөрчлөн найруулах:

“4.1.6. “Гадаад валютын гүйлгээ” гэж гадаад валютыг худалдах, худалдан авах, түүгээр зээл олгох, баталгаа гаргах үйл ажиллагааг “; УИХ-ын гишүүн А.Базархүүгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 30

Татгалзсан 10

Бүгд 40

75.0 хувийн саналаар Байнгын хорооны санал дэмжигдлээ.

 
8.Төслийн 4.1.9-ийг  дараахь байдлаар өөрчлөн найруулах:

“4.1.9. ”Банк бус санхүүгийн үйл ажиллагаа эрхлэх этгээд” гэж энэ хуулийн    5.1-д заасан этгээдийг; Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 32

Татгалзсан 8

Бүгд 40

80.0 хувийн саналаар Байнгын хорооны санал дэмжигдлээ.

9.Төслийн 4.1.11, 4..1.12-ыг хасах;Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 32

Татгалзсан 8

Бүгд 40

80.0 хувийн саналаар Байнгын хорооны санал дэмжигдлээ.

10.Төслийн Хоёрдугаар бүлгийн нэрийг 

Хоёрдугаар бүлэг “Банк бус санхүүгийн үйл ажиллагаа эрхлэх” гэж өөрчлөх; Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 30

Татгалзсан 10

Бүгд 40

75.0 хувийн саналаар Байнгын хорооны санал дэмжигдлээ.

 
11.Төслийн 5 дугаар зүйлийг дараахь байдлаар өөрчлөн найруулах:

“5 дугаар зүйл. Банк бус санхүүгийн үйл ажиллагаа эрхлэх 

этгээдийг үүсгэн байгуулах 

5.1.Банк бус санхүүгийн үйл ажиллагаа эрхлэх хуулийн этгээдийг Компанийн тухай хуульд заасны дагуу үүсгэн байгуулна.”;УИХ-ын гишүүн А.Базархүүгийн санал .Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 31

Татгалзсан 10

Бүгд 41

75.6 хувийн саналаар Байнгын хорооны санал дэмжигдлээ.

12.Төслийн 2 дугаар бүлэгт дараахь агуулгатай шинэ зүйл нэмэх:

“6 дугаар зүйл. Банк бус санхүүгийн үйл ажиллагаа эрхлэх
6.1.Банк бус санхүүгийн үйл ажиллагааг Монголбанкнаас олгосон тусгай зөвшөөрлийн дагуу Монгол Улсын хуулийн этгээд, Засгийн газар хоорондын хэлэлцээрээр зөвшөөрөгдсөн гадаад улсын хуулийн этгээд эрхэлж болно. 

6.2.Улсын төсвөөс санхүүждэг хуулийн этгээд, шашны  болон улс төрийн байгууллага, төрийн бус байгууллага, Иргэний хуулийн 36.2-т заасан сан банк бус санхүүгийн үйл ажиллагаа эрхлэхийг хориглоно.”;УИХ-ын гишүүн Ц.Дамиран,  Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 32

Татгалзсан 9

Бүгд 41

78.0 хувийн саналаар Байнгын хорооны санал дэмжигдлээ.


Улсын Их Хурлын чуулганы үйл ажиллагаатай Хөвсгөл аймгийн Арбулаг сумын сонгогчдын төлөөлөгчид, Төв аймгийн Баянжаргалан сумын Засаг даргын Тамгын газрын төлөөлөгчид танилцаж байгаа юм байна. (алга ташив)

 
13.Төслийн 6.1-ийг  дараахь байдлаар өөрчлөн найруулах:

“6.1.Банк бус санхүүгийн үйл ажиллагаа гэж дараахь үйл ажиллагааг ойлгоно.”; Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 35

Татгалзсан 6

Бүгд 41

85.4 хувийн саналаар Байнгын хорооны санал дэмжигдлээ.

14.Төслийн 7.1.4, 7.1.8-аас  “сүүлийн гурван жилийг” гэснийг хасах; УИХ-ын гишүүн А.Базархүү, ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 31

Татгалзсан 10

Бүгд 41

75.6 хувийн саналаар Байнгын хорооны санал дэмжигдлээ.

15.Төслийн 7.2, 7.3 -ыг нэгтгэн дараахь байдлаар өөрчлөн найруулах:

“7.2. Энэ зүйлийн 1 дэх хэсэгт заасны дагуу бүрдүүлж өгсөн баримт бичгийг дутуу буюу тодорхой бус гэж үзвэл, Монголбанк үүсгэн байгуулагч, хувь нийлүүлэгч, банк бус санхүүгийн байгууллагын удирдлагатай холбоотой асуудлаар холбогдох байгууллагаас лавлагаа авч болно.”; Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 34

Татгалзсан 7

Бүгд 41

82.9 хувийн саналаар Байнгын хорооны санал дэмжигдлээ.

16.Төслийн 8 дугаар зүйлийн нэрийг “Банк бус санхүүгийн үйл ажиллагаа эрхлэх  тусгай зөвшөөрөл” гэж өөрчлөх; Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 35

Татгалзсан 5

Бүгд 40

87.5 хувийн саналаар Байнгын хорооны санал дэмжигдлээ.

17.Төслийн 8.1-ийн “30” гэсний өмнө “ажлын” гэж нэмэх; УИХ-ын гишүүн А.Базархүү, ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 35

Татгалзсан 5

Бүгд 40

87.5 хувийн саналаар Байнгын хорооны санал дэмжигдлээ.

18.Төслийн 8.1.1-ийн “ өөрийн хөрөнгө нь” гэснийг “дүрмийн сан нь”  гэж өөрчлөх; Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 34

Татгалзсан 6

Бүгд 40

85.0 хувийн саналаар Байнгын хорооны санал дэмжигдлээ.

19.Төслийн  8.1.5-ыг хасах;Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 34

Татгалзсан 6

Бүгд 41

85.0 хувийн саналаар Байнгын хорооны санал дэмжигдлээ.

 
20.Төслийн 8.4-ийг дараахь байдлаар өөрчлөн найруулах:

“ 8.4 Банк бус санхүүгийн үйл ажиллагаа эрхлэх этгээд нь өөрийн салбар, төлөөлөгчийн газар, нэгжийг Монголбанкны зөвшөөрөлтэйгээр нээнэ.”; Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 35

Татгалзсан 5

Бүгд 40

87.5 хувийн саналаар Байнгын хорооны санал дэмжигдлээ.

 21.Төслийн 9 дүгээр зүйлийг хасах;Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 29

Татгалзсан 11

Бүгд 40

72.5 хувийн саналаар Байнгын хорооны санал дэмжигдлээ.

 
22.Төслийн 12, 13-р зүйлүүдийг  нэгтгэн дараахь байдлаар өөрчлөн найруулах:
“12 дугаар зүйл. Банк бус санхүүгийн үйл ажиллагаа эрхлэх 

этгээдэд хориглох зүйл
 
12.1 Банк бус санхүүгийн байгууллага дараахь үйл ажиллагаа эрхлэхийг хориглоно:

12.1.1 тусгай зөвшөөрөлд зааснаас өөр үйл ажиллагаа эрхлэх;

12.1.2. өөрийн үйл ажиллагааны талаар буруу ташаа зар  сурталчилгаа хийх, мэдээлэл өгөх;

12.1.3. иргэн, хуулийн этгээдээс хадгаламж авах, хадгаламжийн данс нээх; 

12.1.4. чек, карт, вексель зэрэг төлбөрийн хэрэгслээр хадгаламж авах;

12.1.5 банк бус санхүүгийн байгууллагын тайлан тэнцэлд тусгаагүй эх үүсвэрийг өөрийн үйл ажиллагаанд ашиглах”
12.2.Зээлийн барьцаалсан эд хөрөнгийг зээл төлүүлэх зорилгоор эзэмших, худалдаж борлуулах үйл ажиллагаа 12.1.1-д  хамаарахгүй.

12.3 Банк бус санхүүгийн байгууллага,түүний харилцагч болон гуравдагч этгээд нууц гэж үзсэн аливаа мэдээллийг Банкны тухай хуулийн 7 дугаар зүйлийн 2-т зааснаас бусад тохиолдолд гаргаж өгөх, задлах, ашиглахыг банк бус санхүүгийн байгууллагын хувь нийлүүлэгч, төлөөлөн удирдах зөвлөлийн дарга, гишүүн, гүйцэтгэх захирал, ажилтанд хориглоно.”; УИХ-ын гишүүн Ж.Наранцацралт, Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 31

Татгалзсан 9

Бүгд 40

77.5 хувийн саналаар Байнгын хорооны санал дэмжигдлээ.

 
23.Төслийн 14, 15, 16 дугаар зүйлүүдийг нэгтгэж дараахь байдлаар өөрчлөн найруулах:

“14 дүгээр зүйл. Банк бус санхүүгийн үйл ажиллагаа эрхлэхэд
 тавигдах шаардлага

14.1.Банк бус санхүүгийн байгууллагаас нэг зээлдэгч болон холбогдох этгээдэд олгох зээл, зээлтэй адилтган тооцох бусад актив хөрөнгө, төлбөрийн  баталгааны нийлбэр дүн нь тухайн банк бус санхүүгийн байгууллагын өөрийн хөрөнгийн  30 хувиас хэтэрч болохгүй. 

14.2.Банк бус санхүүгийн байгууллагаас гаргах төлбөрийн баталгааны  нийт дүн нь тухайн банк бус санхүүгийн байгууллагын өөрийн хөрөнгийн 70 хувиас илүүгүй байна.

14.3.Тухайн банк бус санхүүгийн байгууллагын хувь нийлүүлэгч, төлөөлөн удирдах зөвлөлийн дарга, гишүүн, гүйцэтгэх захирал, бусад ажилтан болон Банкны тухай хуулийн  3.2.1-д заасан этгээдэд олгох зээл, зээлтэй адилтган тооцох бусад актив хөрөнгө, баталгааны дээд хэмжээ нь банк бус санхүүгийн байгууллагын өөрийн хөрөнгийн 10 хувиас, тэдгээрийн нийлбэр дүн нь өөрийн хөрөнгийн 25 хувиас тус тус хэтэрч болохгүй бөгөөд ийнхүү олгохдоо дараахь шаардлагыг баримтална: 

 
14.3.1. банк бус санхүүгийн байгууллагын дүрмийн санд оруулсан хөрөнгийг барьцаалан зээл олгохгүй байх; 


14.3.2. олгосон зээлийн төлөгдөх хугацаа нь зургаагаас дээш сараар хэтэрсэн бол тухайн этгээд банк бус санхүүгийн байгууллагын удирдах үйл ажиллагаанд аливаа хэлбэрээр оролцохыг хориглох. 

14.4 Нөөцийн сан, төлбөр түргэн гүйцэтгэх чадвар, өөрийн хөрөнгийн хүрэлцээ, зээл төлөгдөхөд учирч болзошгүй алдагдлаас хамгаалах сан, гадаад валютын болон бусад зохистой харьцааны шалгуур үзүүлэлтийг Монголбанкнаас тогтоосон журмын дагуу хангаж биелүүлнэ.

14.5 Төлөөлөн удирдах зөвлөлийн дарга, гишүүн, гүйцэтгэх захирал дараахь шалгуурыг хангасан байна:

14.5.1 зээлийн гэрээ буюу баталгаагаар хүлээсэн хугацаа хэтэрсэн аливаа өргүй;

14.5.2. ял шийтгэлгүй;

14.5.3. ёс зүйн болон бизнесийн нэр хүнд нь банк бус санхүүгийн байгууллагыг  удирдахад харшлахгүй байх.

14.6. Банк бус санхүүгийн үйл ажиллагаа эрхлэх этгээдийн гүйцэтгэх удирдлага нь банк санхүүгийн мэргэжилтэй тухайн салбарт ажилласан, туршлагатай байна.”; УИХ-ын гишүүн Ж.Наранцацралт, Д.Түмэндэмбэрэл, ажлын хэсгийн санал. Эдийн засгийн байнгын хороо дэмжсэн. Энэ зүйлийн 14.6-гийн талаар УИХ-ын гишүүн Д.Түмэндэмбэрэл цөөнх болсон.


14.6-гаас бусдыг нь байнгын хорооны саналыг дэмжье гэдгээр санал хураалт явуулъя.


Зөвшөөрсөн 36


Татгалзсан 4


Бүгд 40


90.0 хувийн саналаар Байнгын хорооны санал дэмжигдлээ.

 
Д.Түмэндэмбэрэл:
-Энд жижигхэн залруулга хиймээр санагдаж байна. Банк санхүүгийн үйл ажиллагаа эрхлэх эрхийнхээ зөвлөлийн дарга, гишүүн, гүйцэтгэх захирал эд нарыг саяны хураасан асуултан дотор ямар шалгуурыг хангасан байхав гэдгийг сая гаргачихлаа. Энүүгээр батлагдчихлаа. Тэгэхээр зэрэг энэ дээр дахин давхардаж орж ирж байгаа юм. Банк бус санхүүгийн үйл ажиллагаа эрхлэх этгээдийн гүйцэтгэх удирдлага нь банк, санхүүгийн мэргэжилтэй, тухайн салбарт ажилласан туршлагатай байна гэж байгаа. Гэтэл энийг би дотор нь зааглаж авч үзэх ёстой гэж байгаа. Гүйцэтгэх захирал нь дээшээ ороод ийм шаардлага хангасан байх ёстой гээд гарчихсан учраас энэ дээр гүйцэтгэх гэдэг үг арай өөрөөр томъёологдох шаардлагатай. Тийм учраас би энийг санхүүгийн удирдлага нь гэж солимоор санагдаж байгаа юм. Гэхдээ гүйцэтгэх захирал гэдэг хүн бол ийм шалгуурыг тавина гэх юм бол Компанийн хуулиар 1 гишүүнтэй компанийн гүйцэтгэх захирал магадгүй компанийн эзэн өөрөө ч байж болно, өөр хүн ч байж болно. Тэгэхээр ийм тохиолдолд заавал банкны мэргэжилтэй хүн, заавал банк санхүүгийн байгууллагад 3 жил ажилласан хүн гээд шаардах. Нөгөө чөлөө зөвшөөрөл авах болохоор зэрэг энэ дээр бэрхшээл учирч байгаа юм.


Тэгээд ч амьдрал дээр авч үзэхэд одоо жишээлбэл манай улсад ажиллаж байгаа 16 банкны захирлууд нь цөмөөрөө инженерүүд байна гэж байгаа. Тэгээд ийм ажил мэргэжлээр нь явцуурч болохгүй. Ийм явцуурал цаашдаа бэрхшээл учруулна. Тийм учраас энэ дээр гүйцэтгэх гэдэг үгийг санхүүгийн гэдэг юугаар солиод тэгээд энэ юуг авчихвал болж байна гэсэн ийм ойлголтоор би ярьж байгаа юм.


А.Базархүү:
-Байнгын хороон дээр сайн ярьсан л даа. Банк бус санхүүгийн байгууллага бол хадгаламж зээлийн хоршоо бишээ. Энэ бол мөнгө зээлийн системд орж ирж байгаа мэргэжлийн томоохон байгууллагын бүтэц. Тийм учраас энийг зүгээр нэг хэн дуртай хүн нь бариад байгуулаад байж болно. Тэр хүн удирдлага, төлөөлөн удирдах зөвлөл хэлбэрээ олдог юм байгаа биз. Мөнгө зээлийн системд бүтэц бий болгож байгаагийн хувьд мэргэжлийн шаардлагыг хангасан хүмүүс байх шалгуур тавих ёстой гэж ингэж үзэж байгаа юм.


Би Их Хурлын гишүүдэд хэлэхэд энэ аргагүй эрхэнд өнөөдөр бий болчихсон харилцаа болохоос биш, банкны нөхдүүд өөрсдөө байнгын хороонд орж ярьж байсан. Ер нь бусад орнуудын туршлагаар үзэхэд банк бус санхүүгийн байгууллага нэг их өргөн дэлгэр яваад байх систем бас биш. Ихэнх орнуудад мөнгө зээлийн систем дотроо хямрал үүсгэсэн нэг бүтэц нь банк бус санхүүгийн байгууллагын систем байгаа юм шүү. Тийм учраас эхнээсээ энд мэргэжлийн хяналттай, удирдлага, ганцхан санхүүгийн гэдэг үгээр солих юм бол нягтланг хэлнэ гэж ойлгоно л доо. Нягтлан хариуцлага хүлээхгүй. Энэ гүйцэтгэх захирал хариуцлага хүлээнэ. Мэргэжлийн түвшинд энэ банк санхүүгийн байгууллагын авч явах ёстой.


Өнөөдрийн байгуулсан хэмжээнд авч үзэж байгаа бол урсгалаар явж байгаа жижиг бүтэц, бараг зарим нь лангууны хэлбэрт явж байгаа энэ хэлбэрээр төсөөлж энийг битгий бодоочээ гэсэн ийм санал байгаа юм.


С.Төмөр-Очир:
-14.6-гаар байнгын хорооны саналыг дэмжье гэдгээр санал хураалт явуулъя.


Зөвшөөрсөн 33


Татгалзсан 7


Бүгд 40


82.5 хувийн саналаар Байнгын хорооны санал дэмжигдлээ. 


Ингээд завсарлая. Цөөхөн юм үлдэж байгаа. Гэхдээ би 11.00 цагаас гаднын хүн хүлээж авна гээд ярьчихсан учраас болохгүй. Завсарлаж орж ирээд үргэлжлүүлье.







ЗАВСАРЛАГА

С.Төмөр-Очир:
-Улсын Их Хурлын чуулганы үйл ажиллагаатай Хэвлэлийн хүрээлэнгийн дээд курсын оюутан, багш нар танилцаж байгаа юм байна.

24.Төслийн Дөрөвдүгээр бүлгийн нэрийг
Дөрөвдүгээр бүлэг “Өөрийн хөрөнгө, санхүүгийн тайлан” гэж өөрчлөх; Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 27

Татгалзсан 17

Бүгд 44

61.4 хувийн саналаар Байнгын хорооны санал дэмжигдлээ.

25.Төслийн 17.3, 17.5, 17.6-г хасах; Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 31

Татгалзсан 9

Бүгд 40

77.5 хувийн саналаар Байнгын хорооны санал дэмжигдлээ.

26.Төслийн 18, 19 дүгээр зүйлүүдийг нэгтгэн дараахь байдлаар өөрчлөн найруулах: 

“18 дугаар зүйл.  Санхүүгийн тайлан, түүнийг нийтэд мэдээлэх” 

18.1.Банк бус санхүүгийн байгууллагын санхүүгийн тайлан нь тэнцэл, орлого, зарлагын болон мөнгөн хөрөнгийн хөдлөлийн тайлан, тайлбар, тодруулгаас бүрдэнэ.


18.2.Банк бус санхүүгийн байгууллагын санхүүгийн тайлангийн үзүүлэлтүүд нь олон улсын жишгийг үндэслэн Монголбанкнаас тогтоосон нягтлан бодох бүртгэлийн зарчимд нийцсэн байна.


18.3 Банк бус санхүүгийн байгууллага нь санхүүгийн тайлангаа улирал, жилээр гаргаж Монголбанкинд хүргүүлнэ. Банк бус санхүүгийн байгууллагын санхүүгийн тайлантай холбогдсон нэмэлт, нотлох баримтыг Монголбанк шаардах эрхтэй.

18.4 Банк бус санхүүгийн үйл ажиллагаа эрхлэх этгээд нь аудитаар баталгаажуулсан тухайн жилийн санхүүгийн тайланг дараа жилийн 1 дүгээр улиралд багтаан нийтэд мэдээлнэ.

18.5 Монголбанк нь банк бус санхүүгийн үйл ажиллагаа эрхлэх этгээдээс нийтэлсэн санхүүгийн тайлан, мэдээлэл нь зохих журмыг баримтлаагүй, буруу, ташаа, алдаатай бол залруулахыг шаардана.“; Ажлын хэсгийн санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 27

Татгалзсан 13

Бүгд 40

67.5 хувийн саналаар Байнгын хорооны санал дэмжигдлээ.

Байнгын хорооноос гаргасан зарчмын зөрүүтэй саналуудаар санал хурааж дууслаа. Банк бус санхүүгийн үйл ажиллагааны тухай хуулийн төслийг эцсийн хэлэлцүүлэгт бэлтгэхээр Эдийн засгийн байнгын хороонд шилжүүллээ.

Н.Гэрэлсүрэн:
-Энэ хуулийг хэлэлцэж байгаатай холбогдуулаад татаж авсан 3 хуультай холбоотой асуудлыг УИХ-ын гишүүдийн анхаарал хэлж, протоколд тэмдэглүүлэх санал байна. Энд нэгдүгээрт, төрийн бус байгууллагуудаас зээл олгох асуудал өнөөдөр ямар ч зохицуулалтгүй үлдлээ. Яагаад гэвэл энэ Төрийн бус байгууллагын хууль боловсруулах үедээ энийг анхаарах нь зүйтэй байхаа гэж бодож байна.

Хоёрдугаарт, Засгийн газраас тусгай сангуудаас зээл олгодогоо энэ зээлүүд бас өнөөдөр бид уг нь өнөөдөр энүүгээр зохицуулъя гэсэн. Гэтэл Төсвийн тухай хууль өнөөдөр өөрөө өөрчлөгдсөнөөр бид энийг оруулж чадахгүй болж байгаа юм. Тэгэхээр засгийн газрын тусгай сангуудаас олгож байгаа зээлүүд бас зохицуулалтгүй үлдэж байна.

Гуравдугаарт, төсөл болон Засгийн газрын тусламжаар ирж байгаа хөрөнгүүдийг шийдвэрлэх асуудлыг бас цаашдаа энэ УИХ анхаарах нь зүйтэй байхаа гэж бодож байна. Энийг зориуд протоколд тэмдэглүүлье гэсэн юм.

С.Төмөр-Очир:
-Манай байнгын хороод энийг анхаараарай.

А.Базархүү:
-Энэ асуудлыг байнгын хороон дээр тодорхой ярьсан шүү дээ. Яагаад би үг хэлэх гээд байна гэхээр энд ярьчихсан учраас 2-р хэлэлцүүлэг дээр бас предмет болгож ярих юм шиг ойлгогдож магадгүй. Тийм юм байхгүй гэж ингэж үзэж байгаа. Жишээлбэл, төрийн бус байгууллагууд зээл олгох үйл ажиллагаа хийх үү, үгүй юу гэдэг бол өөр асуудал. Хэрвээ банк бус санхүүгийн байгууллагын системд оръё гэж байгаа бол статусаа өөрчлөх хэрэгтэй. Төрийн бус байгууллага биш болоод банк бус санхүүгийн байгууллага болгох хэрэгтэй. Төрийн бус байгууллага, банк бус санхүүгийн байгууллага байгуулах эрхтэй юу үгүй юу гэдэг бол өөр асуудал.

Тиймэрхүү байнгын хороон дээр тодорхой яригдсан шүү Их Хурлын гишүүдэд мэдээлэхэд.

С.Төмөр-Очир:
-Ингээд өнөөдөр хуулиудын талаар хэлэлцэх асуудал дууслаа. 15.00 цагаас Хүнс, хөдөө аж ахуйн сайдын мэдээлэл сонсоно. Баярлалаа. Ажлын хэсгийнхэнд баярлалаа.


Өнөөдрийн Засгийн газрын мэдээллийн цагаар Хүнс, хөдөө аж ахуйн сайд Насанжаргал мэдээлэл хийнэ. Насанжаргал сайдыг мэдээлэл хийхэд ХХААЯ-ны төрийн нарийн бичгийн дарга Дамдиндорж, Төрийн захиргааны удирдлагын газрын дарга Жанцанхорол, сайдын зөвлөх Буянхишиг, Мэдээлэл, хяналт шинжилгээ, үнэлгээний газрын дарга Бат-Эрдэнэ, Стратеги төлөвлөлт, бодлогын газрын орлогч дарга Ханымхан, Бодлого төлөвлөлтийн хэлтсийн дарга Пунцагсүрэн, Хүнсний хэлтсийн дарга Цэцгээ, Газар тариалан, техник технологийн хэлтсийн дарга Бурмаа, Хөдөө аж ахуйн сангийн хэлтсийн дарга Пэрэнлэй, Хүнсний аюулгүй байдал, хөдөө аж ахуйн улсын хяналтын албаны дарга Батсуурь, Улсын нөөцийн газрын дарга Бямбаноров, Улсын мал эмнэлгийн газрын орлогч дарга Доржсүрэн, ХАА-н үйлдвэрлэлийн шинжлэх ухаан ололт нэвтрүүлэх төвийн захирал Раднаарагчаа нар ирж байна.


Ингээд мэдээллээ сонсож байя. Насанжаргал сайдыг индэрт урьж байна.


Д.Насанжаргал:
-Улсын Их Хурлын дарга, эрхэм гишүүд ээ, 


Улсын Их Хурлын нэгдсэн хуралдаанд мэдээлэл хийх хуваарийн дагуу энэ удаа ХАА-н салбарын өнөөгийн нөхцөл байдал, авч байгаа арга хэмжээний түүний үр дүн, цаашдын хөгжлийн чиг хандлагын талаар товч танилцуулъя. Мэдээллийг эх хувийг та бүхэнд урьдчилан тараасан учир энд товчлон ярья гэж бодож байна.


1.Салбарын өнөөгийн нөхцөл байдал.


Манай орны нийгэм эдийн засагт ХАА-н салбар томоохон байр суурь эзэлсэн хэвээрээ байна. Оны эхний байдлаар ХАА-н салбарын дотоодын нийт бүтээгдэхүүний 26 хувийг үйлдвэрлэж байгаа бөгөөд үүний 82.7 хувийг мал аж ахуйн бүтээгдэхүүн эзэлж байна. Энэ оны мал өвөлжилтийн урьдчилсан дүнгээс үзэхэд жилийн эцэст улсын хэмжээнд нийт 25.4 сая мал байх тооцоо гарч байгаа юм. Энэ нь малын тоо 1999 оныхоос 25 хувиар буурч байна гэсэн үг юм. Малын тоо ийнхүү эрс буурсан нь сүүлийн 3 жилд тохиолдсон ган, зуд зэрэг байгалийн давагдашгүй хүчин зүйлд нөлөөлсөн юм.


2000-2002 онд улсын хэмжээгээр 11 сая орчим мал зүй бусаар хорогдсоны дотор 8.6 сая мал зудын улмаас хорогдсон байна. Үүний дээр малын хээл хаялт, сувайралт эрс нэмэгдэж, бойжуулсан төлийн тоо мэдэгдэхүйц буурлаа. Энэ жилийн урьдчилсан гүйцэтгэлээр 6.6 сая төл бойжиж байгаа нь 1997-1999 онуудаас дундажаар 33 хувиар бага байна. Энэ жилүүдэд 12 мянга гаруй өрх малгүй болж, олон мянган өрх малынхаа дийлэнхийг хорогдуулснаар тэдгээрийн гэр бүл ядуучуудын эгнээнд шилжлээ. 


Үүний зэрэгцээ манай газар тариалан цаг агаарын нөхцлөөс шууд хамааралтай байгааг сүүлийн жилүүдийн үйлдвэрлэлийн байдал харуулж байна. Энэ оны 7-р сараас хойш нийт нутгийн 70 гаруй хувь буюу 250 гаруй сумын нутагт хур тунадасны хэмжээ багассан, агаарын температур олон жилийн дундажаас 4-8.5 градусаар дулааран олон хоног үргэлжилсэн аагим халуун болсноос ихээхэн хэмжээний тариалангийн талбай ургац алдахад хүрсэн. Үүнээс болоод 2002 онд нийтдээ урьд оныхоос 30 гаруй хувиар илүү талбайд тариалалт хийсэн боловч хураан авсан үр тарианы ургац өмнөх оныхоос 14 хувиар бага байна.


Нийтэд нь авч үзвэл 2000-2002 онуудад зудын улмаас зөвхөн хорогдсон малыг зах зээлийн дундаж үнээр үнэлж тооцвол 333.1 тэрбум төгрөгийн хохирол мал аж ахуйд гарсны зэрэгцээ 120 мянган тн үр тариа, 67 мянган тн төмс, 31 мянган тн хүнсний ногоо ургац нэмж авах боломж алдаж,үүнээс 33.1 тэрбум төгрөгийн хохирол учирлаа гэсэн тооцоо гарч байна.


Засгийн газар өнгөрсөн жилүүдийн ган зудын сургамжаас дүгнэлт хийж мал аж ахуйг өвөлжүүлэх, хаваржуулах бэлтгэлийг бүх шатандаа чанартай хийдэг болох, улмаар байгалийн сөрөг нөлөөний үед өөрийгөө хамгаалах чадавхийг дээшлүүлэх, хөрс боловсруулалт, үрийн чанарыг сайжруулж, газар тариалангийн үйлдвэрлэлийг сэргээх асуудлыг стратегийн чухал зорилт гэж үзсэн юм. Үүний дагуу Засгийн газар бодлогын болон зохицуулалтын чанартай олон арга хэмжээ авч хэрэгжүүлж байна. Тухайлбал, мал аж ахуй, газар тариалангийн асуудлаар орон нутгийн удирдлага, мэргэжлийн албад малчид тариаланчдын төлөөлөгчдийг оролцуулан зөвлөлгөөн, семинар, сургалтыг хэд хэдэн удаа хийж, салбарын хамт олны хүчийг тулгамдсан асуудал шийдвэрлэхэд чиглүүлэн ажиллаж байна.


Энэ жилийн тухайд гэхэд гантай аймгуудад өвөлжилт хүндэрч болзошгүй байгааг харгалзан мал өвөлжүүлэх бэлтгэлийг эртнээс хангахад ихээхэн анхаарал тавьж ажиллалаа. Тухайлбал, гантай байгаа аймгуудад улсын болон сум дундын отрын нутаг гаргаж, мал оруулж өвөлжүүлэх зохицуулалтын арга хэмжээг авсан. Одоогийн байдлаар 10.2 мянган өрхийн 2.8 сая орчим мал отрын бүс, хилийн зурвас газруудад өвөлжүүлэхээр зохицуулаад байна. Улсын нөөцийн цэг салбарууд дахь өвс тэжээлийн хэмжээг 50 хувиар нэмэгдүүлэн шаардлагатай газруудад эртнээс татаж байршуулах ажил хийгдэж, одоо 90 гаруй хувьтай боллоо.


Малчид өөрсдийн хүчээр өвс тэжээл бэлтгэх идэвхийг өрнүүлэх зорилгоор хадлангийн зарим техник хэрэгслийн үнийг 50 хүртэл үнээр бууруулан зээлээр олгосны дээр хадлан тэжээл 2002-гар худаг зэрэг уралдааны болзол зарлаж ажиллалаа. Мал өвөлжилтийн бэлтгэл хангасан дүнгээс үзэхэд энэ онд тэжээлийн нэгжид шилжүүлснээр 380.7 мянган тн тэжээл бэлтгэсэн байна. Энэ онд малын халдварт, гоц халдварт болон паразит өвчнөөс урьдчилан сэргийлэх арга хэмжээнд нийтдээ 5.1 тэрбум төгрөг зарцуулж, тэдгээр арга хэмжээнд давхардсан тоогоор 61.4 сая мал хамрагдлаа.


Газар тариалангийн үйлдвэрлэлийг сэргээх чиглэлээр Засгийн газрын бололцоотой гэсэн арга хэмжээг авч Үр-дэд хөтөлбөр, Уринш-2000 төслийн хүрээнд аж ахуйн нэгжүүдийг эргэлтийн хөрөнгө, санхүүгийн дэмжлэг үзүүлсэн нь зохих үр дүнгээ өглөө гэж үзэж байна. Өнгөрсөн онд хийсэн уриншийн чанарын улмаас энэ жил хэдийгээр гантай байсан нөхцөлд ч гэлээ гэсэн 125.2 мянган тн үр тариа хурааж авлаа. 229 мянган га уринш бэлтгэсэн байна.


2.Стратеги бодлогын өөрчлөх үндэслэл чиглэлийн чиг хандлагын талаар ярья.


Сүүлийн жилүүдийн байгаль цаг уурын өөрчлөлт, нийгэм, эдийн засгийн нөхцөл байдлаас үүдээд өнөөг хүртэл баримталж ирсэн үзэл баримтлалаа эргэн харж мал аж ахуй, газар тариалан эрхэлж байгаа техник, технологио өөрчлөх боловсронгуй болгох, хөгжүүлэхээс өөр арга зам үгүй гэж үзэж байна. Иймд хүнс, хөдөө аж ахуйн салбарын хөгжлийн хэтийн бодлогыг шинээр тодорхойлох шаардлагатай гэж үзэж энэ асуудлыг боловсруулах ажлын хэсгийг томилон үе шаттай ажиллууллаа. Бид бодлогын хувилбарыг боловсруулахдаа эрх зүй, эдийн засгийн орчныг боловсронгуй болгох, нийгэм, хүний хүчин зүйлийн нөлөөг дээшлүүлэх, үйлдвэрлэл эрхлэх арга ажиллагааг сайжруулах гэсэн 3 хэсэгт асуудлыг авч үзэж тус бүрд нь цаашдын стратегийг тодорхойлох чиглэлээр ажиллаж байгаа юм.


Эрх зүй, эдийн засгийг боловсронгуй болгох асуудлын хүрээнд дараахь зүйлүүд харгалзах нь зүйтэй гэж үзэж байгаа юм. Өнөөгийн байдлаар салбарын чанартай хэд хэдэн хууль үйлчилж байгаа ч цаашид эдгээр хуулийг бодлогын чиглэл, амьдралд бий болсон нөхцөл байдалтай уялдуулан боловсронгуй болгох хэрэгтэй болно. 


Газар тариалан, бэлчээрийн эрчимжсэн мал аж ахуй эрхлэх эдгээр салбарыг эрсдэлээс хамгаалахтай холбогдсон харилцааг зохицуулах эрх зүйн орчныг цаашид боловсронгуй болгох хэрэгтэй болж байна. Газрын үржил шимийг сайжруулах, зөв зохистой ашиглахтай холбогдсон харилцааг нарийн зохицуулаагүйгээс тариаланд тохиромжтой үлэмж хэмжээний газар ашиглагдахгүй орхигдох, тариалангийн газрыг элэгдэлд оруулж бүтээмжийг доройтуулах байдал үргэлжилж байна. Ийм байдлаас гарахын тулд газар тариалангийн үйлдвэрлэл эрхлэх эрх зүйн орчныг шинэ нөхцөлтэй уялдуулан сайжруулах шаардлагатай гэж үзэж байна.


Монгол Улсын бүсчилсэн хөгжлийн үзэл баримтлалд тодорхой бүсэд эрчимжсэн мал аж ахуй, газар тариалан хослон хөгжүүлэх чиглэлийг заасан. Үүнийг хэрэгжүүлэхэд газар өмчлөх, эзэмших, ашиглахад үйлдвэрлэлийг төрөлжүүлэх, зөв зохистой байршуулахаас эхлээд татвар санхүү, зээл хөрөнгө оруулалт, гааль худалдааны зэрэг эдийн засгийн тодорхой хөшүүрэг хэрэглэх шаардлага байна. Өөрөөр хэлбэл эрчимжсэн мал аж ахуй, газар тариалан эрхлэх бүс нутгийг тогтоох, үйлдвэрлэлийн эрчимжсэн технологи эзэмшихэд төрийн зүгээс идэвхтэй дэмжлэг үзүүлэх нөхцлийг бүрдүүлэх хэрэгтэй юм. Бодлогын чиглэлийг тодорхойлж хэрэгжүүлэх арга замыг боловсруулж байгаа баримт бичигт тусгах чиглэлийг баримталсан болно.


Нийгэм, хүний хүчин зүйлийг дээшлүүлэх асуудлыг салбарын бодлоготой хамт авч үзэх зайлшгүй шаардлагатай байна. Өнөөгийн байдлаар манай мал аж ахуй эрхлэх хэлбэр нь амиа аргацаасан өрхийн жижиг аж ахуй байгаагийн дотор 80 гаруй хувь нь 200 хүрэхгүй малтай ядуу, ядуувтар өрх байгаа юм. Өрхийн ийм жижиг аж ахуйн нөхцөлд хуримтлал бий болгож, аж ахуйгаа өргөтгөх, дэвшилттэй арга технологи нэвтрүүлэх боломж бараг байхгүйн дээр байгалийн эрсдлийг даах чадавхийг сулруулж, ган зуд зэрэг сөрөг нөлөөлөлд хялбархан өртөхийн нэг хүчин зүйл болж байна гэж үзэж байна.


Газар тариалан эрхлэх аж ахуйн нэгжүүд хэт жижгэрвэл бүтээмж, үр ашиг нь багасч, үйлдвэрлэлийг технологийн дагуу эрхлэх чадавхиа алддагийг сүүлийн жилүүдэд манай тариалангийн аж ахуйнуудын байдал харуулж байна. Энд хөдөө аж ахуйг эрхлэх хөгжүүлэх цаашдын хэлбэр нь үйлдвэрлэгчдийг хоршсон зохион байгуулалттай нэгжүүд олон улсын практикаар шалгарсан фермерийн аж ахуй байх нь тодорхой болж байна. Малчид хоршиж хамтын зохион байгуулалтанд орж эхэлж байна. Хамтран ажиллаж байгаа малчдын албан бус бүлэг, фермерүүдийн холбооны эхлэл дээр  түшиглэн тэдгээрийг цаашид хөгжих эрх зүй, эдийн засгийн таатай орчныг бүрдүүлэх явдал чухал болж байна.


Тэрчлэн хөдөө аж ахуй, хүнсний үйлдвэрлэл эрхлэх хүмүүсийг тал бүрээр хөгжүүлэх асуудлыг гол байр суурь эзлүүлэн тавих хэрэгтэй гэж үзэж байгаа болно. Чухамдаа манай хөдөө аж ахуйн хөгжлийн өнөөгийн түвшиний ядмаг дорой байдлын нэг шалтгаан нь үйлдвэрлэлийг эрхлэгчдийн бодол, сэтгэлгээ, арга барилтай бас шууд холбоотой юм. Ийм учраас малчид, тариаланчид хүнсний салбарын ажиллагсдыг зах зээлийн нөхцөлд ажиллаж, амьдрах арга ухаанд сургах, салбарын мэргэжилтэн бэлтгэх, давтан сургах тогтолцоог шинэчлэх, цаашид малчид, тариаланчдын мэргэжил боловсролтой залгамжийг тасралтгүй бэлтгэх, үйлдвэрлэлд дэвшилттэй арга технологи, шинжлэх ухааны ололтыг нэвтрүүлэх, мэдлэг дэлгэрүүлэх системийг бүрдүүлж, зүгшрүүлэх бодлогыг тууштай хэрэгжүүлэх нь зүйтэй гэж үзэж байна.


Үйлдвэрлэх технологийг нийгэм, эдийн засаг, байгаль орчинд гарч байгаа өөрчлөлттэй уялдуулан сайжруулах бодлогын шинэчлэлийн чухал хэсэг мөн. Мал аж ахуйг эрхлэх хэлбэрийн хувьд бэлчээрийн уламжлалт мал аж ахуйг эрхлэн хөтлөх систем, арга технологио сайжруулахын зэрэгцээ тодорхой бүс нутагт эрчимжсэн мал аж ахуй эрхлэх чиг бодлогыг барих нь зүйтэй юм. Мал аж ахуйг эрчимжүүлэх нь бэлчээрийн болон суурин хэлбэрийн аль ч нөхцөлд авч үзсэн бэлчээр хадлангийн газрын нөөцийг тогтвортой хадгалж, жигд тэнцвэртэй ашиглах, усны эх үүсвэрийг зохистой ашиглах, хангамжийг дээшлүүлэх, байгаль, эдийн засгийн бүс тус бүрт малын тэжээлийн хэрэгцээг дотоодын нөөцөөр бүрэн хангах нөхцөл бүрдүүлэх асуудал хамрах юм.


Үүний зэрэгцээ мал үржүүлгийн бодлогыг зөв томъёолсноор түргэн өсч үрждэг, ган зудад тэсвэртэй, ашиг шим арвинтай мал сүргийн зохистой бүтэц бүрдүүлэх, мал сүргийн элдэв өвчнөөс урьдчилан сэргийлэх найдвартай тогтолцоог бий болгох хэрэгтэй байна. Газар тариалангийн хөгжлийн стратегийн ургамлын гаралтай хүнсний бүтээгдэхүүнээр дотоодын зах зээлийн хэрэгцээг хангахын зэрэгцээ мал аж ахуйн салбарын хөгжлийг дэмжихэд оршино. Үүний тулд тариалангийн эргэлтэд усалгаатай талбайн эзлэх хувийн жинг байнга нэмэгдүүлэх, өөрийн нутгийн хөрс цаг уурын нөхцөлд зохицсон таримлыг сонгож энэ чиглэлээр үр үйлдвэрлэлийг хөгжүүлэх хэрэгтэй гэж үзэж байна.


Таримлын нэр төрлийг олшруулах шинж чанар сайтай тэжээлийн ургамлыг тариалангийн бүтцэд оруулах, улаан буудайн зэрэгцээ техникийн, ургамлын тосны, хүнсний зориулалтын шинэ таримлыг туршиж нэвтрүүлэх чиглэлийг баримтлах нь зүйтэй юм. Хөрсний элэгдэлтэй тэмцэх, хөрс хамгаалах асуудал эдүгээ нэн чухал болж байна. хөрсний үржил шимийг сэргээхийн тулд хөрс элдэншүүлэх технологио шинэчлэх, механик элдэншүүллийг цөөлөх, цомхотгох, хөрсний бичил биетний шим бордоо ашиглах болон бусад аргуудыг хэрэглэх хэрэгтэй болж байна.


Газар тариалангийн аж ахуйнуудын менежментийг эрс сайжруулж, аж ахуйн зохион байгуулалтыг оновчтой хэлбэр бий болгоход тариаланчид, механикжуулагчдын халааг алсын хараатай бэлтгэх асуудлыг бодлогод тусгах нь зүйтэй гэж үзэж байгаа юм. Хүнсний салбарын стратегийн чиг хандлага нь хүн амыг тэжээллэг, чанар сайтай аюулгүй хүнсээр жигд хангах, улмаар хүн амын эрүүл байх нөхцлийг бүрдүүлэхийн дээр экспортын чиг баримжаатай жижиг дунд үйлдвэрийг хөдөө аж ахуйн түүхий эдийн нөөцөд ойг байршуулан хөгжүүлж, бүтээгдэхүүний стандарт боловсруулалтын түвшинг эрс дээшлүүлэхэд оршино гэж үзэж байна. Ялангуяа хот хөдөөгийн хүн амын хүнсний хангамжийн тэгш биш байдлыг аажмаар гэтлэн давах, хэрэглээний бүтээгдэхүүний нэр төрлийг олшруулах, хоол, хүнсний чанарын шаардлагыг хангах нь хүнсний салбарт явуулах бодлогын эцсийн үр дүн байх болно. Хүнсний хангамжийн үлэмж хэсгийг импорт эзэлж байгаа өнөөгийн байдлыг өөрчлөхийн тулд импортыг орлох бүтээгдэхүүн үйлдвэрлэлийг эрчимтэй хөгжүүлэх, боловсруулах үйлдвэрийн салбарт өрсөлдөөн бий болгох, хүнсний ариун цэвэр, эрүүл ахуйн стандартын шаардлагад тавих хяналтын механизмыг боловсронгуй болгох хөгжүүлэх хэрэгтэй гэж үзэж байна. Яамны хэмжээнд ийм зарчмыг удирдлага болгон хөдөө аж ахуй, хүнсний салбарын талаар төрөөс баримтлах бодлогын үндсэн чиглэлийг эхний хувилбараар боловсруулж бэлэн болгоод байна. Анхаарал тавьсан явдалд баярлалаа.


С.Төмөр-Очир:
-Насанжаргал сайдаас асуулт асуух гишүүд нэрээ ирүүлсэн байна. 


Л.Одончимэд:
-Энэ хавийн гишүүд хэдэн асуулт хамтраад асууя гээд. Мал аж ахуйг эрчимжүүлнэ гэж бид ярьж байгаа л даа. Тэгэхээр эрчимжүүлсэн мал аж ахуйнхаа тухай ойлголтоо нэгтгэж авахгүй бол хүн бүхэн өөр өөр яриад, одоо яг манай мэргэжлийн яам юу гэж үзэж байгаа вэ гэдгийг нэг сайхан тогтож бүгдээрээ нэг ойлголттой болъё гэсэн асуулт байна.


Хоёрдугаарт, энэ илтгэлд фермерийн аж ахуй байгуулах тухай санаа байгаа. Энэ бол манай ирээдүй мөн. Гэхдээ би ойлгохдоо энэ фермерээс өмнө малчдыг сургах асуудал, хуучин 45 хоногийн курс, залуу малчдын сургууль 2 сар гээд янз бүрээр сургаж байсан. Ер нь өрхийн аж ахуйгаа эрхлэх, өрхийнхөө аж ахуйн тооцоог хөтлөхөөс эхлээд малчдад сургах юм асар их байна. Ийм учраас ХААЯ энэ ажлыг эрхэлдэгийн хувьд ийм сургалт зохион байгуулах бодлого байгаа юу?


Гуравдугаарт, цагаан хувьсгалын тухай асуудал байна. Цагаан хувьсгал яаж анх үүссэн, хамгийн анх эхлээд би өөрөө статьяа бичиж, дараагийнх нь цагаан хувьсгал байгаасай гэсэн ийм өлгөц бичиж энийг эхэлж байснаа сайн санаж байна. Үүнээс хойш олон жил боллоо. Яам хөтөлбөр гаргасан энэ ажил явж байгаа гэж ойлгож байгаа. Гэхдээ 2003 оноос эхэлж энэ цагаан хувьсгалыг онцгой эрчимжүүлэхгүй бол цагаан хувьсгал-эрүүл мэнд, цагаан хувьсгал-хүнс ер нь цагаан идээ авах чинь ямаршуу байгаа вэ?


Дөрөвдүгээрт, өвснөөс болж хөдөө дахин өр үүссэн байна. Өвсний өрийг чөлөөлье гэдэг юмуу, малчид маань баахан өвс аваад малаа тэжээгээд дараа нь мал нь үхээд малгүй, дээрээс нь төр засагтаа өртэй үлдчихээд байна шүү дээ. Тэгэхээр одоо байгаа өр хичнээн байна, ер нь чөлөөлөх барих ийм явдал байх уу, өртэй хэвээрээ байх уу, энэ талаар яам маань юу бодож байна вэ?


Тавдугаарт, чинээлэг малчдыг дагуулж малгүй ядуу өрхүүдийг малтай болгоё гэсэн ийм ажлыг манай улаан загалмай санаачилсан. Энэ ажлууд ямар нэгэн хэмжээгээр явж байгаа, сая бид Сүхбаатар аймагт зөвлөлгөөн хийгээд 230-240 сайн үүлдрийн хуц, ухна баруун аймгууд руу нийлүүлэх гэрээ хийгээд ингээд явж л байна. Хоёр талаасаа нийлж энэ ажлыг хийвэл танайд бололцоо хэр байна вэ, манай Нэргүй доктор эд нар бол бидэнд хамтарч ажиллаж байгаа гэж ойлгож байгаа.


Зургаадугаарт, ус, хөдөө хөтөлбөрийн хэмжээнд нэг ийм шогийн юм үүсээд байна. Японы хөрөнгөөр Энэтхэгээс жижиг гожгор поршин шиг насос авна гэж авчирсан байна. Хөдөө байна. Энэ чинь ерөөсөө 30-40 минут болж байж 40 бетон дүүргэдэг ийм юмаар бид малчдыг усан хангамжийнх нь хувьд аятайхан тусалчихлаа гэж ойлгоход хэцүү байна л даа. Хэн ийм хариуцлагагүй юм хийдэг юм гэдгийг сонсмоор байна. Тэр Японы хөрөнгөөр Энэтхэгээс хэн захиалж, ийм хөгийн 3 бетон шиг юм олж ирсэн юм бэ? Энэ нь тэгээд яагаад мал услах байтугай 40 бетон дүүргэж чадахгүй байна шүү дээ. Бид нар бүр 40 бетоныг нь жагсааж байгаад зургийг нь аваад ирсэн. Гэтэл манай геоэкологийн хүрээлэн чинь өөрөө энэнээс хамаагүй хүчин чадалтай юм хийчихээд сууж байна шүү дээ. Ингэж гаднын өгсөн мөнгийг ингэж хачин зарцуулсан хүн хэн бэ гэдгийг Насанжаргал сайд та хэлж өгөхгүй юу, ямар бизнесмен энийг хийсэн юм бэ?


Долдугаарт, сая та Канад яваад ирсэн. Канадад үнэхээр манайтай хамтарч ажиллах юм их байна. Канадын хөдөө аж ахуйг эрчимжүүлсэн улсууд Өвөрмонголд очиж төсөл хэрэгжүүлснийг би өөрөө нүдээрээ үзсэн. Канадтай хамтран ажиллах талаар бид нар юу хийх гэж байна, ямар бодолтой ирэв сайд та. Ямар гэрээ хэлэлцээр хийв? 


Хамгийн сүүлд нь тариаланчид маань бас яг малчид шиг боллоо. Зээл аваад тэгээд дээрээс нь тариа нь ургаагүй өртэй үлдчихсэн. Одоо хичнээн тариаланчид маань ирэх оноос эхэлж зээлээ төлж эхлэнэ гэж ингэж ойлгож байгаа. Одоо хичнээн тариаланчид, хичнээн төгрөгний өртэй, өөрөөр хэлбэл зээлтэй үлдэв гэдгийг мэдэж, ер нь зээлийг яахав гэдэг талаар бид бас хаа хаанаа адилхан бодохгүй тариаланчдын маань бухимдаад байгаа зүйлийн нэг хэсэгнь энэнтэй ч холбоотой байх гэж ингэж ойлгож байгаа.


Д.Насанжаргал:
-Бий болсон нөхцөл байдал, уур амьсгалын өөрчлөлттэй холбоотой аваад үзэхэд уламжлалт бэлчээрийн мал аж ахуй бид нар эрхэлж ирсэн, одоо бол мал хувьчлагдсанаас хойш үндсэндээ 200 гаруй мянган малчин өрх жалгын нэг маягтай байгаа л даа. Зарим аймгуудад ганц нэг хоршооллох хөдөлгөөн бий болоод хамтарч ажиллах хэлбэр бий болж байгаа.


Малын хорогдлын гол шалтгаан нь юунаас байнав гээд эрдэмтэн мэргэд, манай мэргэжлийн хүмүүсийн ярьж байгаагаар нэгдүгээрт мэдээж байгаль цаг уурын нөлөөлөл, зузаан цас орсон, тэжээлийн дутагдал болсон, хүйтэн болсон энэнээс нөлөөлж байна. Нөгөө талаар үржлийн ажил, мал сүргийн эрүүлжүүлэх ажлын явц чанар тааруу байсны улмаас бас ийм нөхцлийг даван туулах чадавхи муутай, өөрөөр хэлбэл чадвар муутай ийм малын тоо толгой олон болжээ. Энэ нь хорогдол нэмэгдүүлэх гол шалтгаан болж байна гэсэн ийм дүгнэлтэнд хүрч байгаа.


Бусад орнуудын жишгээр аваад үзсэн ч гэсэн харьцуулахад манай нутгийн монгол малын ашиг шим нэлээн доогуур байгаа л даа. Тэгэхээр энэ байдлуудаас үзээд цаашдаа энэ уур амьсгалын өөрчлөлт эргэлт буцалтгүй явагдах хандлага байгаа, бэлчээр талхлагдаж байгаа, цөлжилт явагдаж байгаа, энэ байдлуудад дүгнэлт хийгээд цаашдаа монголын мал аж ахуйг бэлчээрийн мал аж ахуйг эрчимжүүлэх, мал газар тариалан хөгжсөн буюу эсвэл бүсийн төв томоохон хот суурин газрыг түшиглүүлж эрчимжсэн мал аж ахуй гэдэг ийм хоёр ойлголтоор мал аж ахуйгаа цааш нь авч явъя гэсэн ийм л бодлогыг бид тодорхойлж гаргаж байгаа юм л даа.


Бэлчээрийн мал аж ахуйг эрчимжүүлэх гэдэг маань манай нутгийн шилмэл гоц ашиг шимтэй, нутгийн үүлдрийн олон мал байдаг, олон үүлдрүүд байдаг. Энэ нутгийнх нь байгаль цаг уурынхаа нөхцөлд зохицсон энэ үүлдрүүдээр малын  үржлийн ажлыг явуулж, үүлдэр угсааг нь сайжруулж, чанарыг нь дээшлүүлье. Энэ бол бэлчээрийн мал аж ахуйг эрчимжүүлэх элемент болно гэж ингэж ойлгож байгаа. Эрчимжсэн мал аж ахуй жинхэнэ үйлдвэржсэн мал аж ахуй нь газар тариаланг түшиглээд төв суурин газартай хосолсон, тэжээлийн бааз дээр тулгуурласан, одоо хөгжингүй орнуудад бий болоод байгаа махны, сүүний, шувууны, гахайн ийм аж ахуйнуудыг хөгжүүлэх чиглэлийг баримтлана гэсэн ийм бодлогыг бид нар гаргаж тавьж байгаа.


Фермерийн аж ахуй бол манай орноос бусад бүх улсуудын хөдөө аж ахуйнуудны загвар болсон ийм аж ахуй байгаа л даа. Фермүүд тодорхой хэмжээний газартай, тодорхой хэмжээний малтай, тодорхой хэмжээний техниктэй, тоног төхөөрөмжтэй, тэгээд өөрөө үйлдвэрлэлээ явуулаад ашгаа олоод зарлагаа нөхөөд явчихдаг ийм хэлбэр бий болж байгаа. Цаашдаа ийм хандлага бий болох ёстой. Энэ нь миний түрүүчийн хэлдэгээр эхний ээлжинд бүсийн тулгуур төвүүд газар тариалан хөгжсөн төвийн райондоо ийм фермерийн аж ахуйн эх үүсвэрийг тавьж, цааш нь энэ чиглэлээр хөгжүүлэх шаардлага байна гэж үзэж байгаа юм.


Яахав шинжлэх ухаан технологийн сангаас тодорхой хөрөнгө гаргаад мөн гадаад, дотоодын байгууллагууд бас өөрсдөө санаачилгаараа хөрөнгө оруулалт хийгээд төслийн хүрээнд зарим саалийн фермерийн аж ахуй ч юмуу ийм зүйлүүдийг хийж эхэлж байгаа, энэ бол загвар болох байхаа гэж бодож байна.


Цагаан хувьсгалын хувьд түрүүчийн 1999 онд…


Л.Одончимэд:
-Малчдыг энэ фермерийн аж ахуйгаа эрхлэх талаар сургах хэрэгтэй байна. Сургалтанд хамрагдахгүй, бид нар очоод хэлээд юу ч ойлгохгүй, баг сумын дарга нар юу ч ойлгохгүй. Тийм учраас байнгын курсууд суман дээр ажиллуулаад малчдаа бэлтгэе гэдэг саналыг би тавьж байгаа юм. Байнгын курс ажиллуулъя. Тэр байтугай малчид өөрсдөө тав арван төгрөг өгөөд жолооны курст сурдаг шиг ирээд сураад тэгээд өрхийн тооцоогоо яаж хийхэв. 300 малтай айл яаж амьдрах вэ, 500 малтай айл яаж амьдрах вэ, ингэж зааж өгөхгүй бол малчдыг хараад одоогийн хоршоо байгуулж байгаа энэ темпээр явбал бид ерөөсөө мөд юманд хүрмээргүй санагдаад байгаа юм.


Д.Насанжаргал:
-Байдал ийм байгаа л даа. Одоо байж байгаа малчдын 55 хувь нь 35 хүртэлх насны залуучууд буюу сүүлийн үеийн малчид, өөрөөр хэлбэл уламжлалт мал маллагааны арга ажиллагаа мэдэхгүй шахуу ийм улсууд. Ахмадууд нь 12 хувь нь. Өөрөөр хэлбэл дунд үед байгаа цөөхөн хувь нь уламжлалт мал маллагаа, энэ ухаанд суралцсан. Гэхдээ нэгэнт зах зээлийн харилцаанд шилжиж байгаа нөхцөлд малчдыг сургах асуудал чухал. Энэ чиглэлээр бид нар яахав Азийн хөгжлийн банкны төслийн хүрээнд яамны дэргэд нэвтрүүлэх төв байгуулагдсан. Одоо бид нэвтрүүлэх төвийг орон нутагт нь үйлчлэх хүрээнд нь ойртуулахын тулд аймгуудын төвд үндсэндээ нэвтрүүлэх төвүүдийг байгуулж байгаа. 


Үндсэндээ 13 аймагт нэвтрүүлэх төв байгуулаад байна. Одоо хэрэгжих гэж байгаа төслүүдийн хүрээнд мөн үлдсэн аймгуудад нь нэвтрүүлэх төвийг бий болгоё. Энэ нэвтрүүлэх төв маань таны хэлээд байгаа малчдад дунд нь орж сургалт зохион байгуулах, мэргэжилтнүүдийг тэнд нь сургагч багш бэлдээд, тэд нараар дамжуулж малчдад сургалт хийх, бас бусад боловсролын яамны шугамаар зайн сургалт байдаг юмуу, бусад хоршооллын шугамын сургалт, Хөдөлмөр нийгэм хамгааллын яамны чиглэлийн сургалтуудтай хамтарч хослуулж, малчдын дунд, тариаланчдын дунд сургалт явуулах энэ бүтцийг бий болгох, тогтолцоог бий болгох чиглэлд л хандлага нь явж байгаа гэж ингэж ойлгож байгаа. Энэ чиглэлээр ФАО-гаас мөн төсөл хэрэгжүүлж дэмжих, мөн хэрэгжиж байгаа төслүүдийн хүрээнд нэвтрүүлэх үйл ажиллагааг нэлээн ач холбогдол өгч дүгнэж байгаа. Сая ч гэсэн Канадад энэ чиглэлээр Соскатаны их сургуультай нэвтрүүлэх үйл ажиллагааг Монголд бий болгох, малчид тариаланчдыг сургах зайн сургалтын арга ажиллагаан дээр хамтарч ажиллая гэсэн ийм чиглэлээр нэлээн өргөн хүрээтэй санал бодлоо солилцлоо.


Ер нь бас энэ хөдөө аж ахуйн салбар маань зах зээлийн харилцаанд тийм шуурхай шилжихгүй байгаагийн нэг шалтгаан хүмүүс бэлтгэгдээгүй байна гэсэн ийм байдалд бид дүгнэлт хийж байгаа л даа. Энэ дээр гол анхаарлаа төвлөрүүлье гэсэн ийм бодолтой байгаа.


Гуравдахь асуудал цагаан хувьсгал хөтөлбөр байгаа. Батлагдаад 3 дахь жилдээ хэрэгжиж байгаа хөтөлбөр. Хөрөнгийн хувьд энэ хөтөлбөр ерөөсөө анхнаасаа Засгийн газраас батлагдахдаа ямар нэгэн эх үүсвэр байхгүй байсан. Бид харин АНУ-ын Монгол Улс Засгийн газарт буцалтгүй тусламжаар үзүүлж байгаа улаан буудайн хөрөнгөнөөс борлуулалтын 10 хувийг цагаан хувьсгал хөтөлбөрийг хэрэгжүүлэхэд зарцуулъя гэсэн НОТ-нд заагдсан НОТ-той. Үндсэндээ 2 жил хөөцөлдөөд бид хөрөнгөө авч чадаагүй. Гэхдээ ганцхан тэр хөрөнгийг хэлээгүй, орон нутагт цагаан хувьсгал хөтөлбөрийг өрнүүлэх талаар боломжийн, зохистой, өөрөөс нь шалтгаалах арга хэмжээнүүдийг авч байгаа.


Мөн бид нар сая бас ФАО-д хоёр чиглэлийн төсөл тавиад байгаа. Нэг нь Улаанбаатар хот орчмын сүү цуглуулж боловсруулах чиглэлийн, нөгөөдөхийг нь хөдөө орон нутагт сүү боловсруулах тоног төхөөрөмж, технологийг сайжруулах чиглэлийн хоёр төсөл тавиад мэргэжлийн эксперт ирээд газар дээр нь үзэж хараад явсан. Тэгэхээр бусад төслийн хүрээнд ч гэсэн нэлээн эрчимтэй тавьж байгаа. Цаашдаа нэлээн эрчимжүүлэх бололцоотой болох болов уу гэж бодож байгаа.


Малчид өвс, тэжээлээс болж өр үүсч байгаа. Гэхдээ хоёр талтай л байгаа л даа. Ер нь өнгөрсөн жил бид бас Засгийн газраас бараг млрд 50 сая төгрөг, хадлан тэжээл 2001 төсөлд зараад аймаг, сумын төвшинд нь тэжээлийн нөөц фонд бий болгох эх үүсвэрийг бий болгоод, ингээд орон нутаг бас өөрсдөө тэжээлийн нөөц фондтой байгаа, тэндээ зарцуулъя гэдэг ийм чиглэлээр дэмжлэг үзүүлсэн. Гэтэл зуд болсон аймгууд нь одоо ингээд зуд боллоо, өвс тэжээлээ тараасан, мал нь үхсэн, малчид хоосон хоцорсон, өвс тэжээлийнхээ үнийг төлж чадахгүй байна.


Нөгөө хэсэг нь зуд болоогүй өвс тэжээл маань борлуулж чадаагүй бид нар. Тэгэхээр бас эргүүлээд Засгийн газраас авсан зээлээ төлж чадахгүй нь ээ. Тэгэхээр чөлөөлж гэсэн ийм л хоёр хандлагаар чөлөөлөх асуудлыг тавьж байгаа юм. Тэгэхээр цаашдаа бид нарын хандлага бол одоо дэмжлэг туслалцаа үзүүлэхийн хувьд дэмжлэг туслалцаа үзүүлье. Гэхдээ зах зээлийнхээ жаяг ёсоор өгч авдаг зарчим нь тэжээлийг нь бэлдээд бэлэн байлгая, тэгээд тэрнийгээ мөнгөөрөө худалдаж авдаг зарчим руугаа шилжихгүй бол өгдөг, өгсний хойноос чөлөөлөөч гэсэн хүсэлт ирдэг. Тэр нь сунжраад явдаг ийм зарчим яг зах зээлийнхээ зарчим мөн үү, биш үү гэдэг дээр бас хүндрэлтэй байгаа.


Гэхдээ үнэхээр юмгүй болчихсон малчдаас өвсний юмыг нэхээд байх хүндрэлтэй л дээ. Бид бас аймгуудаар нь судалгаа хийгээд авч үзэж байгаа, цаашдаа энийг яах вэ, энэ өрийг яах вэ гэдэг асуудлыг авч үзэх байхаа гэж бодож байна. 


Чинээлэг малтай өрхийг дагалдуулан малтай болгох, малчин дагалдуулах энэ асуудал. Энэ бол би ерөөсөө малчдыг мал маллах арга ажиллагаанд сургах нэг талаас. Нөгөө талаас бас малгүй малчдыг малтай болгох, гуравдахь хувилбар нь хамтын ажиллагаа, хоршооллох хөдөлгөөнийг бий болгох бас нэг нөхцлийг бүрдүүлэх ийм олон талын ач холбогдолтой гэж ингэж бодож байгаа. Тийм учраас энэ чиглэл дээр бас бололцоотой дэмжлэг туслалцаа үзүүлэх тал дээр нь анхааръя, хамтарч ажиллая гэсэн ийм бодол чиглэлтэй байгаа. Худгийн усны насос бол 2001 онд бид нар үнэхээр 1999-2000 онд болсон зудын сургамжинд тулгуурлаад дараа жил нь бас зуд болох нь ээ, тийм учраас дотоодын хөрөнгийн эх үүсвэрээр бид нар зудын хохиролыг нөхөх буюу эсвэл чадавхийг бий болгох тэр нөхцлийг бүрдүүлж чадахгүй нь ээ. Ийм учраас гадна тийшээ асуудлыг тавья гээд ингээд Засгийн газар шийдээд Гадаад хэргийн яамтайгаа хамтарч байгаад бид нар UNDP-гээр дамжуулаад олон газруудад санал тавьсан.


Тэрний дотор Япон улсын Засгийн газраас ихээхэн хэмжээний хөрөнгийн туслалцаа үзүүлэхээр амлаж, тэгээд энэ дотроо худгийн насос, бригадын холбоо, цахилгаан үүсгүүр гэх мэтчилэнгийн арай үлдэцтэй, нэг удаа хэрэглээд дуусах биш, цаашдаа чадавхийг бий болгох ч гэдэг юмуу, нөхцөл байдал бий болсон үед үргэлжлүүлэн ашиглах ийм тоног төхөөрөмж хэрэгслийг авъя гэсэн ийм тооцоо гарч ирсэн. Тэгээд мэргэжлийн улсууд тооцож үзээд урд нь ашиглаж байсан туршлага дээрээ тулгуурлаад Индиа-2 гэсэн насосыг санал болгосон байгаа. Ингээд Японы Засгийн газрын хөрөнгөөр энэ нийлүүлэгдсэн.


Ашиглалтын хувьд хүмүүс янз бүр ярьж байгаа л даа. Зарим нь болж байна. Ийм хэмжээнд ашиглаад байж болж байна. Зарим нь энэний хүчин чадлыг нэмэгдүүлэх шаардлагатай байна, ер нь ус гаргах хүчин чадал нь тааруу байна гэсэн янз бүрийн дүгнэлттэй байгаа. Геоэкологийн хүрээлэнгийн нөхдүүд бол бид нар өөрчлөе, том цилиндр тавья, нэг хэсгийг нь арилжаад ч гэдэг юмуу гаргасан зардлаа нөхье гэсэн ийм саналыг тавьж байгаа. Бид нэгэнт Японы Засгийн газрын хөрөнгөөр авсан болохоор энэ насосыг ийм өөрчлөлт хийх боломж байна уу, үгүй юу гэдгийг цаад талдаа гол тохиролцох учиртай. Санал тавьсан. Цаад талын нөхдүүд бас хариу өгөөгүй ийм л байдалтай байгаа.


Л.Одончимэд:
-Тэрнийг Монголд огт хэрэглэж болохгүй юм байна лээ шүү дээ. Би очиж үзсэн шүү дээ. Ерөөсөө хэн гаднын хөрөнгөөр тийм хачин юм авчирсан юм бэ? Хэн гэж хүн байна, эзэнтэй ярья л даа.


Д.Насанжаргал:
-Хөрөнгөөр бол Японы Засгийн газар гаргаад Японы Засгийн газрын хөрөнгөөр ажил үүрэг гүйцэтгэдэг өөрийнх нь компаниуд тендерт шалгараад бид нарт нийлүүлсэн ийм л тоног төхөөрөмж л дөө. Монголын тал оруулж ирээгүй.


Л.Одончимэд:
-Японд ийм юмаар монголын малыг усалж болдог юм гэдэг ойлголтыг хэн өгдөг байна вэ?  Энэтхэгийн ганц үхэртэй айл бол болно.


Д.Насанжаргал:
-Тийм тоног төхөөрөмж шаардлагатай байна гэдэг саналаа бид тавьсан. Энүүгээр голж чадаагүй, бэлгийн морины шүдийг татахгүй гэгчээр өгсөн юмыг нь аваад хөдөө орон нутагт хэрэглэж байгаа асуудал л даа. Дийлэнх газрууд болж байна, ашиглаж болох юм байна, хөдөлмөр хөнгөвчилж байна гэсэн юм яриад байгаа л даа.


Л.Одончимэд:
-Голбол дахин юм өгөхгүй гэж айгаад тэд нар чинь худлаа хэлж байгаа байхгүй юу. 


С.Төмөр-Очир:
-Одончимэд гишүүн ээ ярилцлага болгохоо больё. Дараа нь тодруулъя гээд ингээд явъя.


Д.Насанжаргал:
-Төгсгөлийн асуулт нь Канад улсад явсан ямар үр дүнтэй ирэв гэж. Би Канад улсын Хөдөө аж ахуйн сайдын урилгаар айлчилсан. Энд үндсэндээ 2 баримт бичигт гарын үсэг зурлаа. Нэгдэх нь Канад Улс Монгол Улсын ХАА-н яамд хөтөлбөр төслүүдийг хэрэгжүүлэх хамтын ажиллагааны тухай протоколд гарын үсэг зурсан. Энэ нь гол нь бид нарын барьж байгаа чиг баримжаа болох газар тариаланд эрчимжүүлсэн технологи нэвтрүүлэх, шинэ технологи нэвтрүүлэх, усалгаатай тариалан бий болгох, тэжээлийн таримлыг өргөжүүлэх, мал аж ахуй, газар тариалангийн зохистой хослолыг бий болгох, мал аж ахуйн салбарт махны чиглэлийн үхэр үржүүлэх, малын үүлдэр угсааг сайжруулах, үр хөврөл инброн нийлүүлэх, хамтарсан аж ахуй байгуулах, хөрөнгө оруулалт хийх чиглэлээр хамтарч ажиллая гэсэн ийм саналыг тавьсан.


Мөн Канадын гол гадаадад туслалцаа үзүүлдэг СИДА байгууллагын дэд ерөнхийлөгчтэй уулзаж, эднийх хөгжингүй орнуудад үзүүлэх туслалцаагаа ямар чиг баримжаа баримтлах вэ, ямар орнуудыг хамруулах вэ гэдэг бодлогыг нь шинээр тодорхойлж байгаа юм байна. Энэ хүрээнд нь Монголыг багтаах бололцоо юу байна гэдэг талаар санал тавьсан. Гол нь ХАА-н салбарт туслалцаа үзүүлье гэсэн чиглэлийг урьдчилсан байдлаар баримталж байгаа юм байна. Энэ чиглэл дээр нь манай орныг хамруулж, манай орны хөдөө аж ахуйг хөгжүүлэх, технологийн шинэчлэлт хийхэд нь туслалцаа үзүүлээчээ гэсэн ийм саналыг тавьсан. Мөн Хамтын ажиллагааны яамны төрийн нарийн бичгийн даргатай уулзаж мөн энийгээ давхар нотолсон.


Хоёрдахь нь Сэлэнгэ аймаг Соскочуа муж хоёрын хооронд бас хамтарч ажиллах санамж бичигт гарын үсэг зурсан. Мөн Соскочуаны их сургууль дээр бид нар уулзаж энэ их сургуулийн чиглэлээр манай их сургуультай төсөөтэй ч гэлээ гэсэн цаана нь үйлдвэрлэл, эрдэм шинжилгээ, сургалт, гадаадад төсөл хэрэгжүүлэх энэ бүх ажлыг бүхэлд нь энэ сургууль гүйцэтгэдэг юм байна. Тэгэхээр энэ чиглэлээр хамтарч ажиллах бололцоо юу байна гэдэг талаар санал бодлоо солилцсон. Ингээд зурсан баримт бичгийнхээ дагуу цаашдаа хамтын ажиллагаагаа үргэлжлүүлж явуулна гэсэн ийм бодолтой байгаа.


Тариаланчдын хувьд Засгийн газраас газар тариалангийн үйлдвэрлэлийг сэргээе, сүүлийн 10 жилд яахав, сүүлийн 6 жилд газар тариаланд ямар нэгэн тодорхой дэмжлэгийн юм бага үзүүлж байсан ийм байдал байгаа юм л даа. Энэ дээр нь тулгуурлаад газар тариалангийн үйлдвэрлэлд бас зохих хэмжээний дэмжлэг үзүүлбэл энэ үйлдвэрлэлийг сэргээх боломж бүрдэх болов уу гэж үзэж Засгийн газраас үр дэд хөтөлбөр, уринш гэсэн хоёр төсөл боловсруулаад энэ хүрээнд Японы Засгийн газраас Монгол Улсын Засгийн газарт үзүүлсэн хүнсний үйлдвэрлэл, хангамжийг нэмэгдүүлэх КR1, KR2 төслийн хүрээнд хуримтлагдсан хөрөнгөнөөс зохих хэмжээний дэмжлэг үзүүлсэн эргэлтийн хөрөнгөнд нь. Хөрөнгөөр хийгдсэн ажлын чанар бол сайн байсныг би түрүүнд хэлсэн. Харамсалтай нь байгаль цаг уурын нөлөөллөөс хийсэн уриншнаасаа бас хүссэн хэмжээний ургац авч чадаагүй. Энэ жилийн хувьд өнгөрсөн жил олгосон уриншийг эргүүлж төлөх байсан. Энэ жил бол яахав авсан аж ахуйнууд 313 сая төгрөгөө үндсэндээ энэ намрын ургацнаас төлсөн байгаа. Цаашдаа бас хэрвээ байгаль цаг уурын нөлөөлөлд ийм байдалтай өртөх юм бол зээлээ эргүүлж төлөх байдал нэлээн хүндэрнэ гэсэн ийм байдал ажиглагдаж байгаа.


Гэхдээ бид бас энийг муугаар төсөөлөхгүй байна. Ер нь цаашдаа газар тариалангийн үйлдвэрлэлд сэргэлт гарах болов уу, авсан зээлээ төлчих бололцоо байх болов уу гэсэн ийм бодолтой байгаа. 


С.Төмөр-Очир:
-Бид нар цаашдаа зээл тусламж, ялангуяа тусламжийн юман дээр их анхаарах хэрэгтэй байгаа юм. Одончимэд гишүүн түрүүн ярилаа. Одончимэд гишүүн бас Хөдөө аж ахуйн яамны ямар хүн, ямар гэрээ хийж вэ гэдгийг судалж үзээрэй. Манайхан чинь зарим юмыг бас жаахан судалж үзэхгүй бол нэг л Улсын Их Хурлын гишүүний асуултад тэр дор нь хариулчихвал өөр юм байдаггүй гэсэн ойлголттой. Зарим улсууд худлаа хэлдэг нь мэдэгдээд байгаа шүү. Би хөдөө явж байхад түрүүн бас ярьж байсан. Манайхан бэлгийн морины шүд үзэхгүй гэдэг нэрээр юу ч байсан хамаагүй авдаг. Эмнэлгийн барилга нь нурчихсан байхад эмнэлгийн барилга засах тусламж авъя гэхгүй, хажууд нь жорлон барьсан төсөл байж байгаа шүү дээ. Би нэлээд хэд ярьсан. Жорлонг өөрсдөө хийчихэж болно шүү дээ. Гадаадын тусламжаар жорлон барьж байгаа юм даа Монгол орон. Энийг бид бодох ёстой шүү, судалж үзээрэй.


Н.Ганбямба:
-Ямар ч байсан таны хариуцсан салбарууд ядаж 0 үзүүлэлттэй байсан бол энэ оны эдийн засгийн өсөлтөнд бас нэлээн 4, 5, 6 хувийн өсөлттэй гарахаар ийм боломж байсан юм. Өөрөөр хэлбэл мал аж ахуйн салбарт –15 хүртэл ийм үзүүлэлтээс болоод одоо дөнгөн данган 3 хувьтай болохоор урьдчилсан гүйцэтгэл гарч байгаа шүү дээ. Тэгэхээр зэрэг яахав таны мэдээлэлд дурьдаж байна. Гол тавьдаг юм зуд, турхан, ган болсон. Малын шүлхий өвчин, боом өвчин гээд ингээд шалтаг тооцоод ярьж болно. Энэ бол бас нэг харгалзаж үзэх шалтгаан мөн. Байгалиас хараат үйлдвэрлэл учраас. 


Тэгэхээр зэрэг цаашдаа таны илтгэлд ч гарч байна, хэн гуайн асуултанд ч бас эрчимжсэн мал аж ахуйн талаар асуулаа, энэ зайлшгүй шаардлагатай гэж бид хэдэн жил яриад яваад байгаа байхгүй юу. Бид фермерийг хөгжүүлэх зайлшгүй шаардлагатай байна гэж сая таны мэдээлэлд дурьдлаа. Дээрээс нь хорших талаар малчид хөдөөгүүр явахаар асар их сонирхолтой байгаа боловч аргаа олдоггүй. Хоршоо байгуулах талаар хууль дүрэм хүртэл сонирхоод ингээд байж байдаг. Энэ талаар сурталчилгаа ч муу байгаа байх. Тэгэхээр зэрэг танай яамнаас мэргэжлийн туслалцаа үзүүлэх талаар, арга зүйн туслалцаа үзүүлэх талаар энэ малчдыг хоршиж ажиллуулах талаар тодорхой ямар ажил хийгдэж байна вэ гэж асуумаар байна.Үр дүн гарч байгаа юм байна уу? Тухайлбал мал аж ахуйн 80 хувь нь 200 хүртэлх малтай гэж таны илтгэлд сая дурьдлаа шүү дээ.


Өөрөөр хэлбэл өргөтгөсөн нөхөн үйлдвэрлэл явуулах боломжгүй ийм хэсэг нь 80 хувийг нь эзэлж байгаа юм байна. Тэгэхээр зэрэг энэ талаар тодорхой хийж байгаа ажил байна уу?


Хоёрдугаарт, бэлчээрийг эзэмших, ашиглах механизм бүрхэг байгаа тухай илтгэлд дурьдагдсан. Ер нь зах зээлийн бүтцийг дагаад дэд бүтцээ дагаад малчид иргэд бөөгнөрч, төвлөрч байна, энэнтэй холбогдуулаад бэлчээрийн даац хүндрээд ирдэг. Энэ талаар зохицуулах засаг төрийн зүгээс зохицуулахаар ямар механизм ашиглаж ямар ажил зохион байгуулж байна, зохиох гэж байна.


Гуравдугаар асуудал, сонгуулиас хойшхи хугацаанд Монгол Улсын хэмжээнд бэлчээрийг усжуулах талаар хэдэн худаг засварласан бэ? Тоогоор хэлнэ үү. Өөрөөр хэлбэл шинээр барьсан худаг гэж асуугаагүй, хэдэн худаг засварлаж ашиглалтанд оруулсан бэ, бэлчээрийг усжуулах ажлын хүрээнд.


Дөрөвдүгээрт, Хэрлэнбаян-Улааны отрын нөөц нутгийг зохицуулах, энийг баахан аймгийн малчид ямар зохицуулалтгүй ороод туурайн зуд болж байна л даа, энэ сумыг тойрсон, Цэнхэрмандал, Дэлгэрхаанаар туурайн зуд. Энийг зохицуулах талаар төрийн захиргааны төв байгууллагын хувьд ямар ажил зохион байгуулж байна вэ, яг ижил эрхтэй аймгийн Засаг дарга нар, яг ижил эрх мэдэлтэй сумын засаг дарга нар хоорондоо зохицож чаддаггүй. Энийг төрийн захиргааны төв байгууллага л зохицуулах ямар механизм ашиглаж байна вэ?


Д.Насанжаргал:
-Фермер хоршоо нэгдсэн хэлбэр зайлшгүй гэдэг нь ойлгомжтой байгаа л даа. Тэгэхээр энийг эрчимжүүлэх талаар ямар ажил зохиож байна вэ гэж асууж байна. Бид ялангуяа хоршоо хоршиж ажиллах энэ хэлбэр дээр төсөл хөтөлбөрүүдийн хүрээнд нэлээн анхаарал төвлөрүүлж, ямар загвар хэлбэр байх боломжтой байна вэ гэдгийг нэлээн үзэж байгаа л даа. Тухайлбал бодлого судлалын хүрээлэн гэдэг байгууллага НҮБ-ын Хүнс, хөдөө аж ахуйн байгууллагын төсөл дээр ажиллаж, Төв аймгийн Эрдэнэ сум, Өвөрхангай, Баянхонгор ийм 3 аймагт 3 бүсэд туршилт хийж үзсэн. Ер нь цаашдаа гол усныхнаар нь юмуу, ах дүүгийнхээр нь юмуу, эсвэл түрүүчийн хэлдэгээр туршлагатай бас тодорхой тооны малтай малчдад тулгуурлаад ч юмуу хамтарч ажиллах хэлбэрийг цааш нь өргөжүүлэх шаардлага байна гэдэг нь харагдаж байгаа юм.


Энэ зорилгоор бид нар 2003 оныг Засгийн газраас хоршооны хөдөлгөөнийг дэмжих жил болгоё, энэ хүрээнд өргөн хүрээтэй сургалт явуулах, хоршооны талаар сурталчилгаа хийх, хоршооны хуулиндаа нэмэлт, өөрчлөлт хийж хоршоо хөгжих нөхцөл бололцоонд туслалцаа үзүүлэх чиглэлийн ийм ийм ажлуудыг зохион байгуулна гэсэн бодолтой байгаа.


Гаднаас хэрэгжүүлж байгаа төсөл хөтөлбөрийн хүрээнд ч гэсэн хоршоог дэмжих, хоршооны хөдөлгөөнийг өрнүүлэх энэ үйл ажиллагааг байнга тусгаж байгаа. Цаашдаа зайлшгүй хорших сонирхол байгаад байгаа юм. Яаж хорших вэ, ямар хөрөнгөөрөө нэгдэх вэ, ямар хүч хөдөлмөрөө хорших вэ гэдэг тал дээр үнэхээр зарим орон нутагт ойлголт муу байна л даа, боловсон хүчний хүрэлцээ хангамжаас шалтгаалж байх шиг байна. Арга эвээ олохгүй, тэгээд хамтарч ажиллаж чадахгүй ийм байдал бий болчихоод байгаа юм. Тэгэхээр энэ байдал дээр нь бид нар орон нутгийн засаг захиргаатайгаа хамтраад туслалцаа үзүүлэх, хоршооны жилд энэ чиглэлийн сургалт, сурталчилгааны ажлыг нэлээн өргөжүүлж зохион байгуулъя гэсэн ийм л бодолтой байгаа.


Бэлчээр ашиглах чиглэлээр үндсэндээ орон нутгийн засаг захиргаад дээр л хамтарч, тэд нартаа тулгуурлаж л энэ ажлыг зохион байгуулж явуулж байгаа л даа. Одоо яг жишээлбэл отрын бүс нутагт мал сүрэг оруулах асуудлын талаар яамны зүгээс хийж байгаа зохицуулалт бол бид нар аймгийнх нь удирдлага, сумдынх нь удирдлагыг байлцуулаад бүс нутгуудад нь яаж мал сүргээ оруулах вэ, ямар гэрээтэй байхав, ямар нөхцөлтэй байхав, ямар зарчим барих вэ гэдэг юмыг л зохицуулж, зохион байгуулж өгч байгаа. Тэрнээс яг одоо үнэхээр аймаг дээр нь очоод яамнаас ингээд тэнд зөрчилтэй байж байгаа асуудлыг бид нар маргааныг нь тасалдаг ч юмуу,дотор нь хутгалдаж оролцдог ч юмуу, ийм маягаар бүх аймгуудад энийг зохицуулна гэдэг төвөгтэй л дээ.


Тийм учраас бид нар тэнд нэгэнт ажиллаж байгаа аймаг, сумын засаг захиргаанд нь ерөнхий чиг хандлагыг нь тогтоож ийм зарчим барья гэдэг юмаа яамны зүгээс нэгтгэж цуглуулж ярьж тохиролцуулсан. Тэр зарчим дээрээ орон нутгууд хоорондоо ойлголцоод бид нарыг нэгэнт уулзуулаад тохиролцсон зарчим дээр тулгуурлаж үйл ажиллагаагаа явуулах ёстой байх гэж ингэж бодож байгаа юм.


Бэлчээр усжуулах талаар бид нар жилд төсвийн хөрөнгөөр 350, 2001 онд 350 байсан, ингээд өсөөд 550, энэ жил 450 гээд төсвөөс тийм хэмжээний хөрөнгө зарж байгаа. Дүнгээрээ бол 650 худаг сүүлийн жилд өөрөөр хэлбэл Засгийн газар байгуулагдсанаас хойш зассан төсвийн хөрөнгөөр зөвхөн. Дээр нь бид нар олон сайн дурын байгууллагууд төслийн хүрээнд бас нэлээн олон худгууд засагдаж байгаа. Зарим нь манай дээр мэдээ нэгтгэгддэг, зарим нь нэгтгэддэггүй, Кёкүшюзан Ус-21 төсөл, Азийн хөгжлийн банкны төсөл гэх мэтчилэнгээр энэ олон төслүүдээр, сайн дурын байгууллагууд ч гэсэн ганц нэг худаг засах ажлуудыг хийдэг.


Энэ жилийн хувьд бид нар отрын бүс нутаг, усан хангамж тааруу байгаа гэдэг дээр тулгуурлаад дахин Засгийн газраас нэмэлт хөрөнгө гаргаж 114.5 сая төгрөг гаргаж энэ жилийн юун дээрээ нэмж 38 худаг, 36 худаг засаж, 2 худаг гаргах ийм нэмэлт арга хэмжээ авсан.


Мөн энгийн уурхайн худаг бид ганцхан инженерийн хийцтэй худгаа засаад бэлчээр усжуулна гэдэг юмуу, усан хангамжийг сайжруулна гэдэг ойлголт хязгаарлагдмал ойлголт. Тийм учраас аль болохоор энгийн уурхайн худаг гаргах, малчдын оролцоог бий болгох энэ асуудал дээр бас орон нутгийнхаа засаг захиргаатай хамтраад түлхүү анхаарч байгаа. 1200-гаад энгийн уурхайн худаг гаргасан гэсэн сүүлийн жилүүдэд гаргасан 2 жилийн мэдээ байгаа. Бид бас энэ ажлыг эрчимжүүлэх чиглэлээр Их Хурлаас, Байнгын хорооноос төсөвт санал болгож суулгасан 10 сая төгрөгөөр гар худаг гаргах уралдааныг зарласан байгаа. Он гараад дүгнэхээр болзлоо гаргасан байгаа.


Хэрлэнбаян-Улааныг сая би үндсэнд нь бэлчээртэй нийлүүлээд хариуллаа. Хэрлэнбаян-Улаан дээр 4 аймгийг цуглуулаад би өөрөө очоод холбогдох байгууллагынхаа улсыг мэргэжлийнхээ улсуудыг аваачаад газар дээр нь зөвлөлгөөн хийгээд ингээд за одоо ийм зарчмаар ажиллана, гэрээтэй оруулна, төдий хугацаанд оруулна, тэр тэр аймаг, тэр бүс нутаг Хэрлэнбаян-Улааны тийм өвөлжөөнүүдийг эзэмшинэ, энд бол эмнэлгийн үйлчилгээ тийм байна, цагдаагийн үйлчилгээ ийм байна гээд бүх юмыг нь харилцан тохироод зохицуулсан. Тэрнээс цаашхи үйл ажиллагааг орон нутгийн засаг захиргаа авч явах байхаа, бид нар тэр бүр маргаан дээр яам үнэхээр очоод газар дээр нь зохицуулаад байх бололцоо үнэндээ хомс л доо.


С.Батболд:
-Хөдөө аж ахуйн техникийн парк шинэчлэлтэнд ямар бодлого барьж байгаа юм бэ? Цаашдаа Оросын техникийг зонхилох юмуу, эсвэл Японы юмуу, Канадын техник байх юмуу? Одоо манай авсан байгаа Японы тракторт Оросын хөдөө аж ахуйн машинд хэр зэрэг зохицож байгаа вэ? Хүчин чадлын ашиглалт нь ямар байгаа юм бол. Ер нь жилд дунджаар зүтгэх хүчнийхээ паркийн хэдэн хувийг шинэчилж чадаж байна вэ компаниуд.


Хоёрдугаарт, бид нарын үед манай ургац авах гол найдвар нь уринш байсан л даа. Одоо бид нар уриншаасаа ч ургац авч чадахаа больчихжээ. Тэгэхээр Хөдөө аж ахуйн яамны бодлого барьж байгаа газар, цаашдаа газар тариалангийн технологийг бүхэлд нь шинэчлэх шаардлагатай болсон гэж үзэж байна уу, эсвэл энэ хуучин технологиороо явах уу? Одоо ер нь уриншилдаг технологийг дэлхийн хэдэн орон хэрэглэдэг юм болоо. 


Гуравт, Төв аймаг улсын хэмжээнд ганцаараа бараг зудтай аймгийн тоонд одоохондоо байх шиг байна. Тэгээд энэ талаар Хүнс, хөдөө аж ахуйн яамнаас ямар арга хэмжээ авч байна вэ, аймаг, орон нутгаас мэдээ ирдэг байх. Бямбаноров даргаас асуулт байна. Манай Булангаагийн өвс тэжээлийн цэгт боодол өвс 2300 төгрөгний үнэтэй байна гэж байна, аймгаас ирсэн мэдээллээр энийг бууруулж худалдах боломж байна уу, авч хүрэхгүй байна гэсэн малчдын хүсэлт байна. Тэгэхээр энэ өвсний үнийг ялангуяа ноднин бэлтгээд жил өнжчихсөн өвсний үнийг бууруулах боломж байна уу?


Дөрөвт, дэлхийн бусад орнуудыг хараад байхад хүнсний хангамжинд нь тахианы аж ахуйн эзлэх байр суурь нэлээн өндөр байдаг юм шиг байгаа юм. Ер нь хүн төрөлхтнийг тахиа тэжээж байна гэж хэлж болохоор байгаа юм. Манай оронд тахианы мах үнэтэй, өндөг үнэтэй, ховор байдаг. Тэгэхээр би бодохдоо цаашдаа бэлчээр мал аж ахуйг эрчимжүүлэх хэрэгтэй, бэлчээрийн мал аж ахуй явцгүй боллоо гээд байгаа дээр үндэслээд суурин эрчимжсэн аж ахуйд шилжихдээ тахианы аж ахуйг эрчимтэй хөгжүүлэх шаардлагатай юмаа. Ялангуяа аймаг, сумын төвийн ядуурлыг арилгах, хүнсний хангамжийг нэмэгдүүлэхэд тахианы аж ахуйг хөгжүүлэх шаардлага зайлшгүй байх шиг байна. Энэ талаар яам ямар бодлого барьж байна вэ, жижигхэн гарын авлага гардаг ч юмуу, тахиа үржүүлбэл ашигтай гэсэн зөвлөлгөөнүүдийг гаргаж сурталчлах тал дээр ямар ажил зохион байгуулах вэ гэсэн ийм 4 асуулт байна.


Д.Насанжаргал:
-Хөдөө аж ахуйн техник өнөөгийн байдлаар 90 гаруй хувь нь 1990 оноос өмнө ашиглалтанд орсон Оросын техник байгаа. 10 орчим хувь нь Японы КR2 төслийн хүрээнд сүүлийн жилүүдэд нийлүүлэгдсэн Японы болоод гуравдагч орны техникүүд байгаа.


Техник шинэчлэлтийн асуудал дээр бид нар Засгийн газрын зүгээс өөрөөр хэлбэл хөрөнгө гаргаад гэдэг юмуу, зохицуулалт хийгээд гэдэг юмуу техникийг бөөнөөр авчраад газар тариалангийн аж ахуйн нэгжүүдийн техникийг шинэчлэх энэ бодлогыг барина гэх боломж үнэндээ хязгаарлагдмал. Тийм учраас мөн л эргээд гадныхаа зээл, тусламж, хөтөлбөр төсөлд л бид нар шүтэж ажиллаж байгаа. KR2 төсөл бол урд талын аж ахуйн нэгжүүдэд олгосон техникийн санд төвлөрүүлэх ёстой хөрөнгө нь бүрэн төвлөрөгдөөгүй гэдэг шалтгаанаар сүүлийн 2 жилд үндсэндээ зогсонги байдалтай байгаа. Энэ чиглэлээр бид нар Японы талтай саналаа тавиад хамтарч ажиллаж ойлголцох энэ тал дээр анхаарлаа хандуулж байгаа. Энэ хавар 4 сард Японд айлчлахдаа энэ асуудлыг бас ярьсан. Одоо үндсэндээ түрүүчийн ирсэн техникүүд борлогдоод гэрээгээр өгөөд дууссан. Бас сан бүрдэлтийн асуудал сүүлийн жилүүдийнх арай ахицтай байгаа.


Нэгэнт бид нар газар тариалангийн салбартаа технологийн шинэчлэлт хийе гэж ийм чиглэлийг баримталж байгаа учраас цаашдаа энэндээ зохицсон техникийн шинэчлэлтийг хийх шаардлага зайлшгүй байгаа. Өөрөөр хэлбэл бид нар химийн уринш хийгээд хор цацаад баахан уринш хийчихдэг. Тэрэндээ тарьдаг силк маань оросын силк байх л юм бол ялгаагүй технологийн алдаа гараад нөгөө авах ургацын хэмжээ нэмэгдэж чадахгүй ийм л түвшинд оччихоод байгаа юм л даа.


Тэгэхээр энэ хоёр хосолмол явахгүй бол бид нар газар тариалангийн салбарт үр дүн гарах бололцоо муутай. Бид нарын барьж байгаа чиг бол энэ зүг рүү явъя. Нэгэнт хөгжингүй орнуудын хөдөө аж ахуйд газар тариалан нэвтэрчихсэн, хөрсийг тэглэх цомхотгосон технологиор боловсруулдаг энэ хувилбар луу явъя гээд сүүлийн 2 жил уринш хөтөлбөрийн хүрээнд мөн ялгаагүй химийн цомхотгосон үр ашгийн асуудлыг бид нар түлхүү тусгаж тавьсан. Ноднин жил 6 мянга орчим га-г боловсруулж байсан бол энэ жил 17 орчим мянган га химийн уринш хийсэн байгаа. Тэгэхээр цаашдаа бид нар энэ чиглэл рүү явна. Уламжлалт харын уринш гэдэг арга ажиллагаа бол яахав Орос, хуучин СНГ-н орнууд тэгээд манай гэсэн энэ орнуудад л байгаа шүү дээ. Бусад орнуудад голдуу химийн уринш цомхотгосон технологи руу шилжсэн ийм хэлбэртэй байгаа.


Тэгэхдээ бид нар цаашдаа аль болох харын уриншнаасаа татгалзаж энэ цомхотгосон технологи нэвтрүүлэх энэ чиглэл рүү хандлагаа бий болгоё, гэхдээ энэ бол мөн техникийн шинэчлэлттэй уялдаатай явна, нэг жил ухаандаа 2, 3 зуун мянга га цомхотгосон технологи юмуу хөрс боловсруулчих тийм бололцоо байхгүй. Тэгж боловсрууллаа ч гэсэн дараачийн шатны технологиудынх нь техник нийлүүлэгдээгүй нөхцөлд үр дүнгээ өгөхгүй ийм л хэлбэртэй байгаа юм. Тийм учраас хослуулж энэ арга хэмжээг явуулах нь зүйтэй гэж ингэж бодож байна.


Одоо байдал хүндрэлтэй аймаг байгаа бол Булган аймаг хамгийн гүнд нь байгаа, тэгээд Төв аймаг, Хөвсгөл аймгийн зарим сумдууд, Архангай аймгийн зарим сумд, Өвөрхангай аймаг, Сэлэнгэ бол үндсэндээ нэлээн цастай, Орхон аймаг, тэгээд Дундговь аймгийн зарим хэсэг нэлээн цас зудтай байж байгаа. Тэгэхээр одоо Засгийн газраас бид өвөл хүнд болох нь ээ гэдгийг нэгэнт гандуу зуссан учраас байдал хүндрэх нь ээ гээд орон нутагт бид нар Засгийн газрын зүгээс нэлээн дэмжлэг үзүүлсэн л дээ. Улсын нөөцөө нэмэгдүүлсэн ийм нөхцөлд эхний ээлжинд орон нутаг өөрийнхөө авах арга хэмжээг авах ёстой. Тэгээд яагаач үгүй байхад үндсэндээ халуун намраараа байж байгаа шүү дээ, цаг хугацааны нөхцлөөр бол.


Хэдийгээр байдал хүндэрсэн байлаа ч гэсэн. Тэгээд эхний ээлжинд аймаг, орон нутаг, сум авдаг арга хэмжээгээ малчид өөрсдийнхөө бэлдсэн арга хэмжээгээ авмаар байгаа юм. Үе шаттай явахгүй бол яагаа ч үгүй байхад бид нар давхиж очоод болохоо байлаа гээд ингээд байх юм бол үндсэндээ улсын нөөцөд байгаа жаахан нөөц маань хүрэлцэхээ байна. Хавар яагаа ч үгүй байдаг, өвөл яагаа ч үгүй байдаг. Тэгэхдээ энэ дээр бид орон нутгийг бас хүч анхаарлаа дайчлаачээ гэсэн түрүүчийн Засгийн газар дээр Улсын байнгын онцгой комиссоос энэ тухай асуудлыг танилцуулсан. Орон нутагт ийм чиглэл үүрэг өгье. Эхний ээлжинд байдлыг зохицуулах талаар орон нутаг арга хэмжээгээ аваг, дараачийн шатанд нь ямар арга хэмжээ авахыг Засгийн газрын зүгээс, яамны зүгээс онцгой комиссын зүгээс газар дээр нь судалж үзье гэсэн ийм л чиглэлтэй байгаа.


Тахианы аж ахуйн хувьд миний хэлж байгаа эрчимжсэн аж ахуй гэдэг дотор энэ л дээ. Махны, сүүний, ноосны, тэгээд гахай, шувууны аж ахуй гол нь. Бусад орнуудад ийм л чиглэлээр бас хүнсний хангамжийг нэмэгдүүлэх эх үүсвэрийг бий болгож байгаа. Манайд бол махны тахианы чиглэлийн аж ахуй эрхлэх сонирхол ийм үйл ажиллагаа хэрэгжиж эхэлж байна. Одоо хуучин ажиллаж байгаа Бөхөг компани бол ганцхан өндөгний чиглэлтэй байсан. Сая бид бас Чехословакийн Хөдөө аж ахуйн яамтай хамтарч бас гэрээ хийгээд энд махны чиглэлийн тахиа үржүүлэх тоног төхөөрөмжийг үнэгүйгээр нийлүүлж байгаа. Үндсэндээ 70-80-аад мянган долларын тоног төхөөрөмж эхний ээлжинд ирчихээд байна.


Дүнгээрээ бол 500-гаад мянган долларын тоног төхөөрөмж ирэх юм. Энэ дээр Засгийн газрын зүгээс бас гааль, татварынх нь бодлого дээр дэмжлэг үзүүлэх, ер нь цаашдаа махны тахиа үржүүлэх боломжийг хангах асуудал дээр нь туслалцаа үзүүлж ажиллаж байгаа. Энэ мэтчилэн цаашдаа бид нар гаднын хөрөнгө оруулалттай хамтарсан гахай, тахианы чиглэлийн аж ахуй байгуулах ийм бодлого байвал дэмжье гэсэн ийм бодолтой байгаа юм. 7-р сард болсон Монголд хөрөнгө оруулагчдын зөвлөлгөөний үеэр Хятадын талаас Швейцарын талаас бас энэ чиглэлээр хамтарч ажиллая гэсэн сонирхолтой аж ахуйнууд байгаа. Хоорондоо харилцаж бас энэ санал бодлоо солилцож байгаа юм бий. Цаашдаа энэ бид нарын эрхлэх өөрөөр хэлбэл эрчимжсэн аж ахуйн нэг хэлбэр байна гэж бодож байгаа.


Ж.Бямбаноров:
-Улсын нөөцийн хэмжээгээр нийт орон даяар бэлтгэгдсэн үнийн калкульяцыг гаргаж бид боодол өвсний үнийг бүсчилж тогтоосон л доо. Тэгэхдээ танд мэдээлэгдсэн үнэ төвийн бүсийн үнэ биш, нэлээд хол тээвэр зарж гардаг газрын үнээр мэдээлэгдсэн байна. Өнөөдөр Булангаа дээр 500-гаад тн өвс тэжээл, 900-гаад тн өвс хадгалагдаж байгаа. Тэрнээс ойрын зарим суманд бас нэлээд бага зэрэг өвс авсан. Адаацаг, Баян-Өнжүүл, Бүрэн сумдууд бага зэрэг өвс авсан байгаа. Одоо тэнд 1 боодол өвсний үнэ 1900-гаас доош төгрөгний үнэтэй байгаа. 2350 гэдэг бол баруун хязгаарын үнэ байна. Баянхонгор, Өмнөговь гээд хамгийн хол тээвэр гардаг газруудад хүрсэн өвсний үнэ байна.


Н.Гэрэлсүрэн:
-Би илтгэлд байгаа анхаарал татагдсан хэдэн асуудлуудыг тодруулж асууя. Сүүлийн жилүүдэд 12 мянга гаруй өрх малгүй болж, ядуурлын ирмэгт хүрсэн. Ядуурлыг нэмэгдүүлсэн гэсэн ийм дүгнэлтийг сайдын илтгэл дотор байна. Тэгэхээр энэ малгүй болсон иргэддээ яаж тусалж байна вэ, төрийн ямар бодлого боловсруулж та нар хэрэгжүүлж байна вэ?


Энэнтэй холбогдуулаад малжуулах төсөл гэж их ярьсан. Сүүлийн жилүүдэд. Малжуулах төслийн үр дүнг тооцож гаргасан уу, хэр зэрэг үр дүнтэй байдаг юм, малгүй болсон өрхүүдийн чинь дотор малжуулах төсөлд хамрагдсан өрх бий юу. Мал аж ахуй, маллах арга барил муугаасаа бид өвөл хүнд нөхцлийг давж чадахгүй байна гэж их ярьж байгаа шүү дээ. Энэ хоёр зүйлийг холбож хэлж өгөөчээ.


Гуравдугаарт, мал маллагааны нүсэр их ачаалалдаа дарагдаад хөвгүүдийг сургуулиас нь гаргах, ер нь бага боловсролтой болгоод сургуулиас гаргах явдал их байна гэж дүгнэсэн байна. Тэгвэл энэ боловсролын хувьд завсардаж байгаа улсуудыг нөхөн боловсрол олгуулах талаар Боловсролын яамтай хамтарч хийж байгаа ажил ямар ажил байна вэ?


Хоршоотой холбогдуулаад ер нь ирэх жил ч хоршооны жил болно, энэ хоршоог хөгжүүлэхэд гол саад болж байгаа зүйл нь мэдлэг дутахаас гадна хөрөнгийн тал дээр бодож байгаа боловсруулж байгаа юм байна уу?


Жил бүр танайх Мянгат малчин гэж шалгаруулдаг. Энэ чинь энэ жил дахин шалгаруулах уу, энэ чинь мал аж ахуйг эрчимжүүлэх бодлогыг чинь түлхэц үзүүлж чадах ийм арга хэмжээ мөн үү, биш үү, энийгээ өөрчлөх үү, хэвээр байх уу? 


Фермерийг хөгжүүлэх нь гарцаагүй болжээ гэж бичсэн байна. Тэгэхээр фермерийг хөгжүүлэх талаар яг бодитой ямар арга хэмжээ авч байна вэ? 


Д.Насанжаргал:
-Сүүлийн 3 жилийн зуданд мал хорогдож олон малчин өрх малгүй болсон тухай би түрүүнд дурьдсан л даа. Тэгээд энэ малчин өрхүүдийг яахав гэдэг талаар орон нутгийн засаг захиргаа, Нийгэм хамгаалал, хөдөлмөрийн яам, манай яам хамтраад бас нэлээн сэтгэл зовж анхаарал хандуулж бас зарим ажил хийж байгаа юм бий л дээ. Тухайлбал, малжуулах төслийн хүрээнд бид нар Дэлхийн банк, хөдөө аж ахуйг хөгжүүлэх олон улсын сан бусад сайн дурын хүрээнд 2000, 2001 онд нэлээн ажил хийгдсэн. 2002 онд яг тодорхой хөрөнгөөр хийгдсэн ажил бага байгаа. Яагаад ингээд малжуулах ажил дээр зогсонги байдал үүсчихэв гээд ингээд аваад үзэхээр малжуулах төслөөр мал авсан өрхүүд сүүлийн дараалсан 2 жилийн зудны нөлөөгөөр үндсэндээ малжуулсан өрхүүдийн маань бараг 40, 50 хувь нь эргээд авсан малаа хорогдуулсан ийм байгаа.


Малжуулах төсөл гэдэг маань сайн дурын байгууллагуудаас буцалтгүй тусламжаар үзүүлж байгаагаас бусад нь ялгаагүй зээл. Тэгэхээр энэ зээлийг эргэж төлөх ийм нөхцөл үгүй болоод тэгээд мал ч байхгүй, зээлээ ч төлж чадахгүй ийм байдалд орчихож байгаа юм. Тийм учраас бид нарын яриад байгаа нь эхлээд мал малладаг арга ажиллагаандаа хоршоолол, хамтын ажиллагаа, эсвэл сайн малчныг дагаад ч юмуу, тэдэнтэй хамтарч ийм арга ажиллагаандаа сурах, тэд нараар дамжуулж хамт олных нь хүрээнд малжуулах ийм бодлого баримтлах чиглэл нь арай дээр юмуу гэсэн ийм чиглэлийг баримталж байгаа л даа.


Энэ дээр бас Нийгэм хамгаалал, хөдөлмөрийн яамны зүгээс ядууралд өртсөн өрхүүд хүн амд үзүүлэх талын бодлогыг бас хэрэгжүүлж, арга хэмжээ авч байгаа байхаа гэж ингэж бодож байна. 

 
Сургууль завсардах асуудал ер нь нэлээн эрчимтэй байсан, харин Засгийн газраас явуулсан дотуур байрны хоолны хангамжид төсвөөс хөрөнгө зарцуулдаг болсон, бусад ядуу хүүхдүүдэд сургалтын хичээлийн хэрэгслийг өгдөг болсон гэх мэтчилэнгийн энэ арга хэмжээнүүдийн үр дүнд харин сургууль завсардалтын хэмжээ арай багассан ийм дүн гарч ирж байгаа. Урд нь завсардсан хүүхдүүдэд боловсрол олгох ажил бол боловсролын яамны шугамаар нэлээн эрчимтэй хийгдэж байгаа гэж ингэж ойлгож байгаа.


Хоршооны хөдөлгөөнийг дэмжихэд мэдээж бид нар сурталчилгаа яаж ажиллах вэ гэдэг арга зүйгээр хангах, сургалт хийх энэ ажил нэг хэсэг нь. Нөгөө талд нь мэдээж хөрөнгө хүч, цаашдаа үйл ажиллагаа явуулахад эргэлтийн хөрөнгөнөөс өгсүүлээд техник тоног төхөөрөмжөөс өгсүүлээд нэлээн юм хэрэгтэй болно л доо. Энэ бүгд дээр яг Засгийн газрын зүгээс шууд хоршоонуудад ухаандаа зээл олгоод ч юмуу, ингээд явах боломж хязгаарлагдмал. Тийм учраас бид нарын барьж байгаа чиг хандлага юу байна гэхээр ямар ч байсан тоног төхөөрөмж юмуу, ажил үйлчилгээ явуулах энэ хүрээнд нь аймгуудад хэрэгжиж байгаа Азийн хөгжлийн банк, Дэлхийн банк, Хөдөө аж ахуйг хөгжүүлэх олон улсын сангийн зээлүүдийн хүрээнд ийм хөдөлгөөнийг дэмжих, тэд нарт тоног төхөөрөмж, гар, жижиг боловсруулах тоног төхөөрөмж ч байдаг юмуу, ийм юмаар хангах энэ арга ажиллагааг буцалтгүй маягаар олгох энэ чиглэлийг барьж нэгдүгээрт.


Хоёрдугаарт, бас яамны дэргэд бид нар Санхүү, эдийн засгийн яамтайгаа ярьж байгаад хөдөө аж ахуйг эрчимжүүлэх, шинэ технологи нэвтрүүлэх энэ чиглэлээр бас үйл ажиллагаа явуулъя гэсэн хоршоо, хамт олонд дэмжлэг үзүүлэх нэг ийм жижиг сан байгуулсан. Дээд тал нь 5 хүртэл сая төгрөгийн дэмжлэг үзүүлэх ийм бололцоотой болов уу гэж ингэж бодож байгаа. Тэгээд төслүүдээ хамтарсан ажлын хэсэг дээр шалгаруулаад ийм үйл ажиллагаа явуулъя гэсэн газруудыг дэмжье гэсэн ийм бодолтой байгаа.


Ер нь бид нар гадна талдаа байгууллагуудад Монголд хоршооллын хөдөлгөөн чухал байна, энэ дээр тоног төхөөрөмж нийлүүлээч, ялангуяа хөдөөд бол сүү, цагаан идээ боловсруулах тоног төхөөрөмж шаардлагатай байна. Ноос, үс боловсруулах тоног төхөөрөмж шаардлагатай байна. Энэ чиглэлээр төсөл хэрэгжүүлэх боломж юу байна гэдгийг байнга хайж эрэлхийлж санал болгож ингэж байгаа л даа.


Мянгат малчин гэдэг юмыг өнгөрсөн жилээс эхлээд яам тэгж товойлгож, өргөмж, өргөмжилж юм олгохоо больсон. Бид нарын барьж байгаа бодлоготой энэ нийцэхгүй байна. Үнэхээр мал өсөхийг бид буруушаагаагүй. Гэхдээ  заавал мянгат малчин гэж тэд нарыг товойлгох шаардлага байна уу, харин үнэхээр мал сүргээ өсгөөд чанарыг нь сайжруулаад бас хажууд нь ядуу малчдыг авч яваад сургаад хамтарч ажиллаад тэд нарыг өсгөж өндийлгөөд ингээд нутаг усандаа хорших хөдөлгөөнийг хошуучлаад юмуу ингэж явж байгаа улсуудыг сайн малчин гэдэг улсаас шалгаруулдаг энэ юундаа хамруулъя, тэрний тоогоо нэмэгдүүлсэн. Мянгат малчныг бол яахав мэдээж хөдөлмөрөөр тэр мал өсч байгаа, тийм учраас орон нутагт нь урамшуулаад явах нь зүйтэй юмаа гэсэн ийм чигийг барьж байгаа.


Фермерийн аж ахуй гэдэг бол би түрүүнд хэлсэн л дээ. Ямар ч байсан эхний ээлжинд энэ бол газар тариалан хөгжсөн буюу тулгуур төв, хот суурин газрынхаа ойролцоох аж ахуйнуудыг. Яагаад гэвэл энд бэлчээрийн хүртээмж муу байгаа, газар тариалан, мал аж ахуй хоорондоо бас нэлээн зөрчилдөж байгаа. Нөгөө талаасаа газар тариалантайгаа хослоод тэжээлийн бааз бий болгоод эрчимжсэн мал аж ахуй хөгжүүлэх ийм бололцоо бүрдэж байгаа гэдэг энэ нөхцөл байдлуудыг нь хараад энэ бүс нутгуудад эхний ээлжинд бид нар ийм фермерийн аж ахуй хөгжүүлэх чиг хандлагаа барья гэж ингэж бодож байгаа. 


Жишээлбэл Батсүмбэрт гэхэд сайн дурын Америкийн малчид өөрсдийнхөө сайн дурын хөрөнгөөр саалийн фермийн аж ахуй байгуулаад, энэ дээр тулгуурлаад бид нар үзүүлэх сургууль, сургалт зохион байгуулах ийм юм хийж байгаа. Баянчандманьд Хөдөө аж ахуйн техникийн корпорацид шинжлэх ухаан технологийн сангаас тодорхой хэмжээний хөрөнгө олгоод фермерийн аж ахуй байгуулсан гэх мэтчилэнгээр энэ юмсуудыг үзүүлж харуулах арга хэмжээн дээр тулгуурлаж энийг явуулъя. Сая бас миний хэлдэг сан бол бас энэ фермерийн аж ахуй хөгжүүлэхэд тодорхой хэмжээний дэмжлэг үзүүлье гэсэн ийм бодолтой байгаа.


Төрийн бус байгууллагуудын шугамаар харин фермерийн аж ахуй хөгжүүлэх, сүүний чиглэлийн аж ахуйнууд, энэ чиглэлээр бас нэлээн эрчимтэй үйл ажиллагаа явуулж гадна, дотнын байгууллагатай холбогдож дэмжлэг үзүүлж байгаа юм нэлээн бий.


Р.Цогтбаатар:
-Нэгдүгээрт, хуурайшилт ихсэж байна, цөлжилт ихсэж байна. Бэлчээрийн даац хомсдож байна гэсэн яриа их гарч байгаа. Сүүлийн жилүүдэд мал их олноороо өссөн. Төв суурин газруудын ойролцоо нэлээн төвлөрсөн. Энэ бүхэнтэй холбогдоод үнэхээр өнөөдөр бэлчээр талхлагдсан, давтагдсан, нөхөн сэргэхэд их бэрхшээлтэй болсон ийм байдлууд бий. Энэнтэй холбогдуулаад бэлчээрийн даацыг ойрын үед шинэчилж судлах тийм судалгааны ажил явуулах боломж байгаа юу? Өнөөдөр бэлчээр маань төрийн өмчлөлд байж байгаа. Энэ төрийнхөө өмчийн бэлчээр дээр төдий хэмжээний мал сүрэг барьж болох нь ээ гэсэн ийм тооцоо судалгааг гаргах арга байна уу?


Ер нь энэнтэй холбогдуулаад цаашдаа тухайн суманд, тухайн нутаг дэвсгэр дээр маллаж, арчилж болох малын тооны жишиг нормативыг тогтоогоод тэрнээс хэтэрсэн нөхцөлд бэлчээрийн даацыг нь тооцоод, бэлчээрийн төлбөрийг нь нэмэгдүүлэх хүртэл ч байдаг юмуу, тийм эдийн засгийн арга механизм ашиглах замаар бэлчээрээ бас хамгаалах, тогтвортой ашиглах тийм арга механизм тогтоох арга байна уу? Энэ бол хүмүүс эрдэмтэдийн судалгаагаар Монгол Улсад хонинтолгойд шилжүүлснээр хүйтний улиралд 50 орчим сая мал байж болох юм гэсэн тооноос өөр тоо би нэг их олж сонсохгүй байна.


Хоёрдугаар асуулт, малчны нийгмийн асуудал, малчны хөдөлмөр ахуйн нөхцлийн асуудал, малчны хөдөлмөр эрхлэлтийн асуудал, малчны нийгмийн даатгалын асуудал гээд малчинтай өөртэй нь холбоотой маш олон асуудал өнөөдөр хэний ямар яамны харьяалалд явж байна вэ? Миний ойлгож байгаагаар бол Хөдөлмөр, нийгэм хамгааллын яаманд байгаа юмуу гэж ойлгодог юм. Өнөөдрийн илтгэлд сайд хүний хүчин зүйлийн асуудал, малчдын мэдлэг боловсролын асуудал гэдгийг нэлээн хөндөж тавьж ярилаа. Сайдын мэдээллүүд урьд нь нэлээн яригддаггүй сэдвийн нэг байсан. 


Хөдөлмөр, нийгэм хамгааллын яамтай хамтарч нэлээн олон арга хэмжээг авах гэж байгаа юм болов уу гэж эндээс би ойлгож байна. Чухам ямар арга хэмжээ авах гэж байна вэ? Одоо өнөөдөр малчдын хэдэн хувь нь нийгмийн даатгалд хамрагдсан байна вэ, энэ тооцоо судалгаа хэн дээр байдаг вэ? Ядаж малчдаа нийгмийн даатгалд хамруулах талаар тодорхой арга хэмжээ авах гэж байгаа юм байна гэж ойлголоо. Сургалт хийх юм байна гэж бас ойлгогдож байна. Ер нь энэнтэй холбогдуулаад хичнээн аймагт хичнээн суманд хоршооллын сургалтын төв гэдэг юмуу, ер нь малчдад хөдөөгийнхөнд хандсан сургалт явуулах тийм боломж нөхцөлтэй зүйл байна вэ гэж.


Гуравдугаарт, сүүлийн үед хөдөө аж ахуйг эрчимжүүлэх тухай нэлээн ярьж байгаа. Энэ бол зүй ёсны асуудал. Өнөөдөр авч хэрэгжүүлэхээс аргагүй арга хэмжээ болж байх шиг байна. Гэхдээ Монголын онцлогтой холбогдоод эрчимжсэн аж ахуй, эрчимжээгүй нэлээн тийм натурал аж ахуй хоёр зэрэг байх болж байгаа ингэж ойлгож байгаа. Бэлчээрийн мал аж ахуй ч байна, хэдийгээр жаахан эрчимжүүлэлт хийсэн ч гэсэн. Хажууд нь эрчимжсэн, үйлдвэржсэн мал аж ахуй байна гэж. Тэгэхээр энэ хоёр аж ахуйгаас гарч ирж байгаа бүтээгдэхүүний үнэ бол тэмээ, ямаа шиг үнэтэй юм гарч ирнэ. Жинхэнэ үйлдвэржсэн саалийн аж ахуйгаас гарч байгаа сүүний үнэ, энгийн ферм дээр байж байгаа үнээний сүүний үнэ хоёрын хооронд мэдэгдэхүйц ялгаа гарна. Энэний тэр ялгаа заагийг зохицуулахгүйгээр эрчимжсэн аж ахуй монголд хөгжихгүй.


Эцсийн эцэст өнөөдөр үйлдвэрлэсэн бүтээгдэхүүний борлуулалт үр ашиг л байгаа шүү дээ. Аж ахуй яаж хөгжих вэ гэдэг бол. Энэнтэй холбоотой манай яамныхны зүгээс бодож боловсруулж байгаа зүйл байна уу? Энд тэнд яваад сонирхож байхад зарим улс оронд фермерүүдэд сүүнийх нь үнэнд, махных нь үнэнд нөхөн олговор өгдөг янз бүрийн арга хэлбэр байдаг юм шиг байна. Монгол улсад эрчимжсэн мал аж ахуй, эрчимжсэн тариалан хөгжүүлэхэд ийм асуудал зайлшгүй гарч ирнэ. Ерөөсөө Монголд эрчимжсэн аж ахуйн хэлбэрүүд байсан шүү дээ. Тэр аж ахуйнуудын алга болчихсон, устчихсан гол шалтгаан бол энэ л байгаа байх.


Эцэст нь малын тоо цөөрснөөс болоод мал аж ахуйгаар амьдардаг байсан малчдын маань амьдрал маш хүндэрч байна. Өөрөөр хэлбэл малчдын ажилгүйдэл хөдөө орон нутагт маш их хүчтэй явагдаж байна. Аймгийн төв, сумын төвд бол тэр хүмүүс маань цугларч, төвлөрч байна. Энэ малгүй болчихсон, ажилгүй болчихсон малчдын талаар сая тоонууд хэллээ, баримтууд хэллээ, цаашдаа 2002 он шиг байх юмуу? Ерөөсөө малжуулах төслөөр 2002 онд үндсэндээ юм хийгдэж чадаагүй шүү дээ.


Д.Буянхишиг:
-Бэлчээрийн даацыг тодорхойлох шинжлэх ухааны судалгаа явуулах бололцоо байна уу гэж. Монголын бэлчээрийн даацыг үндсэндээ эрдэм шинжилгээний байгууллагуудын тогтолцоотойгоор 3 дахь удаагаа тогтоогоод байгаа. Хамгийн сүүллд Хөдөө аж ахуйн яамны захиалгаар Мал аж ахуйн эрдэм шинжилгээний хүрээлэнгийн эрдэм шинжилгээний ажилтнууд оролцоод бусад Шинжлэх ухааны академийн хүрээлэнгүүд хамтраад шинэчилж тогтоосон. 2000 онд. Энэ бол дөнгөж тогтоогоод 2 жил болж байна. Тэгэхээр энэ судалгаагаар үндсэндээ манай орны бүх аймаг, сумдын нутаг дэвсгэрийн 1 : 1.000.000 масштабын зураг дээр тогтоогоод гаргасан ийм судалгаа байгаа.


Харамсалтай нь харилцан адилгүй болоод бэлчээрийн даац, Улаанбаатар, Дархан, Эрдэнэтэд бэлчээрийн даац 10-16 дахин хэтэрчихсэн. Гэтэл Дорнод болон Дорнод бүс, говийн аймгуудад зарим газраа даац бүрэн ашиглагдаагүй ийм л байдалтай байгаа л даа. Тэгэхээр одоо нэмж судлах, тодруулах барих л ийм судалгааны ажил нэмэгдэж явах байх. Тэрнээс ойрын үед дахин тодорхойлох бололцоогүй байх.


Д.Насанжаргал:
-2 дахь асуудал үнэндээ энэ асуудлыг Нийгмийн хамгаалал, хөдөлмөрийн яам хариуцдаг асуудал л даа. Бид бодлогынхоо асуудалд яаж тусгасан юм бэ гэхээр зайлшгүй мэдээж ХАА-н салбар, хүнсний салбарын бодлогын шинэчлэлт хийхэд хүний хүчин зүйлийн асуудал зайлшгүй чухал гэдэг агуулгаар нь энд хөндөж тусгасан байгаа. Гол юм бол ерөөсөө шинэ техник, шинэ технологи нэвтрүүлэх, шинэ арга ажиллагаанд шилжихэд хүмүүсээ бэлэн байлгах талаас нь манай бодлогон дээр голдуу түлхүү тусгагдаж орсон байгаа. Тэрнээс биш хөдөлмөр эрхлэлт, нийгмийн даатгалын талын юмыг үнэндээ манай яам хариуцдаггүй болохоор би сайн тоо, хэдэн хувь нь нийгмийн даатгалд хамрагдсан гэдгийг тодорхой хэлж чадахгүй байна.


Сургалтын чиглэлээр үнэхээр бид нарын анхаарч байгаа гол асуудал энэ л дээ. Азийн хөгжлийн банкны Засгийн газарт олгосон зээлийн нэг нөхцөлд нь хөдөө аж ахуйн үйлдвэрлэлдээ шинжлэх ухааны ололтыг нэвтрүүлэх төвийг бий болгож, нэвтрүүлэх үйл ажиллагааг зах зээлийн харилцаанд ороход нь бий болгох, энэ замаар тариаланчид малчдыг зах зээлийн харилцаанд шилжих тэр бэлтгэлийг хангуулах ийм чиглэлээр энэ төвийг байгуулсан. Яамны дэргэд байдаг. Бид шинэ Засгийн газар байгуулагдсанаас хойш нэлээн эрчимтэй, аль л төсөл хөтөлбөр байна, бүх юманд л нэвтрүүлэх үйл ажиллагаа, энэ нэвтрүүлэлтийг бид нар чухалчилж үзэж байна гэж асуудал тавьсаар байгаад одоо 13 аймагт, зарим нь ногоон хувьсгал хөтөлбөрийн хүрээнд, зарим нь гаднаас хэрэгжиж байгаа төслийн хүрээнд хүч хөрөнгө гаргасаар байгаад 13 аймагт байгуулсан нэвтрүүлэх төвөө.


Сэлэнгэ, Төв зэрэг аймагт бас сумын түвшинд том том тариалангийн сумдуудын дунд сумын түвшинд эхний нэвтрүүлэх төвүүд үндсэндээ 6 төв байгуулагдаад ажиллуулж эхэлж байгаа. Ер нь цаашдаа бол бид нар энэ төвийг өргөжүүлэх, энэ төвөөс явуулах үйл ажиллагааг нэлээн идэвхжүүлэх, энэ хүрээнд бол малчид, тариаланчдыг үйлдвэрлэл дээр нь сургах, зах зээлийн харилцаанд сургах, хорших, хамтарч ажиллах энэ арга ажиллагаанд сургах, шинэ технологи эзэмшүүлэх энэ чиглэл рүү сургалтыг зохион байгуулна гэсэн бодолтой байгаа юм.Энэ бодлогоо нэлээн өргөжүүлнэ, идэвхжүүлнэ гэсэн бодолтой байгаа.


Мэдээж эрчимжсэн аж ахуй нэлээн хөрөнгө оруулалт хийгдэж бас нэлээн хэмжээний үнэ цэнэтэй хөрөнгө материал зарж байж тэгээд өндөр ашиг шим авах нь ойлгомжтой. Түрүүчийн байсан саалийн фермийн аж ахуйнууд мал бордох талбай гэхэд чинь тэжээлээр тэрнийг бэлдэж байж л тэгээд тодорхой хэмжээний ашиг олдог байсан шүү дээ. Тийм учраас бүтээгдэхүүний үнэнд оруулж байгаа хөрөнгө оруулалттай нь уялдаад зарцуулж байгаа зардалтай нь холбогдоод үнэ нь мэдээж өндөр гарч таарна.


Тэгэхээр цаашдаа бол бид нарын энэ чиглэлээр бас анхаарч үзэх шаардлагатай гэж ингэж бодож байгаа. Энгийн бэлчээрээр маллаж байгаа малын ашиг шим, эрчимжсэн зардал зараад хөрөнгө оруулалт хийгээд авч байгаа ашиг шим хоёр мэдээж үнийн зөрүү гарч таарна л даа, энэ дээр анхаарах байх. Ер нь бид нарын барьж байгаа нэг чиг бол нэгэнт хөрөнгө зарах юм бол хөрөнгө зараад энэ зараад гаргасан бүтээгдэхүүнээ болж өгвөл экспортын баримжаатай байлгая гэсэн ийм бодлыг барья. Ялангуяа махан дээр. Бусад орнуудад сая зүүн өмнөд Азид Ерөнхий сайдын хийсэн айлчлал, бусад Азийн орнууд ч гэсэн Солонгос, Япон, Индонез, Вьетнам гээд бүгд үхрийн мах сонирхож байгаа. Тэгэхээр бид нар эрчимжсэн аж ахуйгаас олсон махаа арай ахиу үнээр, арай чанартай бүтээгдэхүүн бий болгоод тэрнийг олон улсын стандарт, технологид нь таарсан технологиор боловсруулалт хийгээд тэгээд 3 дахь зах зээл дээр гаргах ер нь ХАА-н бүтээгдэхүүний зах зээлийг өргөжүүлэх боломж юу байна гэдэг дээр л гол нь анхаарч байгаа юм.


Мэдээж дотоодын зах зээлд борлуулахад энэ нь нэг талаасаа алдагдалтай байж болох ийм талтай. Тийм учраас энэ дээр нь түлхүү анхааръя. Махны экспортыг нэмэгдүүлэх нэлээн боломж байна гэж манай эрдэм шинжилгээний байгууллагууд, төрийн бус байгууллагууд ер нь яамны зүгээс ч гэсэн судалж үзээд энэ ийм боломжийг ашиглах тал дээр нь анхаарах ёстой юм байна гэж ингэж бодож байгаа юм.


Малжуулах төслийн талаар түрүүнд би нэлээн тодорхой ярьсан даа. Яг түрүүчийн хэрэгжиж байсан утгаар нь малжуулах төсөл ер нь бас нэг л явж өгөөгүй гэсэн ийм дүгнэлтэнд хүрч байгаа л даа бид нар. Арай арга хэлбэрээ өөрчлөх боломж юу байна гэдгийг л эрж хайж байгаа, нэгдүгээрт. Хоёрдугаарт, яг малжуулах төсөл гэдэг дээр одоо гадаадаас хэрэгжиж байгаа төслүүд бол бас их зайлсхийж байгаа. Энэ бол үр дүн муутай юм байна, цаана нь даатгалынх нь систем бий болоогүй байхад хэрвээ эрсдэл тохиолдсон нөхцөлд малчин нь мал ч байхгүй, малжуулсан төслийн мөнгө нь ч байхгүй өр ширэнд ороод ингээд дуусах юм байна. Тийм учраас нөгөө талын механизмыг бүрдүүлж байж энийг авч үзмээр юм байна гэсэн ийм талын саналыг би бас төсөл хэрэгжүүлж байгаа байгууллагууд сүүлийн үед нэлээн болгоомжилж ханддаг болсон. Тийм учраас яг малжуулах төсөл гэдэг дээр төсвөөс болоод гадна дотноос хэрэгжиж байгаа төслүүдээс тодорхой хөрөнгө эх үүсвэр нь олдохгүй байгаа юм.


Б.Өвгөнхүү:
-Юуны өмнө Хөдөө аж ахуйн сайд, яамныханд баярлаж байна. Олуулаа ажил хэрэгч оролцож байгаад. Миний ойлгож байгаагаар яамд дотроос хамгийн хүнд суртал багатай яам гэж би боддог юм. Тэрнийгээ бас хэлчихье гэж бодож байна.


Бид мал гэж ярьж байгаа, цаанаа дандаа малчдын аж амьжиргаатай холбоотой асуудлыг л хөндөж байгаа гэж бодож байна. Энэ жил мал гадагш нь гаргах ажил дууссан уу, малыг хойшоо авах, ярьж хөөрөх ямар боломж байна, хөлөөр нь гаргах. Энэ жил биш гэхэд ирэх жил малчид мал гаргавал бас амьжиргаандаа хэрэгтэй гэсэн ийм байдалтай байна. Хоёрдугаарт мал их нядалж байна хөдөө, их нядалж хотод борлуулах гэж. Ирэх хавар нядалсан малаа хадгалж байгаад баахан мах хавар үмхийрэх вий, муудах вий гэсэн байдал байх шиг байх юм. Энэ талаар ямар нэгэн хариулт байна уу?


Малын халдварт өвчин өнгөрсөн жилүүдэд их гарсан. Энэ хугацаанд малын халдварт өвчинтэй тэмцэх, урьдчилан сэргийлэх талаар ямар зүйлүүд хийсэн бэ? Энэ талын хариулт хүсмээр байна.


Гуравдугаарт, малжуулах төсвөөс ухарчихгүй байгаа гэж бодож байна. Энэ жил Булган аймагт 2003 онд хэрэгжинэ л дээ. Би хөдөө явахдаа малжуулах төсөл хэрэгжинэ, малгүй болсон малын зүйлээр амьжиргаагаа тэтгэдэг айл өрхүүдэд нөлөөтэй сайхан юм болно гэж яриад яваа л даа. Тэгэхээр малгүй болсон малчдад хүрч нөлөөлөхөөр энэ төслүүдийг ямар байдлаар хэрэгжүүлэх гэж байгаа вэ, урьдчилсан байдлаар тооцож байгаа вэ, та бүхэн урьдчилж ярьж байна гэж байна л даа. Энийгээ жаахан тодруулж өгөхгүй юу.


Дараа нь Булган аймагт зудын байдалтай байгаа, яагаад гэвэл өвс байхгүй. Түүнээс биш жирийн үед бас зарим газраа боломжийн байгаа л даа. Жишээлбэл зудтай газруудаас өдөр тутам ямар мэдээлэл авч байна. Хамгийн сүүлийн үед орсон цас хаагуураа ямар хэмжээтэй нэмж орсон байна. Малын бэлчээрт хүрэх бололцоо хаагдсан байхыг энэ мэдээллийг тодруулж өгөөч гэж хүсэх байна.


Ус гаргах талаар, худаг ус засварлах талаар та бүхний хийж байгаа ажилд би үнэндээ сэтгэл дундуур байгаа юм. Саяны усны бодлогын талаар семинар болсон. Энэ семинар дээр 300 гол мөрөн ширгэсэн гэж ярьсан. Энэ бол би бага тоо гэж бодож байгаа юм. Өөрөөр хэлбэл газрын зураг дээр байгаа нэрийг нь хэлж болж байсан тэр юунууд л ширгэсэн байх. Түүнээс манай цаад талд байгаа Хүрэнгийн ус ч гэдэг юмуу, энэ талын Сэрүүний булаг ч гэх мэтээр орон нутагтаа мал, хүн ам ундаалж байсан уснууд их олон ширгэсэн. Тэгэхээр зөвхөн одоогийн та нарын бодож байгаа, гаднын төсөл, өөрийн төсвийн хөрөнгө гэж байна, энэ бол манай усгүйдэлтийг гүйцэхгүй байна. Ирэх жилээс авахуулаад дахин хүндэрнэ. Зун бол ган болдог юм байгаа биз, хамгийн гол нь устай баймаар байх юм. Тэгэхээр энэ усны чиглэл их тодорхой бөгөөд ихээхэн олон анхаарал татсан ямар ажлууд хийх вэ, нэмж хэлэхээр юм байна уу, эсвэл түрүүнийхээ хэлснээр хаасан байдалтай байна уу гэдгийг бас асуумаар байна.


Н.Батсуурь:
-Өнгөрсөн ер нь сүүлийн 3 жил дараалан Монгол Улсад шүлхий өвчин гарч байгаа, энэнтэй уялдуулж бид нар амьд мал гаргах асуудал их бэрхшээлтэй болсон байгаа. Амьд мал байтугай зүгээр нядалсан малын махыг гаргах асуудал нэлээн их хүндрэлтэй байгаа. Ингээд Засгийн газар, Хүнс, хөдөө аж ахуйн яамнаас ОХУ-ын Засгийн газар, Хүнс, хөдөө аж ахунй яам, мал эмнэлгийн департаменттай нэлээн олон удаа яриа хэлэлцээр хийсний үр дүнд бид нар энэ жилийн махны экспортыг 10 сарын 22-ноос эхэлсэн. Одоогийн байдлаар төвийнхөө бүсээс өвчин гараагүй, зүүн болон төвийн бүсээс нийтдээ 7541 тн үхрийн мах, 296 тн адууны мах, 641 тн дайвар бүтээгдэхүүн гаргаад байгаа. Мал нядлах үйл ажиллагаа бол цаашдаа үргэлжлэн явагдаж байна. Ингээд махны экспорт 4 сарын 1 хүртэл үргэлжлэх байх. Энүүгээр үндсэндээ бид 25-26 мянган тн мах ОХУ-д экспортлож болох байхаа гэж ингэж бодож байгаа юм.


ОХУ-ын мал эмнэлгийн департамент бидэнд ямар шаардлага тавьж байгаа гэхээр Монголоос амьд мал авах асуудлыг одоогоор зөвшөөрөхгүй байгаа. Тэгэхээр манай аж ахуйн нэгжүүд энэ дээр жаахан буруу ойлгоод байдаг. Өөрөөр хэлбэл аймаг, орон нутгийн нөхдүүд шууд Монголоос зөвшөөрөл өгөхгүй байгаа юм шиг ойлгоод байдаг. Тэгэхээр хамгийн гол юм бол Оросын талаасаа Оросын импортлох гэж авах гэж байгаа аж ахуйн нэгж өөрийнхөө улсын мал эмнэлгийн албанаас монголоос төдий тооны ийм төрлийн мал авах гэж байна гэдэг тэр зөвшөөрлөө албан ёсоор авсан байх ёстой. Тэр зөвшөөрлөө авчихаад ийм хилийн боомтоор төдийг гаргана гээд. Энэ бол нийтдээ амьд мал гаргахад 2, 3 сарын ажил болно л доо. Тэрнийгээ урьдчилж бэлтгэж тэр үзлэг шинжилгээ хийж, хорио цээрт оруулж тэгээд тохирсон боомтоороо энэ асуудлыг гаргах ажлыг зохион байгуулахгүй бол манай аймгийн дарга нар яадаг вэ гэхээр 11 сар болоод цас унаад, бүх зам даваа хаагдчихсан байж байхад төчнөөн толгой мал гаргана гээд Хөдөө аж ахуйн яаманд хүсэлт тавьдаг, цаад талдаа ямар ч ярьсан, хэлсэн юм байдаггүй, тэгээд энэ нь ажил хэрэг болдоггүй.


Хэрвээ амьдаар нь мал гаргая гэж байгаа бол тэгж л урьдчилж зөвшөөрлөө авч хорио цээрт нь оруулж шаардлагатай юмыг нь хийх хэрэгтэй. Ер нь одоо манайх мах экспортлох эрхтэй 23 үйлдвэр байна. Мал нядлах. Тэгэхээр дотоодын үйлдвэрлэлийн хүчин чадал бий болчихсон байж байгаа нөхцөлд бид нар амьд мал гадагшаа гаргана гэдэг бол Монгол Улсын хувьд эдийн засгийн талаасаа ашиггүй болчихоод байгаа юм. Даже бид нар мах боловсруулах үйлдвэр дээр ямар шаардлага тавьж байгаа гэхээр та нар битгий гулууз мах гаргаад байгаачээ. Энэ малаа нядалж махыг нь хадгалчихаад энэ гулуузаа цааш нь шулж өртөг нэмж, сортолж өртөг нэмж цааш нь зараачээ. Ингэх журмаар тэр үйлдвэрийнхээ ажилчдыг ажилтай болгоочээ. Ажлын байрны тоог нэмэгдүүлээчээ гэсэн шаардлага тавьж байгаа юм. Манайхан Японд энэ жилээс эхлээд экспортлох адууны махны хэмжээ нэмэгдэж байна. Хуучин туршилтын журмаар гаргадаг байсан, сая тэр гаргаж байсан компани нэлээн худалдааны зориулалтаар гаргахаар ийм алхамуудыг хийсэн. Гэвч Японы яг хилийн боомтон дээр эндээс явуулсан 30 тн мах саатчихаад байж байгаа. Яагаад гэвэл худалдааны зориулалтаар ороод эхлэхээр зэрэг заавал мал эмнэлгийнхээ гэрээ хэлэлцээр ариун цэврийнхээ нөхцлийг тохир гэсэн ийм шаардлагууд тавьчихаад байж байгаа юм.


Йордан руу жаахан хонины мах гаргаж байгаа. Өмнөд Азийн зах зээл дээр бид нар мах гаргах асуудлаар нэлээн судалгаа хийж байна. Ийм байдлаар хэрвээ ингээд махны зах зээл өргөжөөд ирэх юм бол бид цаашаагаа амьд мал гаргах асуудлыг төрийн бодлогынхоо түвшинд нэлээн чамбай авч явах шаардлагатай юм шиг байгаа юм.


П.Доржсүрэн:
-Нэгдүгээрт 2002 оны малын халдварт өвчнөөс эмчлэн сэргийлэх арга хэмжээг хоёр үндсэн чиглэлээр авч хэрэгжүүлсэн. Нэгдүгээрт манай оронд гардаг малын халдварт өвчинтэй тэмцэх, хоёрдугаарт нь малын гоц халдварт өвчинтэй тэмцэх гэсэн ийм хоёр арга хэмжээгээр авч хэрэгжүүлж байна. Малын гоц халдварт өвчин буюу шүлхий өвчинтэй тэмцэх арга хэмжээг бид нар 11 аймгийн 101 сумын 10.5 сая мал уг өвчнөөс сэргийлэх тарилганд хамрагдаад байна. Өөрөөр хэлбэл 6 сарын хугацаатай 2 удаа таригдлаа гэсэн үг. ЯГ одоогийн байдлаар 11 сарын 1-ний байдлаар 2-р вакцинжилт хийгдээд дууссан.


Мөн Баян-Өлгий, Ховд аймагт гарсан шүлхий өвчнөөс сэргийлэх давтан вакцинжуулалтыг 2003 оны 1 сарын 5-наас эхэлж хийгдэнэ. Энд шаардлагатай вакцины захиалгыг хийсэн 12-р сарын 20-нд нийлүүлэгдэхээр гэрээ хийгдсэн, хэрэгжүүлэх шатандаа явж байна.


Малын халдварт өвчний хувьд энэ жил зарим хөрсний халдварт өвчин жишээлбэл боом, дуут гэх мэтийн халдварт өвчний гаралт өнгөрсөн жилийнхээс буурсан. Харамсалтай нь нэмэгдсэн өвчин бол галзуу өвчин байгаа, галзуу өвчин юунаас болж байна гэхээр манай зэрлэг ан амьтдын дундахь халдварлалт өндөр байгаа учраас энэ өвчний гаралт нэлээн тийм нэмэгдэх хандлагатай байгаа гэж ингэж хэлмээр байна.


Нийтдээ энэ жил малын халдварт өвчинтэй тэмцэх арга хэмжээнд 1.9 тэрбум төгрөг зарчихлаа. Малын гоц халдварт шүлхий өвчинтэй тэмцэх арга хэмжээнд 1.8 тэрбум төгрөг зараад дээр нь Засгийн газрын нөөц хөрөнгөнөөс 372 сая төгрөг аваад, тэгээд энэ ажлыг амжилттай хэрэгжүүлэх үндэс бүрдсэн.


Д.Буянхишиг:
-Малжуулах төслийг цааш нь үргэлжлүүлэх вэ, хэрвээ малгүй болсон малчдыг яаж малжуулах вэ гэсэнтэй холбогдуулаад би түрүүнд сайдын хэлсэн дээр хоёр гурван зүйлийг нэмж тодруулж хэлье гэж бодож байна. Малжуулах ажил сүүлийн хэдэн жилүүдэд 2, 3 хэлбэрээр явж байгаа л даа, хамгийн гол хэлбэр нь гадаадын байгууллагуудын зээл тусламжийн хэлбэрээр хэрэгжиж байгаа. Энэ төсөл хэрэгжиж байгаа аймаг бол Архангай, Хөвсгөл, сүүлийн хоёр жил Булган аймагт хэрэгжиж байгаа. Тэгэхээр энэ бол нэг л арга юм даа. Энэ бол бүхэлдээ зудаас үүдсэн хохирлыг арилгах тийм шалгарсан арга болж чадахгүй байгаа юм.


Тухайлбал сүүлийн 3 жил гэхэд 8.6 сая мал зудаар хорогдсон. Гэтэл малжуулах төслийн хүрээнд хамрагдсан айлууд олон улсын байгууллагын зээл тусламжаар худалдаж авч байгаа мал чинь 120, 130 мянган мал л худалдаж авч өгч байна шүү дээ. Тийм учраас малжуулах төсөл бол бас их бэрхшээлтэй ийм арга юм. Хамгийн гол нь ийм учраас ер нь мал худалдаж авч өгөөд байх биш, төмс, хүнсний ногоо тарих, ер нь мал аж ахуйн бусад орлогын эх үүсвэр хайх, ийм ажил зохиох хэрэгтэй юм шиг байгаа юм. Нөгөө талаар малжуулахад орон нутгийн сан байгуулах энэ хэлбэрийг ашиглаж болмоор юм шиг байгаа юм.


Жишээлбэл, Баянхонгор аймагт орон нутгийн сан байгуулаад зээл өгөөд зудаар мал хорогдсон айлуудад нөхөн төлөгддөг нөхцлөөр зээл өгөөд ингээд малжуулж байгаа юм байгаа. Мөн чинээлэг малчдыг дагуулж мал бүхий, мал маллуулах, тэр явцад нь сургах журмаар малжуулах хэлбэрийг дэмжих нь илүү үр дүнтэй юмаа гэж ингэж ойлгож байгаа. Тэгэхээр дан ганц олон улсын зээл тусламжаар малжуулаад байх бололцоо бага байна гэсэн ийм зүйлийг нэмж хэлмээр байна.


П.Дамдиндорж:
-Түрүүнд илтгэлд дурьдсан Хөвсгөл, Архангай, Булган, Төв, Сэлэнгэ, Орхон аймгууд одоогийн байдлаар нэлээн хүндрэлтэй байгаа. Бид ус цаг уурын хүрээлэнгээс 7 хоногийн мэдээг байнга авч байгаа, орон нутгуудаас мэдээг шууд ХААЯ-наас авч байгаа. Өнгөрсөн 3 дахь өдрийн Засгийн газрын хуралдаан дээр орон нутгаас тавьсан хүсэлтийн дагуу Улсын байнгын онцгой комисс, Хүнс, хөдөө аж ахуйн холбогдох газруудаас хэвлэлийн төлөөлөгчдийг оролцуулаад Төв, Булган аймагт комисс ажиллая гэсэн саналыг Улсын байнгын онцгой комиссоос оруулсан боловч эхний ээлжинд сум, аймгийн хэмжээнд ямар арга хэмжээ авсан, ямар арга хэмжээ аваад ямар үр дүнд хүрч байна, юу нь дутагдаад байгаа талаар мэдээллийг авч судалж үзсэний дараа ажлын хэсгийн орон нутагт нь явж ажиллуулъя гэсэн шийдвэр гаргасан.Тийм учраас бид орон нутгуудтай байнга холбоотой байгаа, судалж үзэж байгаа.


Ч.Пунцагсүрэн:
-Худгийн асуудал дээр, засвар дээр жаахан сэтгэл дундуур байх шиг байна. Засгийн газрын мөрийн хөтөлбөрт тодорхой хэмжээний инженерийн хийцтэй худгийг засна гэж оруулчихаад жил жилийн улсын төсөвт суулгаад тодорхой хэмжээний худаг засч байгаа. Тэгэхдээ инженерийн хийцтэй худаг гэдэг худаг дотроо 3 янз байгаа. Гүн өрмийн худаг байгаа, бетонон хашлагат, богино яндант гээд. Одоо ерөнхийдөө инженерийн хийцтэй гэдэг дотор сүүлийн 3 жилд засч байгаа худгууд нь богино яндант голдуу худгуудыг зассан. Эргүүлдэг худгуудыг. Тэгэхээр цаашдаа болохоор гүн өрмийн худгууд эвдэрсэн. Энэ болохоор дээд зэргээр шатахуун зарцуулдаг, зардал өндөртэй, засъя ч гэсэн зардал нэлээн өндөрсөж байгаа, тэгэхээр хөрөнгө бас нэлээн их шаардагдана.


Бид нар худаг засвар, ерөнхийдөө бэлчээр ашиглалт, бэлчээрийн ашиглана гэдэг бол устай яах аргагүй холбоотой, худгийн асуудалтай холбоотой. Тэгэхээр улсаас хөрөнгө оруулаад байгаа худгуудыг хэн эзэмших вэ гэдэг асуудал бас бид нар хууль эрх зүйн хүрээнд нэлээн зохицуулалт хийхгүй бол болохгүй асуудал байгаа юм. Тэгэхээр бид нар худаг засварыг тодорхой хэмжээгээр улсын төсвөөс гаргаж байгаа. Сая сайд ч гэсэн илтгэлдээ дурьдсан. Сая хариултууд ч гэсэн хэлсэн. Гадаадын төслүүдээр нэлээн их засварлаж байна. Цаашдаа ч гэсэн засварлана.


Бид нар бас говийн аймгуудад говь, тал хээрийн аймгуудад Япон улсын буцалтгүй тусламжаар судалгааны төсөл хийж байгаа юм. Ирэх жилээс хойш хийнэ. Энэ хүрээнд цаашдаа манайд худгийн ямар техникүүд байх юм, ямар энерги ашиглаж энийг усаа гаргах юм. Тэр худаг усаа засч барьж өгөөд ашиглах хүмүүс нь ямар хүмүүс байх юм бэ гэдгийг нарийвчлан судалгаа гаргаж байж тэр цаашдаа хөрөнгө оруулалтын асуудлыг хойшид хийнэ. Тэгэхээр бид нар хүнс, хөдөө аж ахуйд цаашдаа баримтлах бодлогын баримт бичгийг боловсруулж байгаа. Энэ дотор бас худгийг тодорхой хэмжээний хөрөнгө оруулалт хийж явна гэсэн бодолтой байж байгаа.


Д.Оюунхорол:
-Хөдөө аж ахуйн салбарын өнөөгийн нөхцөл байдлын талаар Насанжаргал сайдын мэдээлэл нэлээн дэлгэрэнгүй мэдээлэл юм байна гэж ойлгож байна. Тэгэхдээ үнэхээрийн сүүлийн үед хөдөө аж ахуй, тэр тусмаа хөдөөгийн бодлогын асуудлаар бичиг баримт боловсрогдож байгаа гэж ойлгогдож байгаа. Байнгын хороон дээрээ ингэж яригдаж байгаа гэж. Тэгэхээр энэ асуудлуудын багц хүрээнд авч үзэх их олон тодорхой асуудлуудыг сайд өөрийнхөө мэдээлэлд дурьдсан байна. Жишээлбэл малгүй хүн өрхийн тоо 12000 гаруй болж нэмэгдсэн. Харьцангуй хүмүүс малгүйгээс болсноосоо үүдээд сум, төв орон суурин руугаа нэлээн их шилжиж ирж байгаа. Үүнтэй холбоотойгоор сумын төвд ажилгүйчүүдийн тоо их нэмэгдэх, харьцангуй магадгүй сургууль завсардах явдал багасах тийшээгээ хандсан байхаа. Сургуульд суралцаж байгаа хүүхдүүдийн тоо нэмэгдсэн. Харин дотуур байрны хэрэгцээ багасаж байгаа. Сургуулиудын ачаалал нэлээн их нэмэгддэг болсон гэсэн ийм ойлголттой байгаа. 


Ийм учраас судалгаа хийх шаардлагууд бас манайх бодлогынхоо хүрээнд хөдөөгийн бодлого гэдэг бичиг баримтыг боловсруулах хүрээндээ энэ болгоныг багцалж нэлээн авч үзэх байхаа, энэ талаар ямар бодолтой байгаа вэ гэж асуумаар байна. 


Хоёрдугаарт, сайдын илтгэлд дурьдагдаж байна л даа. Нийт мал аж ахуй эрхэлж байгаа хамгийн дундаж буюу ядуу хэсэг гэж үзэж байгаа айлууд доод тал нь 80-аад хувь нь 200-гаад толгой малтай гэж байна. Манай аймгийн хувьд жишээлбэл Завхан аймгийн хувьд бол нэгдүгээрт алслагдсан аймаг, хоёрдугаарт, хоёр жил дараалан зуд, ган нүүрлэсэн, байдал энэнээс арай өөр тоотой. 200-гаад малтай айл хэрвээ өнөөдөр олон байж чадаж байгаа юм бол тэнд амьдрал бас боломжийн хэвийн байна гэж үзэх боломж олон байгаа. Харамсалтай нь тийм бишээ. Энэ тооноос арай өөр тоо байгаа. Бараг 80-аад хувь нь хот нь харласан малгүй айлууд бий болсон юм гэж хэлмээр байна.


Тийм учраас энэ талаар надад тодорхой тоо хэлж өгөөчээ. Би энэнээс арай өөр тоо байгаа гэж ойлгож байна. Хэрвээ 200-гаад малтай айл байвал манай Завханыханы хувьд гайгүй чинээлэг гэдэг айлын томъёолол, тоонд орно шүү. Тийм учраас энэ тоо арай өөр тоо байгаа байхаа гэж ойлгож байна.


Үнэхээрийн малгүй болчихсон олон хүмүүс амьдрах арга, эв ухаанаа олж чадахгүй байна. Яаж амьдрах вэ гэдэг арга эв ухаанаа олохгүй байна. Тийм учраас цаашдаа мал аж ахуйг эрчимжүүлэх, хамтрах, хорших гээд яриад байгаа саяны энэ асуудлуудын талаар тэд нар бас л хүсч байна. Яаж хамтрах вэ, яаж хорших вэ гээд. Хамгийн гол нь үнэхээрийн сургалтыг зохион байгуулах гэж нэлээн их яриад байна. Хамгийн сайн арга нь би ойлгож байна. Одоо нэлээн их суурин газар луугаа орж ирсэн юм чинь орон нутгийн телевизийн сувгуудыг бий болгож ашиглах замаар энэ сургалтуудыг эрчимжүүлж явуулах боломжтой байхаа. Ингэвэл арай бас зардал бага гарах боломжтой байхаа гэж үзэж байгаа юм. Яагаад гэвэл хөдөөнийхөн нэгэнт хийх ажил олдохгүй байгаа юм чинь орон нутгийн сувгууд, телевизийн суваг бий болгочих юм бол тэрнийгээ үзэх боломж нэлээн их бий. Энэ талаар нэлээн төслүүд хэрэгжүүлээчээ. Предач гээд байгаа юм нь ойролцоогоор 1 сая төгрөг байдаг гэж яригдаад байдаг юм билээ, орон нутгийн телевизийн суваг ажиллуулах.


Тэгэхээр энэ талын хөрөнгийн асуудлыг төсөл хэрвээ хийгдэхээр болж байгаа бол бодитой яг иймэрхүү юм руу төслийг хэрэгжүүлж өгөөчээ гэсэн ийм санал тавьж байна.


Дараагийн нэг асуудал бол хөдөө сайдын мэдээлэлд байна л даа. Маш олон зээл, тусламж, төслүүд хэрэгжиж байгаа гэж. Үнэхээрийн олон аймгууд дээр ийм төслүүд хэрэгжихээр, зээлүүд очихоор ингэж байгаа. Харамсалтай нь энэ мэдээллүүдийн талаарх зээлүүдийн талаарх мэдээлэл маш хомс байна. Мэдээлэл нь хүрдэггүй, хэсэг бүлтэй хүмүүсийн дунд энэ мэдээлэл нь тардаг, боломжтой овсгоотой, чадалтайчууд нь тэр зээлийг олж авчихаад байна. Амьдрах арга ухаан, эвээ олохгүй байгаа тэр хэсэг нь болохоор энэ зээлийн чинь гадна талд үлдчихээд байна. Тийм учраас шударга хуваарилалтын зарчмыг нэлээн жаахан бариачээ, мэдээллийг нь илүү тарааж өгөөчээ, тэр барьцаалан зээлдүүлэх хөрөнгөгүй гэдгээс шалтгаалаад тэр ядуу хүмүүст олгох гээд байгаа зээл чинь эзнээ олж очиж чадахгүй байна.


Тийм учраас энэ талаар төрийн зохицуулалттай бодлого хэрэгжүүлмээр байна гэж ойлгоод байгаа юм. Энэ тал дээр ямар бодлого явж байгаа вэ гэж асуумаар байна. Ер нь хөдөөнийхөн ихэнх нь ярьдаг л даа. Бид нарт барьцаалан зээлдүүлэх хөрөнгө гэдэг нь 5 ханатай гэр 5 хүүхэд л байна, энийгээ барьцаалах уу, юу барьцаалж бид нар зээл авах вэ гэж асуудаг. Малын маань хот харалчихсан, амьдрах арга алга, гэхдээ бид нар амьдрахын тулд 5 малаа дагаж л амьдрах юм байна, хийж чадах ажил минь энэ гээд байна. Тийм учраас би олон удаагийн энэ сайдын мэдээлэл дээрээс асуугаад байгаа л даа, малжуулах төслийг хэрэгжүүлэх ажлыг эрчимжүүлээчээ. Мал аж ахуйг дагаж ерөөсөө л амьдарч сурсан тэр хэсэг бол мал аж ахуйгаа л эрхлэе гэж хүсээд байна л даа. Тэгэхээр энэнд ямар ч байсан гарц хайх хэрэгтэй юм шиг байгаа юм.


Саяны зарим хүмүүс мэдээлэл өгч байна л даа. Ийм арга хэлбэрээр малжуулах төслүүд хэрэгжээд байна гэж. Ийм аргууд бас хэрэгжиж болоод байгаа юм чинь энийг бас өөр байдлаар хэрэгжүүлэх арга замуудыг хайгаачээ. Нэгэнт л ажлын байр бий болгож чадахгүй юм чинь, хөдөөгийнхөн мал аж ахуйгаа л эрхэлж амьдрана шүү дээ. Энд нэг тодорхой хариулт өгөөчээ гэсэн ийм асуулт байна.


Д.Буянхишиг:
-Хоёрдахь асуултад би хариулъя. Нийт малчдын 80 орчим хувь нь 200 хүртэл малтай гэдэг ийм тоо гарлаа. Завханд бол өөр гэж. Тэгэхээр энэ статистик жилийн эцсийн мал тооллогын дүнг үндэслэн статистикийн төв газар малчин өрхүүдийг малын тоо хооронд бүлэглэж гаргадаг юм. Гэхдээ 1-10, 10-30, 30-50 гээд ингэж бүлэглээд 200 хүртэлх малтай айл бол нийт өрхийн малчин өрхийн 80 орчим хувийг эзэлж байгаа юм. Энэ дотроо 100 хүртэл малтай өрх мөн нийт өрхийн 65 хувийг эзэлдэг юм. Тэгээд доошлохдоо эзлэх хувийн жин нь нэмэгдээд явдаг л дээ. Тэгэхээр 10 хүртэлх малтай өрх хүртэл 80 хувьд нь хамарч байгаа юм.


Яагаад 200 хүртэлх малтай өрхийг ингэж авч үзсэн бэ гэхээр зэрэг эрдэм шинжилгээний байгууллагуудын гаргасан судалгаагаар нутгийн үүлдрийн мал барьж байгаа айл бол үндсэндээ 300 орчим малтай байж байж амьжиргааны баталгаажих доод түвшинг хангах хэмжээний орлого олох бололцоотой юм гэсэн ийм судалгаа гаргаж байгаа юм. Тийм учраас 200 хүртэлх малтай айл өрх ядуу, ядуувтар айлд хамарч байгаа гэж ингэж үздэг юм. Тийм учраас бид 200-гаас дээш малтай өрх нь боломжийн амьжиргааны өртөгтэй, амьжиргаатай ийм айлууд юм. Тэрнээс доошхи нь анхаарал татаж байгаа айлууд. Ялангуяа 100-гаас доошхи малтай айл бол ядуу айлын тоонд ордог. Энэ бол аймаг, аймагтаа өөр өөр байдаг. Завханд магадгүй 100 хүртэлх малтай айл өрх еще илүү байгаа нь үнэн байхаа.


Д.Насанжаргал:
-Зээлийн талаар би ярья гэж бодож байна. Тэгэхээр бид нэгэнт дотоодын санхүүгийн эх үүсвэр хомс байгаа нөхцөлд салбарыг дэмжих хүрээнд гаднын зээл тусламжинд нэлээн анхаарал хандуулж Засгийн газар байгуулагдсанаас хойш энэ чиглэлээр нэлээн ажилласан л даа. Энэний үр дүнд ямар ч байсан одоо Дэлхийн банк, Азийн хөгжлийн банк, Хөдөө аж ахуйг хөгжүүлэх олон улсын сан, ТАСИС-н 4 байгууллагын хүрээнд үндсэндээ бүх аймгууд ямар нэгэн хэмжээгээр хамрагдах ийм чиглэлтэй байгаа. Ер нь хөдөө аж ахуйн салбараар нийтдээ 16 орчим төсөл, том жижиг, 2, 3 зуун мянган төгрөгнийхөөс өгсүүлээд дээд тал нь ИФАТ-ынх 20 сая долларын төсөл байгаа. Энэ хүртэлх ийм төслүүд хэрэгжиж байгаа юм.


Ялангуяа хөтөлбөрийн зээлийн төсөл хэрэгжихдээ зээл нь арилжааны банкаар орон нутагт дамжиж хэрэгжиж байгаа. Энэ дээр нэлээн зөрчил үүсээд байгаа юм. Яагаад гэвэл арилжааны банк оролцогч санхүүгийн байгууллага маань зээл олгож байгаа Дэлхийн банк ч юмуу, Азийн хөгжлийн банкнаас авсан зээлээ арилжааны банкаар дамжуулж хэрэглэгчид нь хүргэж байгаа энэ нөхцөлд хүү нь өндөр байх, эсвэл зээл олгохдоо арилжааны банк өөрийн хатуу шалгуураар хэрэглэгчид болзол тавих ийм нөхцлүүд бий болчихоод байгаа. Энэ дээр Засгийн газар дээр бас нэлээн яриа болсон, өөрөөр хэлбэл бид нар чинь 0.75-1.5 хувийн жилийн хүүтэй ийм зээлийг олж ирчихээд тэгээд тэр маань хэрэглэгчдээ хүрэхээр сарын 2.5-4.0 хувийн хүүтэй болоод оччихож байгаа энэ байдлыг эргэж авч үзмээр юмаа гэсэн ийм асуудал дээр ярьдаг.


Гэхдээ яг зээлийн гэрээн дээр бас зээл олгож байгаа байгууллагууд маань тухайн оронд арилжааны банкуудаас хэрэглэгчид олгож байгаа зээлийн хүүгийн түвшинтэй адил хувийн хүүтэйгээр зээлээ олгоно гээд ингээд гэрээндээ бас тусгачихдаг ийм тал байгаа. Энэ энэ байдлаас болоод яг ядуу, барьцаалах хөрөнгөгүй тийм хэрэглэгчид маань зээл маань бас бүрэн хэмжээгээр хүрч чадахгүй ийм байдал байгаад байгаа юм. Газрын харилцааны асуудал бий болоод газар үнэхээр эргэлтэнд ороод газар маань хөрөнгийн баталгаа болоод ингээд явах нөхцөлд энэ зээлийн олголт, харьцааны асуудал арай өөрчлөгдөх боломж гарах болов уу гэсэн ийм л бодолтой байгаа. Арилжааны банкууд ч гэсэн бид нар яамны зүгээс нэлээн Монголбанкаар дамжуулаад шаардлага тавьж байгаа л даа. Еще арай багасгах боломж байна уу үгүй юу. Ийм хүүтэй зээл авчихаад, ийм хүүтэй хэрэглэгчид хүргэдэг нэг талаас.


Нөгөө талаас яг банк олгож байгаа учраас зээлийг жинхэнэ авах ёстой, бид нарын зорьж, ядуурлыг бууруулж орлогыг нэмэгдүүлье гэсэн тэрэнд хүрэхгүйгээр замд нь худалдаа, арилжаа хийж байгаа ч юмуу, жижиг үйлдвэрлэл эрхэлж байгаа өөр маягийн улсуудын бас энэ зээлийг авч ашиглах явдал таны хэлдэгээр мэдээлэл арай өргөн хүрээтэй авч байгаа хэсэг нь илүү түлхүү авч ашиглах байдал бий болчихоод байгаа юм.


Гэхдээ хөдөө орон нутагт нэгж байгуулж байгаа, энэ зээлийн талаар нэлээн чамгүй сурталчилж ярьж байгаа, бас манай хүмүүсийн өөрсдийнх нь идэвх санаачилга, мэдээллийг хүлээж авч тэрнийг ашиглах талын үйл ажиллагаа нэлээн дутмаг байна уу даа гэсэн ийм зүйл ажиглагдаж байгаа юм.


Малжуулах төслийн хувьд бид нар бас хэд хэдэн удаа нэлээн ярилаа л даа. Энэ их ярвигтай, үнэхээр хэцүү, хөрөнгө санхүүгийн хувьд хүндрэлтэй. Та бүхэн мэдэж байгаа, улсын төсөвт ч малжуулах төсөл дээр хөрөнгө суулгаж үзсэн, байнгын хороо, Улсын Их Хурлын гишүүдээс ч энийг дэмжээд  хөрөнгө суулгаж үзсэн. Үнэхээр бас тодорхой хэмжээний дэмжлэг олж чадахгүй байгаа. Гаднын байгууллагууд би түрүүнд хэлсэн. Гаднын зээл хөтөлбөрүүд хэрэгжүүлж байгаа байгууллагууд ч гэсэн яг малжуулах төсөл дээр мөнгө тавих асуудлаасаа нэлээн ухарчихаад байгаа. Энэ бол ерөөсөө хөрөнгийн эх үүсвэргүйгээс л үнэхээр энэ цаашдаа малжуулна, мөнгөөр худалдаж аваад ядуу болсон малчдад олгоно гэдэг юм нэлээн хүндэрчихээд байгаа юм.


Харин эсрэг ногоо тарьж байгаа юмуу, жижиг гар үйлдвэрлэл эрхэлж байгаа юмуу, жижиг боловсруулах гар урлалын ажил ч хийж байгаа юмуу, ийм хүмүүст харин түлхүү зээл олгож байгаа байгууллагууд болоод бусад байгууллагууд дэмжлэг үзүүлэх, анхаарал тавих нь түлхүү сайн дурын байгууллагууд ч гэсэн түлхүү болчихоод байгаа юм л даа. Бидний бас нэг энэ чиглэлийг нь бодоод цаашдаа газар тариалангийн жижиг үйлдвэрлэл эрхлэх, хүлэмжийн аж ахуй эрхлэх, боловсруулах чиглэлийн жижиг үйлдвэрлэл ч байдаг юмуу, ийм зүйл рүү нэлээд түлхүү хандуулах нь зүйтэй юм болов уу гэж ингэж бодож байгаа. Энэ дээр нь бас хөтөлбөрүүдийн хүрээнд ухаандаа үр олгох, жижиг услалтын систем олгох, жижиг техник олгох, бусад багаж төхөөрөмжөөр хангах, энэ чиглэлийн сургалтыг зохион байгуулах, өөрөөр хэлбэл хүнсний ногоо яаж тарихав, яаж ашиглахав, яаж хүнсэндээ хэрэглэхэв, яаж хадгалахав гэдэг талаар нь  ч юмуу, энэ асуудлыг бас нэлээн түлхүү анхаарч ажиллаж байгаа.


Энэ ямар ч байсан заавал мал гэхгүй гэлээ гэхэд өөрөө орлогоо олоод амьдрах арга ухаандаа суралцах, бас нөгөө талынх нь арга ажиллагаанд сургая гэсэн энэ чиглэлээр бас нэлээн ажиллаж байгаа гэж хэлмээр байна. Бусад зарим Оюунхорол гишүүний саналыг бид цаашдаа бодлогондоо үйл ажиллагаандаа анхаарч үзье гэж ингэж бодож байна.


С.Төмөр-Очир:
-Оюунхорол гишүүний асуусан асуулттай холбогдуулаад бид хоёр юм анхаармаар байна л даа. Нэгдүгээрт, зээл тусламж хоёрыг ялгах хэрэгтэй байгаа юм. Хөдөөгийн хөдөлмөрчид очихоор юу асууж байгаа гэхээр би ерөөсөө барьцаанд тавих юм байхгүй, надад зээл өг гээд байгаа байхгүй юу. Тэр чинь санхүүгийнхээ журмаар зээл гэдэг бол эргүүлж төлөгддөг юм. Нөгөө талаар зээл өгч байгаа байгууллага өөрөө тодорхой ашиг олдог. Тийм учраас барьцаалах, тавих юмтай хүнд юм өгнө үү гэхээс зүгээр би 5 хүүхэдтэй өөр юм байхгүй, надад зээл өг гэхээр чинь ямар ч санхүүгийн байгууллага өгөхгүй. Энэ нөгөө зээл гэдэг утга нь өөр байгаа байхгүй юу. Зээл гэдэг бол юу гэхээр нэг талаар тэр хүний амьдралыг дэмжиж байна. Нөгөө талаар зээл өгч байгаа хүн өөрөө тодорхой ашиг олох гэж байгаа байхгүй юу.


Тэгэхээр ямар ч юмгүй хүнд зээл өгч мөнгөө хий алдах үйл ажиллагаа явуулахгүй шүү дээ. Тийм учраас зээл гэдгийг авдаг хүн бол ядуу хүн байна уу, баян хүн байна уу, ямар хамаа байхгүй. Тэр зээлийг төлж чадаагүй тохиолдолд барьцаанд нь тавьсан юмтай байх ёстой. Тийм хүнд зээл өгнө. Үнэхээр 5 хүүхдээс өөр юм байхгүй хүн бол зээл авч чадахгүй, энэ бол тусламжийн юм авах ёстой. Үнэгүй, буцааж төлөхөөргүй юм авах ёстой шүү дээ. Тийм учраас зээл, тусламж хоёрыг ялгахгүйгээр зээл ерөөсөө эзнээ олохгүй байна, баян хүнд зээл өгч байна, ядуу хүнд зээл өгөхгүй байна гэж яриад байгаа юм л даа. Угаасаа зээлийн зорилго чинь баян хүн юмуу, юмтай хүнд л өгөх зорилготой байхгүй юу. Юмгүй хүнд зээл ерөөсөө очихгүй, энд бол тусламж очно. Энийг манай хөдөөгийн хөдөлмөрчид их бодож, манай ялангуяа УИХ-ын гишүүд хөдөө орон нутагт явахдаа энийг ялгааг нь сайн хэлж өгөх ёстой байгаа юм.


Зээлийн хувьд тэр банкны хүү бол үнэхээр банкуудтай яримаар байгаа юм л даа. 0.75 хувийн хүүтэй гаднын зээл орж ирээд яг иргэндээ очихоор 4 хувьтай очиж байгаа байхгүй юу. 4 дахин бараг 5 дахин ихэсчихэж байгаа юм. Тэгэхээр энэ зээл чинь үнэхээр ядуу хүмүүс юмуу, бага зэргийн хөрөнгөтэй, амьдралаа дээшлүүлье гэсэн хүнийг дэмжиж байна уу, эсвэл банкаа дэмжиж байна уу гэсэн асуултыг хөдөөгийн хөдөлмөрчид их тавьж байгаа. Энэ үнэхээр банкаа дэмжиж байгаа юм шиг болчихоод байгаа байхгүй юу. Цаад гаднаас орж ирэхдээ дунд зэргийн чадвартай, жижиг дунд үйлдвэр хөгжүүлье гэсэн юмуу ийм хүнд 0.75 хувийн хүүтэйгээр гаднаас орж ирээд, нөгөө жижиг үйлдвэр хийе гэсэн хүнд очихоороо 4 хувь болчихдог. Тэр хаана очиж байна гэхээрээ дамжуулж байгаа банк тэндээс нь орлого олоод байгаа байхгүй юу.


Тийм учраас энийг бид нар цаашдаа банкныхаа байгууллагатай ярих хэрэгтэй. Манай Хүнс, хөдөө аж ахуйн яам бол энэ тал дээр сайн ажилладаг. Ноднин ч билүү үрийн зээл өгөх гээд, нэг банк бараг 5, 6 хувийн хүүтэйгээс нааш өгөхгүй гээд байсныг нь өөр банк сольж өгч байсан. Тийм учраас энийг бид нар бас аль альдаа анхаарах хэрэгтэй байгаа юм. Зээлийн хувьд бид нар 2 л юм анхаарах хэрэгтэй байгаа юм.


Л.Даваацэдэв:
-Хоёр ч асуулт байна. Нэгдүгээрт, хөдөөгийн хөгжлийн бодлогыг Хүнс, хөдөө аж ахуйн яамнаас орон нутагт хэрэгжүүлэхдээ орон нутгийн байгууллагатай, төр захиргааны байгууллагатай харьцдаг гол сэжим нь юу байна, Засаг дарга нь, иргэдийн хурал нь эсвэл Засаг даргын тамгын газрын салбарын асуудал хариуцсан мэргэжилтэн энэ юмаараа алинаар нь илүү их дамжиж харьцаж байна. Яагаад гэвэл тэр орон нутагт яг тодорхой бодлого, яг энэ асуудлыг л энэ хугацаанд шийдэх юм гэдэг энэ асуудлаа яаж хэрэгжүүлж байна вэ гэдгээс их зүйл шалтгаалж байна. 


Бид нар их олон зүйл ярьж байгаа. Хүнсний ногоогоор өөрсдийгөө хангах, хүнсний аюулгүй байдлыг хангах гэдэг юмуу, эрчимжсэн мал аж ахуй хөгжүүлэх ч гэдэг юмуу, яг тойрог дээрээ яваад ажиллаад яг тодорхой асуудал дээр тулаад ажиллахаар энэ уялдаа чинь сайн баригдахгүй, мэдрэгдэхгүй эзэн нь олдохгүй болчихоод өөрөөр хэлбэл мал нь хувийнх, газар нь өөрийн эзэмшлийнх ч байдаг юмуу, төрийн байгууллага тэндээ өөр өөрийн ажилтай, энийг чинь хооронд нь барьж байгаа тодорхой сэжим нь мэдэгдэхгүй ийм байгаад байх юм. Энийг нэг сайн тодруулж яримаар байх юм.


Өөрөөр хэлбэл тэнд ажиллаж байгаа тодорхой хувь хүний ойлгоц, сонирхлоос хамаарахгүйгээр энэ бодлого хэрэгжиж байх энэ механизм нь яг юу байна, энэ жилийн шинэ гэрээ гээд чухам энэ асуудлаа яаж барьж уяж зангидаж явав гэдгийг тодруулж хэлээч.


Хоёрдугаарт, хөдөөд шинэ суурингууд үүсч байна. Оюунхорол гишүүний хэлдэгтэй ч бараг ойролцоо. Ийм нөхцөл бий боллоо. Тэгэхээр энэ хүмүүсийн амьдралын гол эх үүсвэр нь хоол хүнсний гол эх үүсвэр нь хүнсний ногоо болох нь тодорхой болчихлоо. Гэтэл бас яг малтай байж байгаад цаг уурын нөхцлөөс шалтгаалаад мал аж ахуйгаа эрхэлж чадахаа байгаад суурин газар ороод ирсэн. Одоо хүнсний эх үүсвэр нь суурин газар байдаг юмуу бөөгнөрөөд амьдрахад хүнсний ногоо болно гээд ингээд ойлгоод эхлэхээр мөн ялгаагүй цаг уурын, нарны хурц халалт, энэ юмнаас болоод бас ургац авахгүй болж эхэлж байна. Бас ийм хүнд нөхцөл үүсч байна.


Ийм учраас ингэж суурьшиж амьдарч байгаа хүмүүст бас өөрт нь тохирсон дэд бүтэц шаардлагатай болж эхэлж байна л даа. Голоос ус салаалах байдаг юмуу, жижиг гар худгууд байдаг юмуу, жижиг насостой худгууд байдаг юмуу, ийм юмны эхлэлийг нь бас тавьж өгөөд, дараа нь бас тэр хүмүүсээс урьд нь яваандаа эргэж нөхөх байдлаар ийм усжуулах асуудлыг шийдвэрлэх шаардлагатай байдаг. Гэтэл сая хоёр хоногийн өмнө болсон семинар дээр асуухад юу гэдэг юм ус салаалах талаар судалгаа, шинжилгээ юу байна, ямар нөхцөл байна, голоос ус салаалах ч байдаг юмуу, ийм судалгаа байна уу гэхээр энд захиалагч байхгүй, ямар ч захиалга байхгүй байгаа. Захиалагчаа бид нар хийхэд бэлэн гээд жишээлбэл геоэкологийн хүрээлэнгийнхэн хариулчих жишээтэй.


Тэгэхээр энэ бас л дахин уялдаа байхгүй болж эхэлж байгаа байхгүй юу. Зүй нь орон нутаг, хаана нь хэнээ амьдрах юм, энд хэр зэрэг олон хүмүүс суурьших юм, энэ рүү бас бололцоо байвал тэр ус салаалах эхлэл чиглэлийг нь гаргаад өгвөл яваандаа тэр хүмүүс чинь өөрсдөө аваад аваад амьдралаа аваад явах нөхцөл бүрдүүлэх, хөдөөгийн дэд бүтцийн нөхцөл бүрдүүлэх энэ юман дээр бодлогыг нь хэн нь яаж зангидаж байна гэдэг сонин байгаа юм.


Түүнээс гадна би түрүүнд хүнсний ногооны талаар ярилаа, бид нар хүнсний аюулгүй байдлыг хангана гээд ингээд ярьж байна. Манай дотоодын хүнсний ногоо өөрийн газар дээр ургуулсан хүнсний ногоо чухал гэдэг нь мэдэгдэж байгаа юм. Дэлгүүрүүдээр ороход ч гэсэн үнэ нь хамаагүй өндөр, иймэрхүү бололцоо байх шиг байгаа юм. Гэтэл яг энийг хувь хувьдаа жаахан жаахан ургуулаад ингээд борлуулахад тийм зохимжтой сүлжээ, өөрөөр хэлбэл яг дотоодын хүнсний ногооны худалдааны бөөний сүлжээ, энэ юмыг бас орон нутаг, орон нутагт нь зохицуулаад ингээд тэрнийг тээвэрлэх нөхцөл бололцоо, хадгалах, тэрнийг жинхэнэ дотоодын хүнсний ногоо явж байна уу гэдгийг хянах ийм бололцоо бусад орнуудад байдаг юм шиг байгаа юм.


Бид нар энэ бөөний худалдааны сүлжээ гээд яриад байдаг. Яг хүнснийхээ ногоон дээр болохоор сонирхож судалж, ийм чиг барих юм гэсэн бодлого юу байна, энийг нэг хариулт өгнө үү.


Д.Насанжаргал:
-Салбарын бодлого бол яг Засгийн газрын бодлого орон нутагт хэрэгжиж байгаа сүлжээ механизмаар явж байгаа шүү дээ. Манайх аймагт хөдөө аж ахуйн газар, мал эмнэлэг, үржлийн алба гэсэн ийм бүтэцтэй. Суманд засаг дарга, түүний доор хөдөө аж ахуй хариуцсан мэргэжилтэн байж байгаа, мал эмнэлэг нь хувьчлагдчихсан. Энэ л сүлжээгээрээ дамжуулж бодлогоо орон нутагт хүргэж байгаа. Эндээс гарсан бодлогыг хэрэгжүүлэх ажил тэр бүтцээр дамжиж хэрэгжиж байгаа гэж ингэж ойлгож байгаа. Ер нь тэр чиглэлээр бид нар сургалт, удирдамж, чиглэл өгөх, зохион байгуулах, орон нутагт байгаа мэргэжилтнүүдтэйгээ харьцах мэдээ мэдээлэл авах, мэдээ мэдээлэл өгөх энэ ажиллагааг энэ чиглэлээр л явуулж байгаа. Гол нь сая ч гэсэн Аймгийн Засаг дарга нарт хөдөө аж ахуйн салбарт хэрэгжүүлэх ажил үйлчилгээ явуулах, хөрөнгө оруулалт хийх, төсвөө хуваарилахдаа мөн энэ зарчмаа бариад аймгийн Засаг дарга нартай гэрээ хийгээд явж байгаа. Тэгэхээр энэ шугамаар л бид цаашдаа бодлогоо хэрэгжүүлж, хэрэгжилтээ зохион байгуулах ажлаа явуулна гэсэн ийм л бодолтой байгаа. 


Газар тариалангийн салбар луу үнэхээр мал аж ахуйгаас малгүй болсон улсууд нэг хэсэг нь энэ рүү чиглэж байгаа л даа. Ялангуяа Баянхонгор аймаг гээд говийн аймгууд бараг хангайн аймгуудаасаа илүү малгүй болсон улсууд маань газар тариалангийн үйлдвэрлэл рүү нэлээн анхаарал тавьж ажиллаж байгаа. Тэнд байж байгаа хуучин энгийн усалгаатай системүүдийг сэргээх, худаг уст цэгийг ашиглах хэлбэрээр газар тариалангийн үйлдвэрлэл эрхлэх энэ анхаарлыг төвлөрүүлж байгаа.


Бид нарын сүүлийн жилүүдэд ялангуяа ногоон хувьсгал хөтөлбөрөөр баримталж байгаа бодлого бол ерөөсөө л усалгаан дээр нь гол анхаарлаа хандуулъя гэж ингэж яасан байгаа. Урд нь услалтын жижиг тоног төхөөрөмж эд нар бол бараг орж ирдэггүй байсан. Сүүлийн 2 жилд бид нар үндсэндээ 140-өөд ийм услалтын жижиг систем оруулж ирж газар тариалангийн үйлдвэрлэл эрхлэгчид нийлүүлсэн. Энэ бол нэлээн үр дүнгээ өгөх юм байна, жижиг тариаланд ашигтай юм байна гээд ийм юу байгаад эрэлт хэрэгцээ нэлээн их байгаа. Цаашдаа ч гэсэн энэ чиглэлийн бодлогыг барья гэсэн ийм бодолтой байгаа.


Яг гол горхиос салбарлаад татна ч гэдэг юмуу, усан сан байгуулна ч гэдэг юмуу, услалтын системийг сэргээгээд засаад ингэнэ гэдэг бол мэдээж хөрөнгөтэй холбоотой асуудал болчихоод байгаа юм. Бид нар яг ашиглалтанд байгаа ганц Хархорины услалтын системээ нэг засуулчихъя гээд төсөвт ч хөрөнгө суулгаж үзсэн бүтээгүй, гадна тийш нь барьж өгсөн, хуучин энийг байгуулсан Хятадын Засгийн газар, Хятадын хөдөө аж ахуйн яаманд ч нэлээн тавьсан, бас шийдэгдэж чадахгүй байгаа. Тэгэхээр бид нарын бодлого маань усалгаатай газар тариалан эрхлэе гантай хуурай нөхцөлд ус хэрэгтэй байна гэдгийг бодлогын хувьд барьж байгаа ч гэлээ гэсэн яг хэрэгжүүлэх асуудал дээр нь очоод хөрөнгөн дээрээ нэлээн хүндрэл учирчихаад байгаа юм.


Цаашдаа бид нарын барьж байгаа бодлого яахав олон хэрэглэгчтэй байгаа, ялангуяа олон хүмүүс газар тариалангийн үйлдвэрлэл эрхэлж байгаа тийм зардал багатай энгийн услалтын системүүдийг засахад харин Засгийн газрын зүгээс тодорхой хэмжээний дэмжлэг үзүүлье гэдэг чигээ бариад эхний ээлжинд Говь-Алтай аймгийн услалтын системийн толгойн барилгыг сэргээж засахад 20 сая төгрөгний хөрөнгийг ноднин намар Ерөнхий сайд газар дээр нь шийдэж эхэлсэн. Ер нь цаашдаа энэ ялангуяа алслагдсан аймгууд, гүйдэл ихтэй байгаа, газар тариалангийн үйлдвэрлэл эрхлээд бас өрхийн орлогыг нэмэгдүүлчих бололцоотой байгаа ийм газруудад услалтын системийг сэргээх, тэрэнд нь хөрөнгө хүчний дэмжлэг үзүүлэх төсөл, хөтөлбөрийн хүрээнд хамруулж дэмжлэг үзүүлэх энэ чиглэлийг барья гэсэн ийм бодолтой байгаа юм.


Мөн тэжээлийн үйлдвэрлэл ч ялгаагүй, одоо эндээс нэг боодол өвс ачиж, 3, 4 дахин нугалсан зардал гаргаж ирсэнээс орон нутгаас нь тэжээлийг нь бэлтгээд тэнд нь арай зардлыг нь хямдхан байлгаад ингэж бэлтгэх тал дээр нь ухаандаа усалгаатай системийг дэмжье гэсэн ийм чиглэлийн бодлоготой байгаа. Тэгэхээр бид захиалгын цаана хөрөнгө байж таарна, тэгээд хөрөнгөтэй байж захиалга өгнө, тэгэхээр геоэкологийн хүрээлэнгийн нөхдүүдийн хэлдэг нэг талаас үнэн юм л даа. Хөрөнгө байхгүй учраас захиалгаа өгч чаддаггүй, хэрэгцээ байсан ч гэлээ гэсэн хөрөнгөгүй учраас усалгааны системүүдийг шинээр бий болгох, засч сэлбэх ажил нэлээн хүндрэлтэй ийм л байдалтай байгаа юм.


Хүнсний ногоо, ер нь бид нар чинь улаан буудай, хүнсний ногооныхоо хэрэгцээг дотооддоо бүрэн хэрэгцээгээр хангаж байсан орон шүү дээ. Гэтэл өнөөдөр хүнсний ногооны бараг 40, 50 хувийг гаднаас авч байна, улаан буудай гурилынхаа үндсэндээ 60, 70 хувийг гаднаас авч байна. Энийг сэргээх боломж байна уу гэвэл бид байна л гэж бодоод байгаа юм л даа. Ийм учраас эрчимжүүлэх, бага талбайгаас их ургац авах, энэ үйлдвэрлэл рүү мал аж ахуйгаас чөлөөлөгдөж байгаа гэдэг юмуу, эсвэл бусад салбараас чөлөөлөгдсөн улсуудыг энэ үйлдвэрлэлийн ажилд нь түлхүү татаж оруулах, энэ замаар дотоодынхоо  экологийн цэвэр орчинд үйлдвэрлэсэн хүнсний ногоо, улаан буудай гурилаар дотоодын хэрэгцээг хангах энэ рүү л бодлогынхоо хэтийн стратеги бодлогын чиглэлийг тодорхойлж ажиллая гэсэн ийм бодолтой байгаа. Энэнд чиглэгдсэн яаж хэрэгжүүлэх вэ гэдэг арга хэмжээгээ тойруулж авъя гэсэн ийм бодолтой байгаа.


Азийн хөгжлийн банкны хэрэгжих гэж байгаа нэг судалгаа хийгдэж байгаа төсөл байгаа. Сая санамж бичигт гарын үсэг зурсан. Газар тариалангийн төсөл. Энэ төслийн хүрээнд ч гэсэн бид нар хөдөө аж ахуйн бүтээгдэхүүний төрөлжсөн, дотоодын бүтээгдэхүүний борлуулдаг зах хүртэл байгуулж туршиж үзвэл яасан юм бэ, арай өөр. Ер нь хэрэглэгчид ч гэсэн бас мэдээж дотооддоо үйлдвэрлэсэн төмс, хүнсний ногоог импортоор орж ирснээс арай харьцангуй өндөр үнээр авах, арай түлхүү авах ийм сонирхол байгаа л даа. Тэгэхээр энэ сонирхол дээр нь тулгуурлаад төрөлжсөн ийм зах зарим төвлөрсөн газруудад байгуулж туршиж үзвэл яасан юм бэ гэсэн ийм бодолтой байгаа.


Л.Даваацэдэв:
-Түрүүнд би асуусан.Шинэ гэрээгээрээ Засаг даргатай яг ямар гэрээ хийв аймгуудын. Ямар асуудлаар гэрээ хийв, энэ юу гэдэг юм ирэх жил гэхэд жишээлбэл Дархан-Уул энд хэлэхэд төвөгтэй байж магадгүй нэг аймаг асуучихаар. Дархан-Уул аймгийн Засаг даргаас гэхэд газар тариалан дээр иргэдийг хувийн жижиг ногооны аж ахуй эрхлэх энэ нөхцөлийг сайжруулах чиглэлээр жишээлбэл та ямар үүрэг өгөөд, тэрнийгээ ямар үүрэг хүлээж авах юм гэдэг юмуу, ийм тодорхой юм байх уу. Эсвэл ерөнхий том үзүүлэлтээрээ хүлээж авдаг, бүтээгдэхүүнээ авна гээд хийчихсэн байна уу? Би тэр нарийн яг амьдрал дээр хөрсөн дээр буугаад байгаа юм чинь баригдахгүй алга болчихоод байна гэж би асуугаад байгаа нь тэр л дээ.


Д.Насанжаргал:
-Бид нар бол Засаг дарга нартай хийж байгаа гэрээнд энэ улсын төсвөөс хөдөө аж ахуйн салбарт хуваарилагдсан. Тэгээд энэ төсвөөр орон нутагт хийх тэр ажил дээр л гэрээ хийж байгаа шүү дээ. Тэрнээс биш хувийн өмч дээр тулгуурласан төмс, хүнсний ногоо тарина гэдэг юмуу тэр бол гэрээнд тусгагдахгүй байгаа. Өөрөөр хэлбэл бид нарын төсвөөс хуваарилж өгсөн мал эрүүлжүүлэх гэдэг юмуу, малын үржлийн ажил үйлчилгээ хийх гэдэг юмуу, инженерийн хийцтэй худаг засах гэдэг юмуу, энэ төсвийн хөрөнгийг л яаж үр ашигтай зарцуулах вэ гэдэг чиглэлээр л гэрээ хийж байгаа шүү дээ.


С.Төмөр-Очир:
-Өнөөдрийн Засгийн газрын мэдээллийн цагаар мэдээлэл хийсэн Насанжаргал сайд, Хүнс, хөдөө аж ахуйн яамныханд баярлалаа. Өнөөдрийн хэлэлцэх асуудал дууссан тул чуулган хаасныг мэдэгдье.


СОРОНЗОН ХАЛЬСНААС БУУЛГАСАН.

